
ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 27, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, 

ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᔫ 

ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ 

ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᓯᒪᐃᓚᒃ ᐊᐱᕆᕙᒋᑦ, 

ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᐱᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ. ᑐᒡᓕᐊᓄᑦ 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᓄᓇᕗᒻᒧᑦ, 

ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 010 - 6(2): 

ᑲᑎᒪᖃᑎᖃᕐᓂᖅ ᑲᓇᑕᐅᑉ 

ᐊᖓᔪᖅᑳᕐᔪᐊᖓᓂᒃ ᑐᕉᑕᐅ ᐱᔾᔪᑎᒋᓪᓗᒍ 

ᑲᑐᔾᔨᓗᑕ ᐱᓕᕆᐊᒃᓴᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑰᖅᐸᒃᑲ 

ᓄᓇᕗᒻᒥᐅᑕᐃᑦ, ᐱᓗᐊᓐᖑᐊᖅᑐᒥᒃ ᑕᕝᕙᓂ 

ᐃᖃᓗᖕᓂ ᑭᒡᒐᖅᑐᖅᑕᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᖅᓯᕗᖓ 

ᑲᑎᒪᖃᑎᒋᕋᑖᓚᐅᖅᑕᓐᓂᒃ ᑲᓇᑕᐅᑉ 

ᓯᕗᓕᖅᑎᐊᓂᒃ ᑲᑐᔾᔨᓪᓗᑕ ᒪᓕᒐᒃᓴᓕᐅᕗᑦ 

ᐱᔾᔪᑎᒋᓪᓗᒍ. 

ᒪᐃ 12−ᖑᑎᓪᓗᒍ ᑲᓇᑕᐅᑉ ᓯᕗᓕᖅᑎᐊ 

ᑲᑎᒪᖃᑎᒋᓚᐅᕋᒃᑯ ᐱᖓᔪᐊᓐᓂᒃ 

ᓯᕗᓕᖅᑎᒍᓚᐅᒐᒥᓂᒃ. ᑲᑎᒪᐅᑎᖃᓚᐅᖅᑐᒍᒃ 

ᓯᕗᓪᓕᐅᔾᔭᑦᑎᓐᓂᒃ ᑲᑐᔾᔨᓗᑕ-ᒥᒃ.  

 

ᐅᖃᖅᑏ, ᑲᑎᒪᓵᖅᑎᓪᓗᑕ 

ᐅᖃᐅᓯᖃᓪᓗᐊᑕᓚᐅᖅᐳᒍᑦ 

ᐱᓕᕆᖃᑎᒌᑦᓯᐊᕆᐊᖃᕐᓂᕗᑦ ᓄᓇᕗᑦ ᒐᕙᒪᒃᑯᑦ, 

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐊᓯᖏᑦ ᐃᓄᐃᑦ 

ᑎᒥᖁᑎᖏᑦ. ᒪᑯᓇᓐᖓᑦ ᓲᕐᓗ ᐃᒡᓗᓕᕆᓂᕐᒥᒃ 

ᐅᑭᐅᖅᑕᖅᑐᒥ. ᑲᓇᑕᐅᑉ ᓯᕗᓕᖅᑎᐊᓗ 

ᐊᖏᖃᑎᒌᓚᐅᖅᐳᒍᒃ ᑐᐊᕕᕐᓇᕐᓂᖓᓂᒃ 

ᐃᒡᓗᓕᕆᓂᖅ ᐋᖅᑭᒋᐊᕐᔫᒥᖁᓪᓗᒍ ᓄᓇᕗᒻᒥ 

ᐊᒻᒪᓗ ᓯᕗᓪᓕᐅᔾᔭᐅᔪᑦ ᐊᓯᖏᑦ ᓲᕐᓗ 

ᐋᓐᓂᐊᖅᑐᓕᕆᓂᖅ ᐃᓐᓇᓕᕆᓂᕐᓗ.  

 

ᐅᑭᐅᖅᑕᖅᑐᒥᒃ ᓴᐳᔾᔨᓂᖅ ᓄᓇᖃᕐᓂᕐᓗ 

ᐅᖃᐅᓯᐅᓚᐅᕐᒥᔪᖅ ᐊᒻᒪᓗ ᐃᒡᓗᒃᓴᓕᐅᕆᐊᖃᕐᓂᖅ 

ᓄᓇᕗᒻᒥ. ᐅᖃᐅᓯᖃᒻᒪᕆᓚᐅᖅᐳᖓ 

ᐱᓪᓚᕆᐅᓂᖓᓂᒃ ᐅᖃᖃᑎᒋᔭᐅᑦᓯᐊᖅᑐᖅ 

ᐅᑭᐅᖅᑕᖅᑐᕐᒥ ᓯᕗᓂᒃᓴᑦᑎᓐᓄᑦ 

ᓴᖅᑮᕙᓪᓕᐊᖁᓪᓗᑕ ᐱᕚᓪᓕᕈᑎᐅᓂᐊᖅᑐᓂᒃ 

ᓄᓇᕗᒻᒥᐅᓄᑦ. 

 

ᐅᖃᖅᑏ, ᑲᓇᑕᐅᑉ ᓯᕗᓕᖅᑎᐊᓗ 

ᐅᖃᐅᓯᖃᓚᐅᕐᒥᔪᒍᒃ 

ᓴᓐᖏᓂᖅᑖᖅᐸᓪᓕᐊᓂᒃᓴᖓᓂᒃ ᓄᓇᕗᑦ 

ᐱᓕᕆᖃᑎᒌᒃᑲᓐᓂᕐᓗᑕᓗ ᑭᖑᓪᓕᖅᐹᖓᓂᒃ 

ᐋᔩᖃᑎᒌᒃᐸᓪᓕᐊᓕᖅᑎᓪᓗᑕ ᐊᖏᖃᑎᒌᓚᐅᖅᐳᒍᒃ 

ᐱᒻᒪᕆᐅᓂᖓᓂᒃ ᓴᓐᖏᓂᖅᑖᖅᐸᓪᓕᐊᒃᑲᓐᓂᕐᓂᖅ 

ᓄᓇᕗᑦ ᓂᕆᐅᖕᓂᖃᑦᓯᐊᖅᓱᑕᓗ 

ᐊᖏᖃᑎᒌᒍᓐᓇᓛᕐᓂᑦᑎᓐᓂᒃ. 

 

ᑭᖑᓪᓕᖅᐹᒥᓪᓗ ᐊᖏᖃᑎᒌᒻᒪᕆᒃᑲᓐᓂᓚᐅᖅᐳᒍᒃ 

ᐱᓕᕆᖃᑎᒌᒃᑲᓐᓂᕈᒪᓪᓗᑕ ᐊᓯᖏᓐᓂᒃ 

ᓯᕗᓪᓕᐅᔾᔭᑦᑎᓐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪ 

ᑮᓇᐅᔭᓕᐅᕈᑎᑦᓴᓄᑦ ᐊᔾᔨᐅᓐᖏᑦᑐᓄᑦ 

ᐱᕈᖅᐸᓪᓕᐊᓂᖓ ᓄᓇᕗᒻᒥ.  

 

ᓂᕆᐅᑦᓯᐊᖅᐳᖓ 

ᐱᓕᕆᖃᑎᖃᑦᓯᐊᖅᐸᓐᓂᐊᕐᓂᓐᓂᒃ ᑲᓇᑕᐅᑉ 

ᓯᕗᓕᖅᑎᐊᓂᒃ ᓯᕗᓕᖅᑎᖏᓐᓂᒡᓗ. ᖁᔭᓐᓇᒦᒃ, 

ᐅᖃᖅᑏ. 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 011 - 6(2): 

ᐅᑏᓐᓇᓲᓄᑦ ᓄᑭᓪᓚᐅᑎᓄᑦ 

ᐃᑲᔪᖅᓱᐃᔾᔪᑎᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᐅᓪᓛᒃᑯᑦ, 

ᐅᖃᖅᑎᑦᑎᔩ. ᐅᓪᓗᒥ ᒪᑭᑉᐳᖓ ᓇᖏᖅᓯᕗᖓ 

ᑖᒃᑯᐊ ᓄᓇᕗᒻᒥᐅᑕᐃᑦ ᑐᓴᖅᑎᒃᑲᓐᓂᕈᒪᓪᓗᒋᑦ 

ᑖᓐᓇ ᐊᒃᓱᐊᓗᒃ ᐱᐅᒋᔭᐅᔪᒥᒃ, ᓄᓇᕗᑦ ᒐᕙᒪᒃᑯᑦ 

ᓴᖅᑭᔮᖅᑎᑦᑎᖕᒪᑕ ᑖᒃᑯᓂᖓ 

ᐃᑯᒻᒪᖅᑯᑎᓕᐅᕋᓱᖕᓂᕐᒧᑦ ᐃᑲᔫᑎᐅᖃᑦᑕᖅᑐᑦ. 

 

ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᖅᐳᑦ 

ᑕᒪᓐᓇ ᓴᓗᒪᔾᔫᒥᔪᓂᒃ ᐃᑯᒻᒪᖅᑯᑎᓂᒃ 

ᐱᓕᕆᓇᓱᖃᑦᑕᕐᓂᖅ ᐊᒻᒪᓗ ᑕᒪᒃᑯᐊ 

ᒥᑭᒡᓕᑎᒋᐊᕐᔫᒥᓗᒋᑦ ᒑᓰᑦ ᐊᑐᖅᑕᐅᖃᑦᑕᖅᑐᐃᑦ 

ᓄᓇᕗᒻᒥ ᐊᒻᒪᓗ ᓇᒻᒥᓂᖅᓱᕐᓂᖅᓴᐅᓕᕐᓗᑎᒃ.  

 

ᑖᒃᑯᐊ ᐃᑯᒻᒪᖅᑯᑎᓕᕆᓂᕐᒧᑦ ᐃᑲᔫᑎᐅᖃᑦᑕᖅᑐᑦ 

ᓄᓇᕗᒻᒥᐅᑕᓄᑦ ᑕᒫᓂ ᐃᑲᔪᖅᐳᑦ ᑖᔅᓱᒥᖓ 

ᐃᑲᔪᖅᓱᑎᒃ ᓯᓚᒥᒃ ᐊᓯᔾᔨᖅᐸᓪᓕᐊᓂᖓᓂᒃ. 

 

ᐅᖃᖅᑎᑦᑎᔩ, ᐃᒡᓗᕋᓛᓖᑦ ᑐᒃᓯᕋᕈᓐᓇᖅᐳᑦ 

ᐊᕙᑎᓕᕆᔨᒃᑯᓐᓄᑦ ᑖᒃᑯᐊ $5,000−ᒧᑦ 

ᑭᒡᓕᖃᖅᓱᑎᒃ ᑕᒪᒃᑯᓂᖓ ᓯᕿᓂᕐᒧᑦ 

ᐊᓄᕆᒧᓪᓘᓐᓃᑦ 

ᐃᑯᒻᒪᖅᑯᑎᓕᐅᕈᑕᐅᒍᓐᓇᖃᑦᑕᖅᑐᐃᑦ 

ᐃᒡᓗᕋᓛᖏᓐᓄᑦ.  

 

ᑖᒃᑯᐊ ᐊᕙᑎᓕᕆᔨᒃᑯᑦᑕᐅᖅ 

ᐃᖅᑲᓇᐃᔭᖃᑎᖃᑎᖃᖅᐳᑦ ᐃᒡᓗᓕᕆᔨᕐᔪᐊᒃᑯᓐᓂᒃ 

ᑖᒃᑯᓂᖓ ᐃᑲᔪᖅᑐᐃᓇᓱᒃᓱᑎᒃ ᓇᒻᒥᓂᖃᖅᑐᓂᒃ 

ᐃᒡᓗᓂᒃ ᑕᒪᒃᑯᓂᖓᑦᑕᐅᖅ ᓯᕿᓂᕐᒧᑦ ᐅᕝᕙᓘᓐᓃᑦ 

ᐊᓄᕆᒧᑦ ᐃᑯᒻᒪᖅᑯᑎᖏᓐᓄᑦ ᐃᑲᔫᑕᐅᔪᓐᓇᖅᑐᒥᒃ. 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᐃᑲᔪᖅᑐᐃᔪᓐᓇᖅᑐᑦ 

ᑮᓇᐅᔭᓂᒃ ᐅᑎᖅᑎᑦᑎᔪᓐᓇᖃᑦᑕᖅᐳᑦ ᑐᒃᓯᕋᖅᑐᓂᒃ 

ᐊᕝᕙᓪᓗᐊᖓᓄᑦ ᑕᕝᕗᖓ ᑭᒡᓕᖃᖅᓱᓕ 

$30,000−ᒥᒃ.  

 

ᑕᐃᒪᓐᖓᓂᑦ ᓄᕕᐱᕆᒥ ᓴᖅᑭᓚᐅᕋᑦᑎᒍᑦ ᑖᓐᓇ 

ᐱᔭᐅᔪᒪᔪᕐᔪᐊᕌᓘᓯᒪᖕᒪᑦ 2021-2022−ᒥ. 94 

ᑐᒃᓯᕋᓚᐅᖅᐳᑦ ᓄᓇᕗᓕᒫᒥ ᐃᒡᓗᕋᓛᖏᓐᓄᑦ 

ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᓚᐅᖅᑐᑦ  

ᐊᑐᖅᑕᐃᓐᓇᕆᓚᐅᖅᐸᕗᑦ ᑖᒃᑯᓂᖓ 

ᐃᓕᓯᑎᓪᓗᒋᑦ ᓯᕿᓂᕐᒧᑦ ᐅᕝᕙᓘᓐᓃᑦ ᐊᓄᕆᒧᑦ 

ᐃᑯᒻᒪᖅᑯᑎᓕᐅᕐᓂᕐᒥᒃ 81ᓂᒃ ᐃᒡᓗᕋᓛᖏᓐᓄᑦ 

ᐊᒻᒪᓗ ᐱᖓᓱᓂᒃ ᐃᒡᓗᓄᑦ.  

 

ᐅᖃᖅᑎᑦᑎᔩ, ᑕᒫᓂ ᐊᕐᕌᒍᒥ ᑕᐃᒪᓐᓇ ᓱᓕ 

ᐱᒋᐊᓪᓚᒃᑲᓐᓂᕐᓂᐊᕐᒥᒐᑦᑎᒍ ᑖᓐᓇ 

ᓴᖅᑭᔮᖅᑎᓐᓇᓱᒡᓗᑎᒍᑦ ᑎᓕᐅᕆᕗᖓ 

ᐃᒡᓗᕋᓛᓕᖕᓂᒃ ᐊᒻᒪᓗ ᓇᖕᒥᓂᖅ ᐃᒡᓗᓖᑦ 

ᑖᒃᑯᓂᖓ ᐱᓇᓱᖁᓪᓗᒋᑦ ᐊᒻᒪᓗ 

ᑐᑭᓯᒋᐊᕐᕕᒋᔭᐅᒍᒪᒍᑎᒃ ᑖᒃᑯᐊ ᑮᓇᐅᔭᐃᑦ 

ᐃᑲᔫᑕᐅᔪᓐᓇᖅᑐᑦ ᐊᕙᑎᓕᕆᔨᒃᑯᑦ ᓯᓚᒥ 

ᐊᓯᔾᔨᖅᐸᓪᓕᐊᓂᖓᓄᑦ ᑲᒪᔨᒋᔭᐅᔪᑦ ᐅᕝᕙᓘᓐᓃᑦ 

ᐃᒡᓗᓕᕆᔨᕐᔪᐊᒃᑯᑦ ᖃᕋᓴᐅᔭᖓᑦᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 012 - 6(2): ᐃᓵᒃᓯᒪᒋᑦ 

ᐃᓅᓯᕐᒥ ᑲᑎᒪᔩᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. 

ᐸᖕᓂᖅᑑᕐᒥᐅᑕᐃᓪᓗ ᐅᓪᓛᒃᑰᑦᑎᐊᖅᐸᒃᑲ.  

 

ᐅᓪᓛᖅ ᓇᖏᖅᓯᕗᖓ ᑖᒃᑯᐊ 

ᐱᓕᕆᖃᑎᒌᖃᑦᑕᖅᓯᒪᓂᖏᓐᓄᑦ ᐃᓄᓕᕆᔨᒃᑯᑦ 

ᐊᒻᒪ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᑦ 

ᖃᓄᐃᓐᖏᑦᑎᐊᕐᓂᕐᒧᑦ ᐃᓅᓱᒃᑐᓄᑦ ᓱᕈᓯᕐᓄᓪᓗ 

ᖃᓄᐃᓐᖏᑦᑎᐊᖅᑎᐅᔪᓄᑦ ᐊᒻᒪᓗ ᒪᒥᓴᕐᓂᕐᒧᑦ 

ᐊᒻᒪᓗ ᑐᕌᖓᔪᑦ ᐊᖓᔪᖅᑳᕆᔭᐅᔪᓄᑦ 

ᓄᓇᕗᒻᒥᐅᓄᑦ.  

 

ᐃᓄᓕᕆᔨᒃᑯᑦ ᑮᓇᐅᔭᒥᒃ ᑐᓂᓯᓯᒪᕗᑦ 

$250,000ᓂᒃ ᐊᐅᓚᔾᔪᑎᓄᑦ ᐊᒻᒪ 

ᖃᓄᐃᓕᐅᖅᑎᑦᑎᒍᓐᓇᐅᑎᐅᔪᓄᑦ. ᐃᓴᒃᓯᒪᒋᑦ 

ᐃᓅᓯᕐᒧᑦ ᑲᑐᔾᔨᖃᑎᒌᖏᓐᓄᑦ. ᑖᒃᑯᐊ 

ᐊᓪᓚᕝᕕᐅᓪᓗᑎᒃ ᐱᖓᓲᔪᑦ ᐃᖃᓗᖕᓂ, 

ᑲᖏᖅᓯᓂᕐᒥ ᐊᒻᒪ ᐃᖃᓗᒃᑑᑦᑎᐊᕐᒥ.  

 

ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᑦ 

ᑲᑎᒪᑎᑦᑎᓪᓗᑎᒃ ᐊᒻᒪ ᐃᓕᓐᓂᐊᑎᑦᑎᓯᓐᓈᖅᑐᑎᒃ 

ᐱᓕᕆᓲᖑᕗᑦ ᒥᖅᓱᕐᓂᒃᑯᑦ, ᓴᐸᖓᓕᕆᓂᒃᑯᑦ 

ᐃᒻᒥᓂᒃ ᑲᒪᑦᑎᐊᕈᓐᓇᓂᒃᑯᑦ ᖃᓄᐃᓐᖏᑦᑎᐊᓂᕐᒧᑦ, 

ᐃᒻᒥᓂᒃ ᐅᐱᒍᓱᒍᓐᓇᓂᕐᒧᑦ ᐊᒻᒪᓗ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᖃᑎᒌᑦᑎᐊᕈᓐᓇᓂᕐᒧᑦ ᐊᓯᒥᓂᒃ ᐊᒻᒪᓗ 

ᖃᓄᐃᓐᖏᑦᑎᐊᓂᕐᒧᑦ ᓴᐳᒻᒥᒍᓐᓇᕐᓂᕐᒥᒃ ᐃᒥᐊᓗᒻᒧᑦ 

ᐋᖓᔮᕐᓇᖅᑐᒧᓪᓗ. ᐃᓄᓕᕆᔨᒃᑯᑦ ᑮᓇᐅᔭᓂᒃ 

ᑐᓂᓯᓯᒪᕗᑦ ᑲᖏᖅᓯᓂᕐᒧᑦ ᓴᖅᑮᔪᓐᓇᖁᓪᓗᒋᑦ 

ᓄᓇᕗᒻᒥ ᐊᒻᒪᓗ ᐃᓄᐃᑦ ᐃᓕᖅᑯᓯᖏᑕ 

ᑎᑎᕋᐅᔭᕐᓂᒃᑯᑦ ᖃᓄᐃᓕᐅᕆᓂᒃᑯᓪᓗ ᐱᓕᕆᓪᓗᑎᒃ. 

ᑮᓇᐅᔭᑦ ᑖᒃᑯᐊ ᐃᓕᓐᓂᐊᑎᑦᑎᓂᕐᒧᑦ 

ᑐᕌᖓᑎᑦᑎᖃᑦᑕᖅᑐᑦ ᐃᓴᒃᓯᒪᒋᑦ ᐃᓅᓯᕐᒧᑦ 

ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᓐᓄᓪᓗ 

ᐃᓕᓐᓂᐊᕈᑎᔅᓴᓄᑦ.  

 

ᑮᓇᐅᔭᐅᔪᐃᑦ ᑖᒃᑯᐊ ᐱᕈᖅᐸᓪᓕᐊᑎᑦᑎᖃᑦᑕᖅᑐᑦ 

ᖃᓄᐃᓐᖏᑦᑎᐊᕐᓂᕐᒧᑦ ᐊᒻᒪᓗ ᑕᑯᓐᓇᒐᖃᑦᑎᐊᖅᑐᑎᒃ 

ᓴᖅᑭᔮᖅᑎᑦᑎᒋᐊᕐᓂᕐᒥᒃ, ᐃᓅᓯᖃᑦᑎᐊᕐᓂᕐᒥᒃ, 

ᕿᓄᐃᓵᕈᓐᓇᓂᕐᒥᒃ, ᒪᒥᓴᕐᓂᒥᓪᓗ ᐊᒻᒪᓗ ᓯᕗᒧᑦ 

ᐃᖏᕐᕋᑦᑎᐊᓂᕐᒥᒃ ᖁᐊᖅᓵᕐᓇᖅᑐᓂᒃ ᐊᔅᓱᕈᕐᓇᖅᑐᓂᒃ 

ᐊᑐᖅᓯᒪᓚᐅᖅᑎᓪᓗᒋᑦ. ᐊᔾᔨᒌᓐᖏᑦᑑᑎᓂᒃ 

ᐱᓕᒻᓚᔅᓴᐃᔾᔪᑎᐅᔪᓂᒃ ᐊᐅᓚᔾᔪᑎᐅᔪᓂᒃ 

ᓴᖅᑮᒋᐊᓲᖑᒋᕗᑦ ᐱᓗᐊᖅᑐᒥᒃ ᐃᓐᓇᕐᓄᑦ 

ᐅᖃᖃᑎᒌᑦᑎᐊᕈᓐᓇᕐᓂᕐᒥᒃ ᓱᕈᓯᕐᓄᑦ ᐃᓅᓱᑦᑐᓄᑦ 

ᐃᒻᒥᓃᕐᓂᐅᑉ ᒥᔅᓵᓄᑦ.  

 

ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᐊᒻᒪᓗ ᐃᓴᒃᓯᒪᒋᑦ 

ᐃᓅᓯᕐᒥ ᑲᑐᔾᔨᖃᑎᒌᑦ ᐱᓕᕆᖃᑎᒌᖃᑦᑕᖅᐳᑦ 

ᑕᑯᓐᓇᒐᖃᑦᑎᐊᖅᑐᑎᒃ ᓯᕗᒧᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒥᒃ ᐃᓅᓱᑦᑐᓄᑦ ᐊᒻᒪ 

ᐃᓚᒌᓄᑦ. ᑖᒃᑯᐊ ᓯᕗᒧᑦ ᑕᑯᓐᓇᖅᐳᒍᑦ 

ᐱᓕᕆᖃᑎᒌᑦᑎᐊᖏᓐᓇᓐᖑᓱᒻᒪᑕ ᖁᓇᖅᑐᑎᓪᓗ 

ᖃᓄᐃᓐᖏᑦᑎᐊᕋᓱᐊᕈᓐᓇᖁᓪᓗᒋᑦ 

ᐃᓕᓐᓂᐊᑎᑦᑎᓂᒃᑯᑦ ᑲᑎᒪᑎᑦᑎᓂᒃᑯᑦ 

ᓄᓇᕗᒻᒥᐅᑕᕐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 013 - 6(2): ᑲᓇᑕᓕᒫᒥ 

ᐃᓱᒪᓕᕆᓂᕐᒧᑦ ᐱᓇᓱᐊᕈᓯᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔩ, ᑲᓇᑕᒥ ᐱᓇᓱᐅᕈᓯᕆᔭᐅᓚᐅᕐᒪᑦ 

ᐃᓱᒪᒃᑯᑦ ᖃᓄᐃᓐᖏᑦᓯᐊᕐᓂᐅᑉ ᒥᒃᓵᓄᑦ ᒪᐃ 2ᒥᑦ 

8ᒧᑦ. ᑕᒪᒃᑯᐊ ᐃᖅᑲᐅᒪᔾᔪᑎᒃᓴᑦᓯᐊᖑᓚᐅᖅᑐᑦ ᖃᓄᖅ 

ᑕᒪᓐᓇ ᐃᓱᒪᓕᕆᓂᖅ ᐱᒻᒪᕆᐅᓂᖓᓂᒃ. 

ᑕᒪᓐᓇ ᐃᓱᒪᒃᑯᑦ ᖃᓄᐃᓐᖏᑦᓯᐊᕐᓂᖅ ᑎᒥᒃᑯᑦ  

ᖃᓄᐃᓐᖏᑦᓯᐊᕐᓂᖅ ᐊᖏᔫᖕᒪᑦ ᐱᒻᒪᕆᐅᖕᒪᓪᓗ 

ᑕᒪᓐᓇ ᖃᓄᐃᓐᖏᑦᓯᐊᕐᓂᓗᖕᓂᖅ ᐃᓅᓯᕆᔭᑉᑕ 

ᐃᓗᐊᓂ ᑕᐅᑐᒃᖢᒍ ᐊᒻᒪᓗ ᐃᓛᓐᓂᒃᑯᑦ 

ᐅᒡᒍᕐᓇᖅᑑᒐᓗᐊᖅ ᐃᓱᒪᓕᕆᓂᖅ ᐳᐃᒍᖅᑕᐅᓱᕐᒪᑦ 

ᐃᓛᓐᓂᒃᑯᑦ. ᐅᖃᖅᑎᑦᓯᔩ, ᐅᑭᐅᒃ ᒪᕐᕉᒃ ᐊᒻᒪ 

ᓇᑉᐸᖓᓂᒃ ᖄᖏᖅᓯᒪᓕᖅᑐᑦ ᑕᒪᓐᓇ 

ᓄᕙᖕᓇᕐᔪᐊᖃᕐᓂᖅ ᓄᓇᕐᔪᐊᕐᒥ 

ᐊᒃᓱᕈᖅᑎᑦᓯᕐᔪᐊᕐᓯᒪᖕᒪᑦ ᐅᕙᑉᑎᓐᓂᒃ ᐊᒻᒪᓗ 

ᑕᒃᓴᐅᑎᑦᓯᒃᑲᓐᓂᖅᓯᒪᕗᖅ ᖃᓄᖅ ᐃᓱᒪᓕᕆᓂᖅ 

ᐱᒻᒪᕆᐅᓂᖓᓂᒃ. ᐃᓱᒫᓘᖕᓂᖅ ᐊᒻᒪ 

ᐊᒃᓱᕈᖅᑎᑕᐅᓂᖅ ᐃᓱᒪᒃᑯᑦ ᑕᐃᒪᐅᓯᒪᕗᖅ ᑕᒪᓐᓇ 

ᓄᕙᖕᓇᕐᔪᐊᖅ ᐱᔾᔪᑎᒋᑉᓗᒍ ᐃᓄᑑᔭᕆᐊᖃᕐᓂᖅ ᐊᒻᒪ 

ᐊᑐᓕᖅᑎᑕᐅᓯᒪᔪᓂᒃ ᒪᓕᑦᓯᐊᕆᐊᖃᕐᓂᖅ 

ᐱᔾᔪᑎᒋᑉᓗᒋᑦ ᐊᒃᓱᕈᖅᑎᑕᐅᓯᒪᒐᑉᑕ ᑕᒡᕘᓇ. 

 

(ᑐᓵᔨᑎᒍᑦ) ᑕᒡᕙᓂ ᐊᕐᕌᒍᕆᔭᑦᑎᓐᓂ 

ᐅᓱᒪᓕᕆᓂᕐᒧᑦ ᐱᓇᓱᐊᕈᓯᐅᔪᖅ 

ᓂᑲᒋᔭᖃᕈᓐᓇᑦᓯᐊᕐᓂᕐᒥᒃ ᑕᒪᓐᓇ 

ᐊᔪᓐᖏᓐᓂᐅᑦᓴᕆᐊᖃᕐᒥᖕᒪᑦ 

ᖃᓄᐃᓐᖏᑦᓯᐊᕐᓂᕐᒧᑦ ᖃᐅᔨᒪᐃᓐᓇᖅᐸᓐᖏᓐᓇᑦᑕ 

ᐊᑦᓱᕈᕈᑕᐅᕙᑦᑐᓂᒃ ᐃᓄᓐᓄᑦ ᐊᒻᒪᓗ ᖃᓄᖅ 

ᐃᑲᔪᖅᑐᐃᒍᓐᓇᕐᒪᖔᑕ ᓂᑲᒋᑦᓯᐊᕈᓐᓇᕐᓗᒋᓪᓗ 

ᐱᓇᓱᒡᕕᒋᒋᐊᖏᑦ. 

 

ᑕᐃᒪᐃᒻᒪᑦ ᓇᒻᒥᓂᖅ ᐱᓕᒻᒪᑦᓴᐃᓐᓇᕆᐊᖃᖅᐳᒍᑦ 

ᖃᓄᕐᓗ ᓱᖏᐅᑎᒍᓐᓇᕐᒪᖔᑦᑕ ᐃᓱᒪᑦᓯᐊᕈᓐᓇᕐᓗᑕ 

ᓲᕐᓗ ᓇᔫᑎᓂᖅᓴᕆᓗᒋᑦ ᐃᓚᓐᓇᕆᔭᕗᑦ 

ᓄᓇᓕᐊᖅᑕᕐᓗᑕ ᐅᖃᓕᒫᖃᑦᑕᕐᓗᑕᓘᓐᓃᑦ, 

ᐃᖅᑲᐃᒍᑎᒋᑐᐃᓐᓇᖅᑐᒋᑦ, ᐅᖃᖅᑎᑦᓯᔨ. 

 

>>ᐃᓪᓚᖅᑐᑦ 

 

ᑖᒃᑯᐊ ᐆᑦᑑᑎᒋᔪᓐᓇᖅᑕᕗᑦ ᐃᑲᔪᕈᑎᒋᔪᓐᓇᖅᑕᕗᑦ 

ᐃᓄᒻᒧᑦ ᖃᓄᐃᓐᖏᑦᓯᐊᓂᒃᓴᖓᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, 

ᐃᑲᔪᖅᑕᐅᒃᑲᓐᓂᕆᐊᓖᑦ ᐃᓱᒪᓕᕆᓂᐅᑉ ᒥᒃᓵᓄᑦ 

ᑕᐃᒪᐅᒑᖓᑕ ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ 

ᐊᑐᐃᓐᓇᐅᑎᑦᓯᕗᒍ ᓄᓇᕗᒻᒥᐅᑕᓄᑦ 

ᐃᑲᔫᑕᐅᔫᓪᓗᐊᖅᑐᓂᒃ. ᐋᓐᓂᐊᕐᕖᑦ ᐊᒻᒪ ᓄᓇᕗᑦ 

ᒐᕙᒪᒃᑯᑦ ᐃᑭᐊᖅᑭᕕᖓᓂᒃ ᓇᓂᓯᔫᓪᓕᐊᖅᑐᑦ 

ᓄᓇᕗᒻᒥᐅᑦ ᐃᑲᔫᑕᐅᓪᓗᐊᖅᑐᓂᒃ ᐊᒻᒪᓗ 

ᐅᖃᓘᑎᑎᒍᑦ ᖃᕆᑕᐅᔭᑎᒍᓪᓘᓐᓃᑦ ᐱᑕᖃᖅᐳᖅ 

ᐃᓚᒋᔭᐅᑉᓗᑎᒃ ᑕᒪᒃᑯᐊ ᓄᓇᖅᑲᓄᑦ ᐅᖃᓗᒡᕕᒃᓴᖅ, 

ᑲᒪᑦᓯᐊᖅᑐᑦ ᓄᓇᕗᒻᒥ ᐅᖃᓗᒡᕕᒃᓵ ᐊᒻᒪ 

ᐅᖃᖃᑎᒌᖕᓂᒃᑯᑦ ᒪᒥᓴᕐᓂᕐᒧᑦ ᑐᕌᖓᔪᖅ 

ᐊᑐᐃᓐᓇᐅᑎᑕᐅᓯᒪᔪᖅ ᒪᒥᓴᕐᓂᖅ ᐅᖃᓪᓚᖕᓂᒃᑯᑦ, 

ᑕᒪᒃᑯᐊ ᐊᑐᐃᓐᓇᐅᑎᑕᐅᓯᒪᔪᑦ ᐃᑲᔫᑕᐅᔫᓪᓗᐊᖅᑐᑦ 

ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖓᔪᓂᒃ ᐱᑕᖃᕆᕗᖅ, ᓄᓇᕗᒻᒥ ᐃᓚᒌᖕᓄᑦ 

ᑐᕌᖓᔪᓂᒃ ᐃᑲᔫᑕᐅᓪᓗᐊᖅᑐᖅ. 

 

ᐅᖃᖅᑎᑦᓯᔩ, ᓄᓇᕗᑦᒥᐅᑕᓗᒃᑖᑦ 

ᐊᔭᐅᖅᑐᒃᑲᓐᓂᖅᐸᒃᑲ ᐃᓱᒪᓕᕆᓂᕐᒥᒃ ᐃᓱᒪᒃᑯᑦ 

ᖃᓄᐃᓐᖏᑦᓯᐊᕐᓂᕐᒥᒡᓗ ᐳᐃᒍᖅᑕᐃᓕᓯᒪᓪᓗᑎᒃ 

ᐃᑲᔪᖅᑎᒌᑦᓯᐊᖅᑕᕐᓗᑕ ᐅᖃᖃᑎᒌᑦᑕᕐᓗᑕᓗ 

ᐃᓱᒪᓕᕆᓂᐅᑉ ᒥᒃᓵᓄᑦ ᑕᒡᕘᓇ 

ᐃᑲᔪᖅᑎᒌᖕᓂᖅᑎᒍᑦ 

ᖃᓄᐃᓐᖏᑦᓯᐊᕐᓂᖃᔫᓪᓗᐊᕋᑉᑕ ᑕᒪᑉᑕ 

ᐃᓅᓯᖃᑦᓯᐊᕐᓂᖅᓴᐅᓗᑕᓗ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᑉ ᐅᖃᐅᓯᖓ 014 - 6(2): ᓄᓇᕗᒥ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᒃᓴᓄᑦ ᐃᓕᓐᓂᐊᕈᑎ 

(ᓯᒪᐃᓚᒃ) 

ᐊᖓᔪᖅᑳᒻ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᐅᓐᓂᖅᓯᐅᕈᒪᓪᓗᖓ 

ᑲᔪᓯᑦᓯᐊᓚᐅᕐᓂᖓᓂᒃ ᐱᒻᒪᕆᐅᓂᖓᓂᒃ ᓄᓇᕗᒻᒥ. 

ᐃᖅᑲᖅᑐᐃᓂᕐᓂᐊᕐᒪᑦ ᐱᓕᒻᒪᑦᓴᐅᕈᑎᐅᕙᑦᑐᑦ 

ᒪᓕᒐᓕᕆᔨᓄᑦ ᓄᓇᕗᒻᒥ ᑲᒪᒋᔭᐅᕙᑦᑐᑦ 

ᐃᑲᔪᖅᑎᐅᕙᑦᑐᑦ. 

 

ᐃᖅᑲᖅᑐᐃᕕᒻᒥ ᐃᓄᐃᑦ ᐅᖃᐅᓯᖃᖅᐸᑦᑐᓪᓗ 

ᐃᓄᒃᑎᑐᑦ ᐃᑲᔪᖅᑐᐃᖃᑦᑕᖅᑐᑦ ᓄᓇᕗᒻᒥᐅᓂᒃ.  

ᑕᒪᒃᑯᐊ ᖃᐅᔨᒪᑦᑎᐊᖃᑦᑕᖁᓪᓗᒋᑦ ᐃᓕᖅᑯᓯᕐᒥᓂᒃ 

ᒪᓕᒐᓕᐅᕆᔩᑦ ᐊᒻᒪᓗ ᑕᒪᒃᑯᐊ ᐃᑲᔪᖅᐸᒃᑐᑦ 

ᐃᑲᔪᖅᑕᐅᔭᕆᐊᓕᓐᓂᒃ ᐅᐸᓗᖓᐃᓯᖃᑕᐅᕙᒃᓱᑎᒃ 

ᐃᖅᑲᖅᑐᐃᕕᒻᒨᓛᕐᓂᖏᓐᓂᒃ ᐊᒻᒪᓗ 

ᐃᓕᓴᐅᑎᐅᕙᑦᑐᓂᒃ 

ᑭᒃᑯᓕᒫᓂᒃ.  

 

ᐅᖃᖅᑏ, ᐃᑲᔪᖅᑐᐃᒍᑎᒋᕙᑦᑐᑦ ᒐᕙᒪᑐᖃᒃᑯᑦ 

ᐃᓚᒋᓪᓗᒋᑦ ᒪᓕᒐᓕᕆᔨᖁᑎᕗᑦ 

ᐃᑲᔪᖅᑐᐃᑦᓴᐃᓐᓇᖅᐸᑦᑐᑦ ᐃᓕᓴᐅᑎᐅᕙᑦᑐᓂᒃ 

ᐃᓄᓐᓄᑦ. ᐃᓕᓴᐅᑏᑦ ᐃᖅᑲᖅᑐᐃᕕᒻᒥ 

ᐃᑲᔪᖅᑎᐅᕙᑦᑐᑦ ᐱᐅᓛᒥᒃ 

ᐊᑐᐃᓐᓇᖃᖅᑎᑦᑎᑦᓯᐊᖁᓪᓗᒋᑦ ᐃᓄᓐᓄᑦ  

ᓄᓇᓕᓕᒫᓂᒃ ᐊᒻᒪ ᐊᔭᐅᖅᑐᑦᑎᐊᖁᓪᓗᒋᑦ 

ᐃᖅᑲᖅᑐᐃᕕᒻᒥ ᐱᐅᓯᕆᕙᑦᑐᓂᒃ. 

 

ᐄᐱᕆ 22−ᒥ ᐃᖅᑲᖅᑐᐃᕕᓐᓂ ᐃᑲᔪᖅᑏᑦ 15 

ᓄᓇᓕᓐᓂ ᐃᓚᐅᓚᐅᖅᑐᑦ ᐱᓇᓱᐊᕈᓯᓕᒫᖅ 

ᐃᓕᓐᓂᐊᕐᓂᖃᖅᑎᓪᓗᒍ ᐃᖃᓗᓐᓂ. 

ᑕᑎᖃᑎᒌᒃᓱᑎᒃ ᐱᓕᒻᒪᒃᓴᖅᓱᑎᒃ ᐊᒻᒪ 

ᐅᓐᓂᖅᓯᐅᕈᓐᓇᖅᓱᑎᒃ ᖃᐅᔨᓯᒪᔭᒥᖕᓂᒃ. 

ᑲᑎᒪᓂᖓ ᐱᖃᓯᐅᑎᓯᓚᐅᕐᒪᑦ ᓄᑖᒥᒃ 

ᐋᖅᑭᒋᐊᕐᕕᒻᒥᒃ ᒪᒥᓴᕐᕕᐅᔪᒥᒃ 

ᐃᓕᓐᓂᐊᒃᑲᓐᓂᖅᓱᑎᒃ ᖃᓄᖅ ᐃᓕᓐᓂᐊᖅᐸᒻᒪᖔᑕ 

ᑕᐃᑲᓂ ᐊᒻᒪᓗ ᐃᖅᑲᖅᑐᐃᕕᒻᒥᒃ 

ᑕᑯᔭᖅᑐᖅᑎᑕᐅᓪᓗᑎᒃ ᐃᑲᔪᖅᑕᐅᓪᓗᑎᒃ 

ᐃᖅᑲᖅᑕᐃᔨ ᓃᐅᓪ ᓵᑭᒧᑦ. 

 

ᐅᖃᖅᑏ, ᐃᖅᑲᖅᑐᐃᔪᓕᕆᔨᒃᑯᑦ ᒪᓕᒐᓕᕆᔨᒃᑯᓪᓗ 

ᐱᓕᕆᖃᑎᒌᑦᓴᐃᓐᓇᕐᓂᐊᖅᐳᑦ ᐃᖅᑲᖅᑐᐃᕕᒻᒥ 

ᐃᑲᔪᖅᑎᐅᕙᑦᑐᓂᒃ. ᖁᔭᓐᓇᒦᖅᑕᐃᓐᓇᕆᕙᒃᑲ 

ᓄᓇᕗᓕᒫᒥ ᐃᑲᔪᖅᑎᐅᕙᑦᑐᑦ ᐱᓕᕆᓪᓚᕆᑉᐸᒻᒪᑕ 

ᐃᖅᑲᖅᑐᐃᔪᓕᕆᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᖕᓂᐊᕐᕕᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 015 - 6(2): ᓄᓘᔮᓂ 

ᓴᕕᕋᔭᒃᓴᓕᕆᔨᒃᑯᑦ ᑐᐊᕕᕐᓇᖅᑐᒥᒃ 

ᐱᔪᒪᓂᖓ ᓄᖅᑲᖓᑎᑕᐅᑐᐃᓐᓇᕆᐊᓖᓪᓗ 

ᐃᖅᑲᓇᐃᔭᖅᑎᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒐᕙᒪᕗᑦ 

ᐃᑲᔪᖅᑐᐃᖃᑦᑕᖅᐳᑦ ᑕᒪᒃᑯᐊ ᐱᓕᕆᑦᑎᐊᕋᓱᒃᑐᐃᑦ 

ᐊᒻᒪᓗ ᐅᔭᕋᖕᓂᐊᕐᓂᕐᒥᒃ ᐱᓕᕆᓇᓱᒃᑎᓪᓗᒋᑦ 

ᑕᐃᒪᓐᓇ ᑖᒃᑯᐊ ᐃᑲᔫᑕᐅᔪᓐᓇᕋᔭᖅᑐᓂᒃ 

ᐃᓅᖃᑎᑦᑎᓐᓄᑦ ᐊᒻᒪᓗ ᑮᓇᐅᔭᓂᒃ 

ᐱᕈᖅᐹᓪᓕᖅᑎᑦᑎᓇᓱᒡᓗᑎᒃ ᓄᓇᕗᒻᒥᐅᑕᓄᑦ 

ᐊᒻᒪᓗ ᑖᒃᑯᐊ ᐊᕙᑎᖁᑎᕗᑦ ᑲᒪᒋᔭᐅᑦᑎᐊᕐᓗᑎᒃ 

ᐱᓕᕆᔭᐅᑦᑎᐊᕐᓗᑎᒃ ᑕᒪᒃᑯᐊᓗ 

ᓱᕋᒃᑎᖅᑕᐅᓗᐊᕌᓗᓐᖏᔾᔫᒥᓯᒪᓗᑎᒃ ᑕᒪᒃᑯᐊ 

ᕿᒥᕐᕈᐊᖅᐸᓪᓕᐊᖃᑦᑕᕋᑦᑎᒍᑦ. 

 

ᒪᐃ 13−ᒥ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓴᖅᑮᓚᐅᖅᐳᑦ ᑖᒃᑯᐊ ᐹᕕᓐᓛᓐ ᓄᓘᔮᑦ 2−ᒋᔭᖓ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᒃᑕᐅᓯᒪᔪᖅ ᑲᔪᓯᖁᔭᐅᓇᓂ ᒫᓐᓇᐅᔪᖅ. ᑖᓐᓇ 

ᓴᖅᑭᑕᐅᕋᑖᖅᑎᓪᓗᒍ ᑲᑎᒪᖃᑎᖃᓚᐅᖅᐳᖓ 

ᑖᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᓂᒃ ᐊᒻᒪᓗ 

ᐹᕕᓐᓛᓐ ᑕᒪᒃᑯᓂᖓ ᐅᖃᖅᓱᑕ ᑖᒃᑯᐊ 

ᐅᓂᒃᑳᕆᔭᐅᔪᑦ, ᖃᓄᐃᓕᖁᔭᐅᔪᐃᑦ 

ᕿᒥᕐᕈᐊᕐᓂᐊᕐᓂᕋᖅᓱᑎᒍᑦ.  

 

ᓄᓇᕗᑦ ᒐᕙᒪᒃᑯᑦ ᐱᖃᑕᐅᑦᑎᐊᓚᐅᖅᐳᑦ ᑖᒃᑯᐊ 

ᐊᕙᑎᓂᒃ ᕿᒥᕐᕈᑎᓪᓗᒋᑦ ᑖᒃᑯᐊᓗ ᐹᕕᓐᓛᓐᑯᑦ 

ᐸᕐᓇᐅᑎᖏᓐᓂᒃ ᕿᒥᕐᕈᓪᓗᑎᒃ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᐃᓱᒫᓘᑎᒋᓚᐅᖅᑕᖏᑦ ᐹᕕᓪᓛᓐᑯᑦ 

ᐱᓕᕆᓂᐊᕐᓂᕋᖅᓯᒪᓪᓗᓂᒋᑦ ᐅᖃᓚᐅᖅᐳᑦ.  

 

ᐅᖃᖅᑎᑦᑎᔩ, ᐃᑉᐸᔅᓴᖅ ᐹᕕᓐᓛᓐᑯᑦ ᑎᑎᕋᓚᐅᕐᒪᑕ 

ᐅᑭᐅᖅᑕᖅᑐᒧᑦ ᒥᓂᔅᑕᕆᔭᐅᔪᖅ ᑖᓂᐅᓪ ᕙᓐᑕᓪ 

ᑐᒃᓯᕋᖅᓱᑎᒃ ᑐᐊᕕᕐᓇᖅᑐᒃᑯᑦ ᑖᓐᓇ ᐅᔭᕋᖕᓂᐊᕐᓂᖅ 

6,000,000−ᒧᑦ ᐅᖁᒪᐃᓐᓂᕐᒧᑦ ᐱᒃᑲᓐᓂᕈᒪᓕᖅᓱᑎᒃ 

ᑖᓐᓇ ᒥᓂᔅᑕ ᐃᓱᒪᒃᓴᖅᓯᐅᕆᓪᓗᓂᐅᒃ ᓄᓇᕗᑦ 

ᐊᕙᑎᓕᕆᔨᒃᑯᑦ ᐅᓂᒃᑳᖏᓐᓂᒃ ᕿᒥᕐᕈᕙᓪᓕᐊᓂᖏᑦ 

ᕿᒥᕐᕈᓇᓱᖕᓂᖏᓐᓂᒃ. 

 

ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᑦ ᐱᖃᑕᐅᓚᐅᓐᖏᓚᑦ, 

ᐅᐸᒃᑕᐅᓚᐅᕐᓇᑎᒡᓗ ᑖᒃᑯᓇᓐᖓᑦ ᐹᕕᓐᓛᓐᑯᓐᓂᑦ 

ᑖᓐᓇ ᑐᔅᓯᕋᖅᑕᐅᕋᑖᖅᑐᑦ. ᒐᕙᒪᖁᑎᕗᑦ 

ᐊᒃᓱᒻᒪᕆᐊᓗᒃ ᐱᓕᕆᖃᑎᖃᕈᒪᓯᒪᒻᒪᑕ ᐊᒻᒪᓗ 

ᐅᖃᓪᓚᖃᑎᖃᕈᒪᓪᓗᑎᒃ ᑖᒃᑯᓂᖓ 

ᐊᑦᑐᖅᑕᐅᓂᐊᖅᑐᓕᒫᓂᒃ. 

ᒫᓐᓇᑲᐅᑎᒍᐅᒍᓐᓇᖁᓪᓗᑎᒍᑦ. 

 

ᐃᓕᓴᕆᔭᕗᑦ ᐹᕕᓐᓛᓐᑯᑦ ᑕᐃᒪᓐᓇ ᑐᐊᕕᕐᓇᑦᑐᒥᒃ 

ᑭᐅᔭᐅᔪᒪᔪᐃᑦ ᑖᒃᑯᐊ ᐊᐅᓚᓂᖏᑦ 

ᑲᔪᓰᓐᓇᖁᓪᓗᓂᒋᑦ ᐊᒻᒪᓗ ᑖᒃᑯᐊ ᐹᕕᓐᓛᓐᑯᑦ 

ᒪᓕᒋᐊᖃᕐᒪᑕ ᑖᒃᑯᐊ ᐋᖅᑭᒃᑕᐅᓯᒪᔪᑎᒍᑦ, ᐱᖁᔭᑎᒍᑦ 

ᐋᖅᑭᒃᑕᐅᓯᒪᔪᐃᑦ. ᑖᒃᑯᐊ ᑎᓕᐅᕆᓯᒪᕙᒃᑲ ᐱᓕᕆᔨᒃᑲ 

ᑕᒪᒃᑯᐊ ᕿᒥᕐᕈᔭᕆᐊᖃᓕᑐᐊᖅᑲᑕ 

ᕿᒥᕐᕈᖃᑕᐅᑦᑎᐊᕈᒪᔪᒍᑦ ᐊᒻᒪᓗ ᑐᐊᕕᖅᑐᒃᑯᑦ 

ᐱᓕᕆᖃᑎᖃᕈᒪᓪᓗᑕ. 

 

ᓄᓇᕗᑦ ᒐᕙᒪᒃᑯᑦ ᖃᐅᔨᒪᑦᑎᐊᕐᒪᑕ ᑖᒃᑯᐊ 

ᐃᖅᑲᓇᐃᔮᒐᓴᐃᑦ ᑕᕝᕙᓃᒍᓐᓃᑳᓪᓚᑐᐃᓐᓇᕆᐊᖃᕐᒪᑕ 

ᐊᒻᒪᓗ ᑖᒃᑯᐊ ᐃᓄᓐᓄᑦ ᑮᓇᐅᔭᓄᓪᓗ 

ᐊᑦᑑᑎᒋᔭᐅᓯᒪᔪᑦ ᓲᕐᓗ ᐅᔭᕋᓐᓂᐊᕐᓂᖅ ᒪᑐᑳᓪᓚᑉᐸᑦ 

ᒪᑐᑲᐃᓐᓇᑐᐃᓐᓇᕋᓗᐊᖅᑎᓪᓗᒍ. ᒐᕙᒪᑐᖃᒃᑯᑦ ᒫᓐᓇ 

ᐃᓱᒪᔅᓴᖅᓯᐅᕆᐊᖃᕐᒪᑕ ᐊᒻᒪᓗ ᑭᐅᔭᕆᐊᖃᕐᒪᑕ 

ᑖᓐᓇ ᒐᕙᒪᑐᖃᒃᑯᑦ ᒥᓂᔅᑕᖓᑦ, ᐊᒃᓱᐊᓗᒃ 

ᐅᖁᒪᐃᑦᑐᒥᒃ ᐋᖅᑭᔅᓱᐃᔭᕆᐊᖃᕐᒪᑦ ᐊᒻᒪᓗ ᐅᕙᒍᑦ 

ᒐᕙᒪᐅᔪᒍᑦ ᐃᑲᔪᖅᑐᐃᔪᑦᑎᐊᖅᐳᒍᑦ ᐊᒻᒪ 

ᒪᓕᑦᑎᐊᕈᒪᓪᓗᑕ ᑖᒃᑯᐊ ᐊᑐᐊᒐᕆᔭᐅᖃᑦᑕᖅᑐᐃᑦ  

ᑕᒪᒃᑯᓄᖓ ᐊᖏᖅᑕᐅᕙᓪᓕᐊᓂᕐᒧᑦ ᐅᕝᕙᓘᓐᓃᑦ 

ᐋᒃᑳᖅᑕᐅᕙᓪᓕᐊᓂᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 6(2): 

ᓇᓪᓕᐅᓐᓂᖅᓯᐅᑦᑎᐊᖁᓪᓗᒍ ᐃᕐᓂᖓ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏᐆ, ᐅᓪᓗᒥ ᐅᖃᖅᓯᕗᖓ ᐅᓪᓗᖅ ᑖᓐᓇ 

ᒪᐃ 27, 2022 ᐅᓪᓗᖅ ᐃᓐᓇ ᐊᖓᔪᒃᖠᖅᐹᖅ 

ᐃᕐᓂᕋ ᓇᓪᓕᐅᑎᖕᒪᑦ ᐅᓪᓗᖃᑦᑎᐊᕆᑦ ᓴᐃᒪᓐ. 

(ᑐᓵᔨᑎᒎᕈᓐᓃᖅᑐᖅ) ᐅᑉᓗᖃᑦᓯᐊᕆᑦ ᐅᑉᓗᒥ 

ᓇᒡᓕᒋᕙᒋᒃ ᖁᔭᓐᓇᒦᖅᐸᒋᑦ. ᐃᕐᖑᑕᖃᕋᒪ 

ᓇᒡᓕᖕᓇᖅᑐᒥᒃ. ᐅᑉᓗᖃᑦᓯᐊᕆᑦ ᐅᑉᓗᒥ 

(ᑐᓵᔨᑎᒍᑦ) ᐃᕐᓂᖅ ᐊᒻᒪ ᓇᒡᓕᒋᕙᒋᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 028 - 6(2): 

ᓄᓇᕗᑦ ᓯᓚᑦᑐᖅᓴᕐᕕᖓᓂ ᐃᓕᓐᓂᐊᒐᒃᓴᑦ 

ᒥᑦᑎᒪᑕᓕᒻᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᑦᑎᒪᑕᓕᖕᒥᐅᑦ ᐅᓪᓛᒃᑰᖅᐸᒃᑲ ᓄᓇᕗᒻᒥᐅᓪᓗ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐃᓱᒫᓘᑎᒋᔭᕋ ᑖᓐᓇ ᓇᓗᓇᐃᖅᓯᔪᓐᓇᕐᓂᐊᕋᒪ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ ᐱᔾᔪᑎᒋᓪᓗᒍ.  

 

ᐅᖃᖅᑏ, ᐊᐃᑦᑖᕈᓱᖕᓂᕋ ᑕᒪᓐᓇ 

ᓂᓪᓕᐅᑎᒋᖃᑦᑕᖅᓯᒪᔭᕋ ᑕᒪᒃᑯᐊ 

ᐃᖅᑲᓇᐃᔭᕐᓂᕐᒧᑦ ᑐᕌᖓᔪᑦ ᐃᓕᓐᓂᐊᕈᑏᑦ 

ᐱᑕᖃᖅᑎᑕᐅᖃᑦᑕᓐᖏᒻᒪᑕ. 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᒃᖢᖓ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᕙᑎᓕᕆᓂᕐᒧᓪᓗ ᑕᒪᒃᑯᐊ ᐃᓕᓐᓂᐊᕈᑏᑦ 

ᑕᒪᒃᑯᐊ ᐊᑐᐃᓐᓇᕈᖅᑎᑕᐅᖃᑦᑕᕐᒪᑕ 

ᐊᒃᑐᐃᓂᖃᕐᓂᐊᖅᑎᓪᓗᒋᑦ ᑕᒪᒃᑯᓄᖓ 

ᐃᖅᑲᓇᐃᔮᓄᑦ ᓯᕗᓂᒃᓴᒥ ᓄᐃᓛᖅᑐᓄᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ ᐱᕐᔪᐊᖑᖕᒥᔪᖅ 

ᑭᓯᐊᓂᑦᑕᐅᖅ ᑖᒃᑯᐊ ᐃᓕᓴᖅᑎᖁᑎᑯᓗᒃᐳᑦ 

ᐅᖃᓕᒫᑦᑎᐊᕈᓐᓇᕆᐊᓖᑦ ᑎᑎᕋᕈᓐᓇᕐᓗᑎᒃ 

ᓈᓴᐅᓯᕆᔪᓐᓇᖅᓯᓗᑎᒡᓗ.  

 

ᑕᒪᓐᓇ ᑲᔪᓰᓐᓇᕆᐊᓕᒃ 

ᐃᓱᓕᑦᑎᐊᓂᒃᓯᒪᓕᕋᓗᐊᖅᑎᓪᓗᒋᑦ ᐊᒻᒪᓗ 

ᒥᑦᑎᒪᑕᓕᖕᒥᐅᑦ ᐊᑕᐅᓯᐊᕐᓇᑎᒃ 

ᐊᐱᕆᖃᑦᑕᖅᓯᒪᔪᑦ ᐃᓐᓇᐃᑦ ᐃᓕᓐᓂᐊᕐᕕᖓ 

ᑕᒪᑯᓄᖓ ᐃᓕᓐᓂᐊᕈᑎᒃᓴᓂᒃ 

ᐊᖓᔪᖅᑲᐅᑕᐅᓂᕐᒧᑦ ᐃᓕᓐᓂᐊᕈᑎᒃᓴᓂᒃ 

ᓴᖅᑭᔮᖅᑎᑦᑎᔪᓐᓇᕐᒪᖔᑦ ᑐᓵᔨᐅᓂᕐᒥᒡᓘᓐᓃᑦ. 

ᑲᖏᖅᖠᓂᕐᒥ ᐃᖃᓗᖕᓂᓘᓐᓃᑦ ᑭᓯᐊᓂ ᑖᒃᑯᐊ 

ᐊᑐᐃᓐᓇᕈᖅᑎᑕᐅᓯᒪᖃᑦᑕᖅᑐᑦ.  

 

ᐅᖃᖅᑏ, ᐅᖃᐅᔾᔭᐅᓯᒪᔪᖓ 

ᓄᓇᓕᕋᓛᖑᓂᖅᓴᐅᔪᓂ ᑕᒪᒃᑯᐊ 

ᐊᑐᐃᓐᓇᕈᖅᑎᑕᐅᓯᒪᓐᖏᑦᑐᑦ ᐊᒻᒪ 

ᑕᐃᒪᐃᓐᓂᖓᓄᑦ ᒥᑦᑎᒪᑕᓕᖕᒥ ᐱᑕᖃᓐᖏᑦᑐᖅ.  

 

ᐅᖃᖅᑏ, ᐃᓕᓐᓂᐊᕐᓂᓕᕆᓂᖅ ᑕᒪᓐᓇ 

ᐊᓯᔾᔨᕆᐊᓕᒃ. 2022−ᖑᓕᖅᑐᖅ ᑕᐃᒪ 

ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᕈᐃᔭᕆᐊᖃᖅᐳᒍᑦ 

ᓄᓇᓕᑦᑎᓐᓂ. ᐋᖅᑭᒋᐊᕆᐊᖃᖅᑐᑦ ᑕᒪᒃᑯᐊ 

ᐱᓕᕆᐊᓐᖑᖅᑎᑕᐅᓯᒪᔪᑦ ᓄᓇᓕᖕᓂ 

ᓴᖅᑭᔮᖅᑎᑕᐅᖃᑦᑕᕈᓐᓇᕐᓂᐊᕐᒪᑕ 

ᑮᓇᐅᔭᑭᒃᐱᒃᓯᓐᓇᖅ ᑮᓇᐅᔭᕗᑦ ᐊᑐᖅᑕᐅᖃᑦᑕᕐᒪᑕ 

ᖃᖓᑦᑕᐅᑎᓄᑦ ᓯᓂᒃᑕᐅᑎᓄᓪᓗ. ᐃᓕᓴᖅᑐᐃᑦ 

ᐊᖏᕐᕋᒥ ᐃᓕᓐᓂᐊᖅᖢᑎᒃ ᑲᔪᓯᑦᑎᐊᕐᓂᖅᓴᐅᓲᑦ, 

ᐃᒻᒪᖄᓘᓐᓃᑦ ᐅᓄᒃᑲᓐᓂᖅᑐᑦ 

ᐃᓕᓐᓂᐊᕈᒪᓇᔭᖅᑐᑦ ᐊᐅᓪᓚᕆᐊᖃᓐᖏᒃᑯᑎᒃ 

ᐊᖏᕐᕋᒥᖕᓂᑦ ᐃᓚᒥᖕᓂᒡᓗ 

ᕿᒪᐃᔭᕆᐊᖃᓐᖏᒃᑯᑎᒃ.  

 

ᓈᒻᒪᒃᓯᒃᐸᑦ, ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 4. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᓈᓴᐅᑎᓕᒃ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 038 - 6(2): ᐃᒡᓗᖃᕐᓂᖏᓐᓄᑦ 

ᖃᓄᐃᓕᖓᓂᖏᑦ ᒥᓂᔅᑕᐃᑦ ᑲᑎᒪᔨᖏᑦ 

(ᖃᐃᕐᓂᖅ) 

ᖃᐃᕐᓂᖅ: ᐅᓪᓛᒃᑯᑦ, ᐅᖃᖅᑎᑦᑎᔩ. ᖁᔭᓐᓇᒦᒃ. 

ᐅᓪᓛᒃᑯᑦ ᐊᒥᑦᑐᕐᒥᐅᑦ, ᓄᓇᕗᒻᒥᐅᓪᓗ, ᐅᓪᓛᒃᑯᓪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᑎᕆᐊᕈᒪᔪᖓᓕ ᑕᐃᑯᖓ 

ᐅᑭᐅᖑᓚᐅᖅᑐᒥ ᐊᐱᖅᑯᑎᒋᓚᐅᖅᓯᒪᔭᓐᓄᑦ. 

ᖁᔭᓐᓇᒦᕈᒪᒐᓗᐊᖅᖢᒍᓗ ᑎᑎᖅᑲᒃᑯᑦ 

ᑭᐅᔾᔪᑎᒋᓚᐅᖅᑕᖓ ᑭᓯᐊᓂᖃᕐᒪᑦ. ᕿᓂᖅᑕᓐᓂᒃ 

ᐱᑕᖃᓚᐅᓐᖏᒻᒪᑦ ᑭᐅᔾᔪᑎᒋᔭᖓᓂ. 

 

ᑕᐃᒪᓕᖃᐃ ᑕᕝᕗᖓ ᐅᑎᒃᑲᓐᓂᕐᓗᖓ 

ᐊᐱᖅᑯᑎᒋᓚᐅᖅᓯᒪᔭᓐᓄᑦ ᑖᒃᑯᓄᖓ ᒥᓂᔅᑕᓄᑦ 

ᐃᒡᓗᒋᖃᑦᑕᖅᑕᖏᓐᓄᑦ ᐊᒻᒪ ᖃᓄᖅ. 

ᐅᑭᐅᖑᓚᐅᖅᑐᒥ ᐊᐱᕆᓚᐅᖅᓯᒪᒐᒃᑯ 

ᓯᕗᓕᐅᖅᑎᐅᓚᐅᑲᓚᐅᖅᓯᒪᔪᖅ ᓄᓇᕗᒻᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓇ 

ᐊᐱᖅᑯᑎᒋᓚᐅᖅᓯᒪᒐᒃᑯ ᐅᖃᐅᓯᒃᑯᑦ ᐊᐱᖅᑯᑏᑦ 

ᐊᑐᖅᑕᐅᑎᓪᓗᒍ ᐅᑭᐅᖅ ᑲᑎᒪᕐᔪᐊᖅᑎᓪᓗᑕ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒻᒪ ᑭᐅᔭᐅᓚᐅᖅᓯᒪᔪᖓ 

ᑕᐃᔅᓱᒪᓂ, ᐃᓛᒃ ᑭᐅᔾᔪᑎᒃᓴᐃᑦ 

ᑭᐅᔭᐅᔪᒥᓇᖅᑑᒐᓗᐊᖅᑎᓪᓗᖓ ᐅᓇᖃᐃ. 

 

ᐅᖃᑦᑎᐊᕈᒃᑯ, ᐅᖃᑦᑎᐊᕈᒪᒐᒃᑯ 

ᐃᒪᐃᓕᖓᓚᐅᖅᓯᒪᒐᒪ, ᐅᓇ ᓇᓕᖅᑯᓪᓗᒍ 

ᐊᐱᖅᑯᑎᒋᔪᒪᓂᐊᖅᑕᕋ ᐊᒻᒪᓗ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔭᐅᑦᑎᐊᕈᒪᔪᖓ. ᑕᐃᒪᐃᓕᓚᐅᖅᓯᒪᕗᖓ, 

ᐅᖃᖅᑏ. ᑕᐃᒪᐃᑦᑑᖕᒪᑦ ᖃᓪᓗᓇᐅᔭᖅᐳᖓ ᒫᓐᓇ.  

 

ᐅᖃᖅᑏ, ᐅᓇ ᐊᐱᖅᑯᑎᒋᓚᐅᖅᓯᒪᒐᒃᑯ ᒥᓂᔅᑕᐃᑦ 

ᑲᑎᒪᔨᖏᑦᑕ ᐃᒡᓗᖃᖅᑎᑕᐅᓂᖏᑦ 

ᖃᓄᐃᓕᖓᕙᑦ? ᐃᒡᓗᓂᒃ ᐊᑐᖅᑐᐊᖅᐸᑦ 

ᐅᕝᕙᓘᓐᓃᑦ ᐃᒡᓗᖏᑦ ᖃᓄᐃᓕᖓᕙᑦ ᓄᓇᒥᖕᓂ? 

 

ᖃᐅᔨᒪᔪᒃᓴᐅᓪᓗᑎᑦ ᑖᓐᓇ ᐊᐱᖅᑯᑎᒋᓚᐅᖅᑕᕋ 

ᑎᑎᖅᑲᓪᓗ ᑕᐃᒃᑯᐊ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖅᓯᒪᓪᓗᑎᒃ ᐅᓪᓘᒃ ᒪᕐᕉᓕᖅᑑᒃ 

ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ ᐃᒪᐃᓕᓲᖑᖕᒪᑕ 

ᒥᓂᔅᑕᐃᑦ ᑭᒡᒍᑎᒃᓴᖃᕈᑎᒃ ᑕᖅᑲᒃᑯᓄᖓᓘᓐᓃᑦ 

ᓂᓪᓕᐅᑎᒃᓴᖃᓐᖏᒃᑯᑎᒃ. ᑭᐅᔪᒪᓚᐅᖅᓯᒪᓐᖏᒻᒪᑦ 

ᑕᐃᔅᓱᒪᓂ ᐊᐱᖅᑯᑎᒋᒐᓗᐊᕋᒃᑯ, 

ᑐᑭᓯᓇᑦᑎᐊᕐᓗᖓ ᐅᓇ 

ᐊᐱᖅᑯᑎᒋᔪᒪᒐᒃᑰᓚᓚᐅᖅᓯᒪᒐᓗᐊᕋᒪ.  

 

ᑕᐃᒪᐃᑦᑑᖕᒪᑦ ᐊᐱᖅᑯᑎᒋᒃᑲᓐᓂᓕᖅᐸᕋ. 

ᖃᓄᐃᓕᖓᓕᖅᐸ ᒥᓂᔅᑕᐃᑦ ᑲᑎᒪᔨᖏᑦᑕ 

ᐃᒡᓗᖁᑎᖏᑦ ᑕᒫᓂ ᐃᖃᓗᖕᓂ ᐊᒻᒪᓗ 

ᖃᓄᐃᓕᖓᕙᑦ ᓄᓇᒥᖕᓂ? ᑖᓐᓇ ᓯᕗᓕᖅᑎᒧᑦ 

ᑐᕌᖅᑎᑕᕋ ᐊᐱᖅᑯᑎᒐ, ᑭᐅᔭᐅᔪᓐᓇᕐᒪᖔᖓ. 

ᐅᑯᓇᓂ ᑎᑎᕋᖅᓯᒪᒐᓗᐊᖅᑎᓪᓗᒍ 

ᑭᐅᔭᐅᑦᑎᐊᕈᒪᔪᖓ ᐊᐱᖅᑯᑎᓐᓄᑦ 

ᖃᓄᐃᓕᖓᓕᕐᒪᖔᑦ ᑕᒫᓂ ᐃᖃᓗᖕᓂ 

ᓄᓇᓕᖕᓂᓗ ᒥᓂᔅᑕᐃᑦ ᑲᑎᒪᔨᖏᑦ ᐃᒡᓗᖏᑦ 

ᖃᓄᐃᓕᖓᖕᒪᖔᑦ ᐊᑐᖅᑐᐊᕐᒪᖔᓪᓘᓐᓃᑦ 

ᐊᓯᐊᓂᒡᓘᓐᓃᑦ? (ᑐᓴᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᕈᒪᒋᕙᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒃᑲᓐᓂᕐᒪᑦ ᑖᔅᓱᒥᖓ 

ᖁᔭᓐᓇᒦᕆᓪᓗᒍ ᑖᓐᓇ 

ᑭᖑᕝᕕᐅᑎᑲᐃᓐᓇᓚᐅᖅᓯᒪᔪᖅ ᐅᕙᓐᓂᒃ  

ᑕᕝᕙᓃᒍᓐᓇᕐᓇᖓ ᐱᔾᔪᑎᖃᖅᖢᖓ 

ᑭᐅᒍᓐᓇᓚᐅᕐᒪᑦ ᑕᕝᕘᓇ ᖁᔭᓕᑦᑎᐊᖅᐸᕋ. 

 

ᐅᖃᖅᑎᑦᑎᔩ, ᓇᓗᓇᐃᕈᓐᓇᖅᐳᖓ ᑖᓐᓇ 

ᐃᒡᓗᑭᒃᓴᕐᓂᖅ ᓄᓇᕗᓕᒫᒥ ᐃᑉᐸᔅᓴᖅ 

ᑕᐃᔭᐅᖅᑰᑦᑎᐊᓚᐅᕐᒪᑦ ᑮᓇᐅᔭᓕᕆᔨᑦᑕ, 

ᖃᐅᔨᒪᑦᑎᐊᕋᑦᑕ ᖃᓄᖅ ᐃᒡᓗᑭᒃᓴᕐᓂᖅ 

ᐊᒃᑐᖅᑕᐅᓯᒪᔪᐃᓐᓇᑦᑎᐊᖑᓪᓗᑕ. 

 

ᑐᓴᕐᓂᓚᐅᖅᐳᖅ ᑮᓇᐅᔭᐃᑦ ᐸᕐᓇᐅᑏᑦ ᐊᕐᕌᒍᓄᑦ 

ᐊᒡᒋᕐᓂᐊᖅᑐᓄᑦ ᐃᒡᓗᑭᒃᓴᕐᓂᖅ ᑐᓐᖓᕕᒋᓗᑎᒍᑦ 

ᐊᒃᓱᕈᐊᕆᓂᐊᕋᑦᑎᒍᑦ. 

 

ᐅᖃᖅᑎᑦᑎᔩ, ᓇᓗᓇᐃᕈᓐᓇᖅᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ, ᐄ, ᐊᑦᑐᖅᑕᐅᓯᒪᒻᒥᔪᑦ 

ᑖᒃᑯᐊ ᓯᕗᓕᖅᑎᐅᖃᑕᐅᓯᒪᔪᑦ, 

ᓇᓗᓇᐃᕈᓐᓇᖅᐳᖓ ᒫᓐᓇᒧᑦ ᑎᑭᓪᓗᒍ ᒫᕐᕉᒃ 

ᐃᒡᓗᒥᒃ ᓇᓂᓯᒍᓐᓇᖅᓯᒪᓐᖏᑦᑑᒃ ᑕᕝᕙᓂ 

ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᓐᖏᒻᒪᖓ 

ᐋᓯᑦ. ᐃᖃᓗᖕᓄᑦ ᑭᐅᒐᓗᐊᖅᖢᓂᖓ 

ᓄᓇᓕᖏᓐᓄᑦ ᑭᐅᓐᖏᒻᒫᖓ. ᐃᒡᓗᑭᒃᓴᕐᓂᕉᖅ 

ᐊᑐᖅᖢᓂᐅᒃ ᑖᓐᓇ, ᐄ, ᐃᒡᓗᑭᒃᓴᖅᑐᒎᒐᓗᐊᖅ. 

ᑭᐅᔭᐅᑦᑎᐊᕈᒪᖦᖤᕋᓗᐊᖅᐳᖓ.  

 

ᑭᐅᔪᓐᓇᖃᑦᑕᓐᖏᑦᑎᐊᓕᕋᔅᓯ ᒫᓐᓇᐅᓕᖅᑐᖅ 

ᖃᓄᐃᑦᑐᓯᑭᐊᖅ, ᐊᐱᖅᑯᑎᑦᑎᓐᓂᒃ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓪᓗᓇᐅᔭᕋᓗᐊᕐᒥᒐᒫᓯᑦ ᓇᐅᒃ. ᐃᖃᓗᖕᓂᒎᖅ 

ᒪᕐᕈᑐᐃᓐᓇᐃᑦ. ᐃᒪᓐᓇ ᐊᐱᕆᒃᑲᓐᓂᓚᐅᕐᓚᖓ.  

 

ᐊᖏᕐᕋᕆᔭᖏᓐᓂᓪᓕ ᓄᓇᓕᖏᓐᓂ  

ᖃᓄᐃᓕᖓᕙᑦ? ᓇᖕᒥᓂᖃᖅᐸᑦ? ᒐᕙᒪᒃᑯᑦ 

ᐃᒡᓗᒋᔭᐅᔪᓃᑉᐸᑦ? ᐃᒡᓗᓕᕆᔨᒃᑯᓐᓂᒃ 

ᐊᑐᖅᑐᐊᖅᑐᐃᑦ? ᖃᓄᐃᓕᖓᕙᓪᓕ ᑕᒪᓐᓇ?  

 

ᑐᑭᓯᔪᒪᑦᑎᐊᕋᓗᐊᕋᒪ ᑖᔅᓱᒥᖓ, ᐅᖃᖅᑎᑦᑎᔩ. 

ᑕᕝᕙᓂ ᒪᓕᒐᓕᐅᕐᕕᖕᒥ ᓱᓕᔭᕆᐊᖃᖃᑦᑕᖅᖢᑕ 

ᐊᒃᓱᕈᖅᖢᖓ ᐊᐱᖅᓱᖃᑦᑕᖅᖢᖓ ᑭᒡᒐᖅᑐᖅᑕᒃᑲ 

ᐱᔾᔪᑎᒋᓪᓗᒋᑦ ᑭᓯᐊᓂ ᐅᓪᓛᖑᔪᖅ ᑕᒪᑐᒪᓂ 

ᒐᕙᒪᒃᑯᓄᑦ ᐅᖃᐅᓯᖃᖅᐳᖓ, ᖃᓄᐃᓕᖓᕙ ᒫᓐᓇ 

ᓄᓇᖏᓐᓂ? ᐃᖃᓗᖕᒥᐅᑕᒥᒃ ᑭᐅᕋᑖᕋᕕᖓ. 

 

ᐃᒡᓗᑭᒃᓴᕐᓂᖅ ᐅᖃᐅᓯᕆᓐᖏᓪᓗᒍ 

ᑭᐅᑦᑎᐊᓚᐅᓐᖓᑐᖅ, ᖃᓄᐃᓕᖓᕙᓪᓕ 

ᓄᓇᒋᔭᖏᓐᓂ? ᒫᓃᓕᖅᑎᓪᓗᒋᑦ ᒥᓂᔅᑕᐅᑎᓪᓗᒋᑦ 

ᓄᓇᒋᔭᖏᓐᓂ ᑐᑭᓯᑎᓚᐅᕐᓛᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐃᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᒃᑲᓐᓂᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᐱᕆᖅᑲᐅᖕᒪᑦ ᖃᔅᓯᐅᕙᑦ 

ᐃᒡᓗᖃᖅᑎᑕᐅᓯᒪᓕᖅᑐᑦ ᒫᓐᓇᐅᔪᖅ 

ᓯᕗᓕᖅᑎᓐᖑᖅᑎᑕᐅᓯᒪᔪᑦ. ᑕᕝᕙᓐᖓᑦ 

ᐃᒡᓗᕐᔪᐊᕐᒥᒃ ᑎᒃᑯᐊᖅᑕᐅᓲᖑᖕᒪᑕ 

ᑕᕝᕗᓐᖓᖅᑕᐅᓪᓗᑎᒃ ᓇᓗᓇᐃᑦᑎᐊᖅᓯᒪᓪᓗᑎᒡᓗ. 

ᑖᒃᑯᐊ ᐊᑐᐊᒐᐃᑦ ᑕᕝᕗᖓ ᒥᓂᔅᑕᓐᖑᕐᓂᐊᖅᑐᑦ  

ᐃᑲᔪᖅᑕᐅᖃᑦᑕᕆᐊᖃᖅᓯᒪᓂᐊᕐᓂᖏᑦ ᓇᒻᒥᓂᖅ 

ᕿᓂᕆᐊᖃᓲᖑᒻᒪᑕ.  

 

ᑖᓐᓇ ᓯᕗᓪᓕᖅᐹᕐᒥᒃ ᐊᐱᕆᖅᑲᐅᒻᒪᑦ ᖃᔅᓰᑦ 

ᐃᒡᓗᖃᓐᖏᒻᒪᖔᑕ, ᑖᓐᓇ ᓇᓗᓇᐃᑦᑎᐊᕋᑖᖅᐸᕋ 

ᑐᑭᓯᒃᑲᓐᓂᕈᒪᓯᒪᓂᖓ ᑭᐅᓪᓗᒍ. ᒫᓐᓇᒧᑦ ᑎᑭᖦᖢᒍ 

ᒪᕐᕉᖑᕗᕝᕘᒃ ᐃᒡᓗᒥᒃ ᑕᕝᕙᓂ ᐃᖃᓗᖕᓂ 

ᓇᓂᓯᒍᓐᓇᖅᓯᒪᓐᖏᑦᑐᐃᑦ ᓱᓕ ᒫᓐᓇᐅᔪᖅ. 

 

ᑖᒃᑯᐊ ᐊᑐᐊᒐᐃᑦ ᐊᑐᖅᖢᒋᑦ ᒥᓂᔅᑕ ᓇᒻᒥᓂᖅ 

ᕿᓂᕆᐊᖃᖅᓯᒪᒻᒪᑕ ᐃᑲᔪᖅᑕᐅᒋᐊᖃᖅᖢᑎᒡᓗ 

ᐃᑲᔪᖅᑕᐅᔪᒪᒍᑎᒃ ᐃᑲᔪᕈᓐᓇᖅᖢᑎᒍᑦ. 

ᑖᒃᑯᐊᖑᖦᖤᖅᐳᖅ ᓇᓗᓇᐃᑦᑎᐊᖅᓯᒪᒻᒪᑦ ᐃᒻᒥᓂᒃ 

ᑐᓂᓯᒋᐊᖃᓲᖑᒐᑦᑕ. ᒥᓂᔅᑕᓐᖑᕐᓂᐊᖅᑐᑦ ᑖᒃᑯᐊ 

ᐊᖅᑯᑏᑦ ᐃᒡᓗᖃᕐᓂᕈᕕᑦ, ᐃᒡᓗᓕᕆᔨᒃᑯᓐᓂᑦ 

ᐅᕝᕙᓘᓐᓃᑦ ᓇᒻᒥᓂᖅ ᓄᓇᓕᓐᓃᕕᑦ 

ᑭᒡᒐᖅᑐᖅᑕᓐᓃᕕᑦ ᑕᕝᕗᖓ ᐃᖃᓗᓐᓄᑦ 

ᓅᒋᐊᖃᓲᖑᒻᒪᑦ. ᑖᓐᓇ ᓇᓗᓇᐃᑦᑎᐊᖅᓯᒪᒻᒪᓪᓕ 

ᖃᓄᐃᓕᐅᖅᓯᒪᒋᐊᖃᖅᓯᒪᓂᐊᕐᓂᖓ.  

 

ᑭᓯᐊᓂ, ᐅᖃᖅᑎᑦᑎᔩ, ᑭᐅᑦᑎᐊᕈᓐᓇᖅᐳᖓ 

ᒫᓐᓇᒧᑦ ᑐᑭᓯᓇᑦᑎᐊᖅᑐᒥᒃ ᑕᕝᕗᖓ 

ᒥᓂᔅᑕᕈᖅᑎᑕᐅᓯᒪᔪᖅ ᒪᕐᕉᒃ ᓱᓕ ᐃᒡᓗᒥᒃ ᓱᓕ 

ᓇᓂᓯᒍᓐᓇᖅᓯᓯᒪᓐᖏᒻᒪᑕ ᐅᓪᓗᒥᒧᑦ. 

ᓇᓗᓇᓐᖏᑦᑐᖅ ᑖᓐᓇ ᐊᑦᑐᖅᑕᐃᓯᒪᔪᐃᓐᓇᐅᒻᒪᑕ 

ᐊᒥᓱᑦ ᑕᐃᒫᑎᒋ ᐊᑦᑐᖅᑕᐅᓯᒪᒻᒪᑕ ᒥᓂᔅᑕᐃᑦ 

ᐃᓪᓗᑭᒃᓴᕐᓂᑦᑎᓐᓄᑦ ᑕᕝᕙᓂ ᐃᖃᓗᓐᓂ ᐊᒻᒪ 

ᓄᓇᓕᑦᑎᓐᓂ. ᑖᓐᓇ ᐊᒃᑐᐊᓂᖃᓪᓚᑦᑖᖅᓯᒪᒻᒪᑦ. 

 

ᐅᖃᖅᑎᑦᑎᔩ, ᑖᓐᓇ ᓇᓗᓇᐃᒃᑲᓐᓂᑦᑎᐊᖅᐸᕋ 

ᑖᒃᑯᐊᒃ ᒪᕐᕉᒃ ᒫᓐᓇᒧᑦ ᑎᑭᖦᖢᒍ ᑭᓯᐊᓂ 

ᕿᓃᓐᓇᕐᓂᐊᕐᓂᖏᓐᓂᒃ ᓇᓗᓇᐃᑦᑎᐊᕈᓐᓇᖅᐳᖓ 

ᑖᓐᓇ ᐊᖏᕐᕋᖃᑦᑎᐊᖅᓯᒪᒋᐊᖃᕐᓂᖓ 

ᐃᒃᐱᒋᒐᑦᑎᒍᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᔭᐅᓐᖏᓚᖓ ᓱᓕ. ᓯᕗᓕᐅᖅᑎ ᑭᐅᓐᖏᒻᒪᑦ. 

ᒪᕐᕉᒃ ᐃᖃᓗᐃᑦ ᑕᒡᕙᓂ. ᑕᒡᕙ ᓇᓗᓇᓐᖏᑦᑐᒥᒃ 

ᖃᓄᐃᓕᖓᓕᖅᐸ ᓄᓇᓕᖏᓐᓂ? ᑭᐅᓐᖏᑖᖓ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕ ᐅᖃᖅᑎᑦᑎᔩ, 

ᐊᐱᕆᒃᑲᓐᓂᑦᑎᐊᓚᐅᕐᓚᖓ ᖃᓄᖅ. ᖃᓄᖅᑐᕐᖑᓇ 

ᑐᑭᓯᓇᖅᑎᓚᐅᕐᓚᒍ. ᖃᓪᓗᓈᑐᑦ 

ᐅᖃᓪᓚᒐᓱᖦᖤᕋᓗᐊᕋᒪ ᑭᐅᔭᐅᖦᖤᕐᓇᖓ. 

ᖃᓄᖅᑐᖅ. ᐃᒪᓐᓇ ᐊᐱᕆᒃᑲᓐᓂᓚᐅᕐᓚᒍ 

ᓯᕗᓕᐅᖅᑎ. ᐊᐱᖅᑯᑎᒋᓵᖅᑕᕋ 

ᐃᖃᓗᖕᓅᓐᖏᑦᑐᖅ. ᓄᓇᖏᓐᓂ, 

ᐊᖏᕐᕋᕆᔭᖏᓐᓂᒃ.  

 

ᐄ, ᒪᐅᓐᖓᕌᖓᑕᒎᖅ ᐄ, ᐃᒡᓗᑖᖅᑎᑕᐅᓲᑦ. 

ᖃᓄᐃᓕᖓᕙᓪᓕ ᐊᖏᕐᕋᒥᖕᓂᒃ? 

ᑭᐅᔭᐅᑦᑎᐊᕈᒪᖦᖤᕋᓗᐊᖅᐳᖓ ᑕᒡᕗᖓ 

ᐃᒡᓗᕐᔪᐊᕐᒧᑦ. ᓇᓗᓇᐃᑦᑎᐊᓚᐅᕆᑦ ᑕᖅᑲᐅᖓ 

ᐃᓄᖕᓄᑦ ᑭᒡᒐᖅᑐᖅᑕᑦᑎᓐᓄᑦ. 

ᖃᓄᐃᓕᖓᓪᓚᑦᑖᖅᐸ? ᖃᓄᐃᓕᖓᕙ? 

ᑐᑭᓯᓇᓱᒃᑲᓗᐊᖅᐳᖓ. ᑭᐅᔭᐅᔪᓐᓇᕐᓇᖓ. 

ᐃᒪᓐᓇᐃᓕᖦᖤᕈᒪᖃᐃ ᐅᖃᖅᑎᑦᑎᔩ, 

ᑭᐅᔭᐅᔪᓐᓇᖃᑦᑕᕐᓇᖓ ᑭᒡᒐᖅᑐᖅᑕᒃᑲ ᐊᑐᖅᖢᒋᑦ, 

ᑭᐅᔾᔮᓐᖏᑕᒃᓴᕆᖕᒥᔮᖓ ᑖᔅᓱᒧᖓ ᓱᓕ.  

 

ᑖᔅᓱᒧᖓᔅᓴᐃᓐᓇᖅ ᓱᓕ ᐊᐱᕆᓂᐊᕆᕗᖓ. 

ᖃᓄᐃᓕᖓᖃᑦᑕᖅᐸᓪᓕ ᐊᖏᕐᕋᖏᓐᓂᒃ? 

ᐊᑐᖅᑐᐊᖅᐹᑦ ᐃᒡᓗᓕᕆᔨᒃᑯᓐᓂ? ᓇᖕᒥᓂᖃᖅᐸ? 

ᑐᑭᓯᓇᕈᒪ, ᓇᖕᒥᓂᖅ ᐃᒡᓗᖃᖅᐹ? 

ᐃᒡᓗᓕᕆᔨᒃᑯᓐᓂᒃ ᐊᑐᖅᑐᐊᖅᐹ? ᑐᑭᓯᓇᖅᓯᕗᖃᐃ 

ᑕᒪᓐᓇ ᐅᖃᖅᑎᑦᑎᔩ, ᐊᐱᖅᑯᑎᒋᔭᕋ ᑕᕝᕗᖓ  

ᓯᕗᓕᐅᕐᕕᐅᓂᕐᒧᑦ ᓯᕗᓕᖅᑎᖓᓄᑦ, 

ᖃᓄᐃᓕᖓᕙᓕ ᐊᖏᕐᕋᖏᓐᓂᒃ? ᑕᕝᕘᓇᓕ 

ᑭᐅᓚᐅᓐᖓ. 

 

ᐃᖃᓗᖕᓂᒃ ᑐᓴᕈᒪᓐᖏᑦᑐᖓ ᐊᖏᕐᕋᖏᓐᓂᒃ 

ᑐᓴᕈᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᐅᖅᑎ ᓄᓇᕗᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᐅᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᖃᐅᔨᒪᔪᐃᓐᓇᐅᒐᑦᑕ ᑖᒃᑯᐊ 

ᓂᕈᐊᖅᑕᐅᕋᑖᖅᑐᑦ ᓇᓗᓇᐃᖅᑐᐃᓐᓇᐅᖃᑦᑕᕋᑦᑕ 

(ᑐᓵᔨᑎᒍᑦ) ᓯᕗᓕᖅᑎᓄᑦ ᑲᒥᓯᓇᒧᑦ. 

(ᑐᓵᔨᒃᑰᖏᑦᑐᖅ) ᑕᑕᑎᕆᐊᓖᑦ ᑖᓐᓇ ᐃᒡᓗᐃᑦ 

ᐱᔭᕗᑦ ᐊᑦᑐᖅᑕᐅᒍᑎᒋᓂᐊᖅᑕᕗᑦ 

ᓇᓗᓇᐃᑦᑎᐊᖃᑦᑕᕋᑦᑎᒍ ᑕᐃᑰᓇ 

ᓯᕗᓪᓕᐅᖅᑳᖅᐳᖅ ᑖᓐᓇ 

ᐊᑐᖅᑕᐃᓐᓇᕆᑦᑎᐊᖅᓯᒪᒐᑦᑎᒍ 

ᑕᕝᕙᓃᑦᑐᓕᒫᖑᔪᑎᒍᑦ. 

 

ᓯᕗᓪᓕᕐᒥᒃ ᑭᐅᒍᓐᓇᖅᐳᖓ ᑕᐃᒫᒃ 

ᓇᓗᓇᐃᑦᑎᐊᖅᓯᒪᕗᑦ ᑖᒃᑯᐊ ᐃᒡᓗᐃᑦ 

ᑐᔪᕐᒥᒻᒪᖔᑦᑕ. ᓇᓗᓇᐃᒃᑲᓐᓂᕈᒪᕗᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑖᒃᑯᐊ ᒥᓂᔅᑕᐃᑦ 

ᓇᒻᒥᓂᖅ ᓄᓇᓕᒻᒥᓂᒃ ᐊᑭᓖᔪᐃᓐᓇᐅᓲᖑᒻᒪᑕ, 

ᓇᒻᒥᓂᖃᕈᑎᒃ ᐅᕝᕙᓘᓐᓃᑦ ᐊᑐᖅᑐᐊᕈᑎᒃ.  

 

ᑖᒃᑯᐊ ᐊᔾᔨᒌᓐᖏᑦᑑᒻᒪᑕ ᑕᕝᕘᓇ 

ᓇᓗᓇᐃᑦᑎᐊᕈᓐᓇᖅᐳᖓ (ᑐᓵᔨᑎᒍᑦ) 

ᓯᕗᓕᖅᑎᓄᑦ ᑲᒥᓯᓇᒃᑯᑎᒍᑦ (ᑐᓵᔨᒃᑰᖏᑦᑐᖅ) 

ᓇᓗᓇᐃᖅᑎᐊᖅᑕᐅᓯᒪᕗᖅ ᑖᒃᑯᐊ 

ᖃᓄᐃᓕᖓᒻᒪᖔᑕ ᐊᖏᕐᕋᒥᓂᒃ.  ᑕᕝᕗᖓ 

ᑎᒃᑯᐊᖅᑕᐅᒐᐃᒻᒪᑕ ᑕᐃᓗᐊᓐᖑᐊᖅᐸᕋ ᑖᓐᓇ 

ᑎᒍᒥᐊᕈᑎᒋᔭᑦᑎᒍᑦ ᑕᕝᕘᓇ  

ᐃᑲᔪᖃᑦᑕᕆᐊᖃᕐᓂᑦᑕ ᐊᑐᐊᒐᑦᑕ ᐃᓗᐊᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. 

ᐃᖃᓗᐃᑦ-ᓯᓈ, ᒥᔅ ᐳᕉᖦᑐ. 

 

ᐊᐱᖅᑯᑦ 039 - 6(2): ᑖᒃᓰᔭᐃᓂᕐᒧᑦ 

ᐊᑐᖅᑕᐅᓂᐊᖅᑐᑦ ᑮᓇᐅᔭᖅᑐᕈᑎᒃᓴᓄᑦ 

2022 (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᓕᕆᓂᕐᒧᑦ ᐊᒻᒪ ᖁᕕᐊᓱᖃᑎᒋᓪᓗᒍ 

ᓯᕗᓪᓕᖅᐹᕐᒥᒃ ᑮᓇᐅᔭᓂᒃ ᓴᖅᑭᑎᑦᑎᓚᐅᕐᒪᑦ 

ᐃᑉᐸᒃᓴᖅ. ᑖᒃᑯᐊ ᐅᓐᓄᒃᑯᑦ ᐅᖃᓕᒫᓚᐅᕋᒃᑭᑦ 

ᐅᖃᐅᓯᕆᔭᖏᑦ. ᑖᓐᓇ ᐊᐱᖅᑯᑎᒃᓴᖃᕋᒪ ᑮᓇᐅᔭᑦ 

ᐃᓯᖅᐸᓪᓕᐊᔪᑦ ᒥᒃᓵᓄᑦ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᓚᐅᓐᖏᒻᒪᑦ ᐃᓄᐃᑦ 

ᑖᒃᓰᔭᕐᓂᖏᑦ ᓇᖕᒥᓂᕆᔭᐅᔪᐃᑦ ᐊᒻᒪ 

ᐃᖅᑲᓇᐃᔭᖅᑏᑦ ᑖᒃᓰᔭᖅᑎᑕᐅᓂᖏᑦ ᑖᒃᑯᐊ 

ᖁᕝᕙᖏᑦᑐᐃᑦ ᐊᒻᒪ ᑲᑕᒃᐸᓪᓕᐊᖏᑦᑐᐃᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓲᖅ ᑕᒪᓐᓇ 

ᐊᓯᔾᔨᖏᒻᒪᖔᑦ ᑖᒃᓰᔭᕈᑕᐅᔪᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ 

ᑖᔅᓱᒥᓐᖓ ᐊᐱᕆᖕᒪᑦ. ᐅᖃᖅᑎᑦᑎᔩ, ᑕᐃᑉᓱᒪᓂ 

ᔫᓐ 2021-ᖑᑎᓪᓗ ᓄᓇᕗᑦ ᒐᕙᒪᒃᑯᖏᑦ ᓄᓇᒧᑦ  

ᑖᒃᓰᔭᐅᑎᖏᑦ ᖁᕝᕙᕆᐊᖅᑎᑦᑎᓚᐅᖅᓯᒪᖕᒪᑕ 10 

ᐳᓴᓐ ᖃᓂᒋᔭᖓᓂᒃ ᐊᕐᕌᓂᓵᖅ.  

 

ᑕᒪᒃᑯᐊᓗ ᑖᒃᓰᔭᐅᑎᓄᑦ 

ᖁᕝᕙᕆᐊᖅᑎᑦᑎᓯᒪᓐᖏᓪᓗᑕ ᑕᐃᑲᓐᖓᓂᒃ 

ᑕᒪᒃᑯᐊ ᑐᕝᕚᑲᐃᑦ ᒥᒃᓵᓄᑦ. ᑭᓯᐊᓂ ᑕᒪᒃᑯᐊ ᒫᓐᓇ 

ᖃᓄᖅ ᖁᕝᕙᕆᐊᖅᑕᐅᓇᔭᕐᒪᖔᑕ 

ᐊᓯᔾᔨᔾᔮᖏᒻᒪᖔᑕᓗ ᓱᓕ ᐅᖃᐅᓯᕆᒐᑦᑎᒍᑦ 

ᐃᓱᒪᖃᓐᖏᑦᑐᖓ ᒫᓐᓇ, 

ᖁᕝᕙᕆᐊᖅᑎᑦᑎᒐᔭᕐᓂᕐᒥᒃ ᑕᒪᒃᑯᓂᖓ 

ᑖᒃᓰᔭᐅᑎᓂᒃ ᐃᓅᓯᑦᑕ ᐊᑭᑐᓂᐊ ᑕᐅᑐᒃᖢᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ 

ᐊᐱᖅᑯᑎᖕᓄᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ 

ᒥᓂᔅᑕᓗ ᑭᐅᒻᒪᑦ. ᑖᒃᑯᐊ ᑮᓇᐅᔭᐃᑦ 

ᐊᐅᓪᓛᕈᑎᒋᔭᖏᑦ ᒪᒃᐱᖅᑐᒐᖓᓂ 2, ᑖᒃᑯᐊ 

ᐊᑭᒃᑐᖅᐸᓪᓕᐊᖕᒪᑕ ᓱᓇᑐᐃᓐᓇᐃᑦ 

ᐊᔾᔨᒌᓐᖏᑦᑐᐃᑦ ᐊᒻᒪ ᓱᐴᖅᑐᕐᓂᖅ 

ᑲᔾᔪᖅᐸᓪᓕᐊᒐᓂ ᑲᓇᑕᐅᑉ ᒐᕙᒪᒃᑯᖏᑦ. 

 

2022-ᒥ ᑲᓇᑕᒥ ᑐᕌᖓᔪᖅ ᑖᒃᓰᔭᐅᑎ ᓲᕐᓗ 

ᓱᕐᕋᖕᓇᖅᑐᓄᑦ ᑖᒃᓯᒋᔭᖓᑦ ᑖᒃᑯᐊ ᐊᕕᒃᑐᖅᓯᒪᔪᐃᑦ 

ᑲᓇᑕᒥ ᐃᓚᐅᖁᔭᐅᓯᒪᔪᐃᑦ ᑖᒃᑯᐊ ᑕᒪᒃᑯᐊ 

ᑐᐹᑯᑎᑐᑦ ᐱᓐᖏᓇᑦᑎᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓄᓇᕗᑦ 

ᐃᓚᐅᓂᐊᕐᒪᖔᖅ ᑖᒃᑯᐊ ᐃᒻᒥᒍᑦ ᒪᓕᒐᖅ ᑖᒃᑯᐊ 

ᓱᐴᖅᑐᒐᐅᑉ ᐊᓯᐅᔭᖏᑦ ᐳᒨᖅᑐᑦ, ᑖᒃᑯᐊ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐊᐱᖅᑯᑎᒋᔮᓄᑦ. ᑕᒪᓐᓇ 

ᐱᕈᖅᐸᓪᓕᐊᒻᒪᑦ ᐳᔫᖅᑐᓄᑦ ᑖᒃᑯᐊ 

ᐃᓚᒋᔭᐅᓕᕈᒪᔪᒍᑦ ᑖᒃᑯᐊ ᓇᓗᓇᐃᖅᑕᐅᔪᐃᑦ 

ᑲᓇᑕᐅᑉ ᒐᕙᒪᒃᑯᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᑐᓴᕈᒥᓇᖅᑐᖅ. 

 

ᑖᒃᑯᐊ ᓇᖕᒥᓂᖃᖅᑐᐃᑦ ᑖᒃᓯᒋᔭᖏᑦ 

ᖁᕝᕙᓐᖏᓛᖑᔫᓯᒪᔪᐃᑦ ᑕᒫᓂ ᓄᓇᕗᒻᒥ ᑖᒃᑯᐊ 

ᓇᖕᒥᓂᖃᖅᑐᑦ ᐊᔪᕐᓇᖅᑐᒃᑰᖅᓯᒪᑎᓪᓗᒋᑦ 

ᓄᕙᖕᓇᕐᔪᐊᒃᑯᑦ. 

 

ᐅᖃᖅᑏ, ᑖᒃᑯᐊ ᑮᓇᐅᔭᐃᑦ ᐊᐅᓪᓛᕈᑎᒋᔭᖏᑦ 14 

ᒪᒃᐱᖅᑐᒐᖓᓂ, ᑖᒃᑯᐊ ᓇᖕᒥᓂᖃᖅᑐᐃᑦ 

ᑮᓇᐅᔭᖃᕐᓂᖏᑦ ᐊᕕᒃᑐᖅᓯᒪᑦᑎᐊᖏᓪᓚᕆᒃᑐᐃᑦ 

50% ᐅᖓᑖᓂ ᑮᓇᐅᔭᓕᐅᕐᓂᕋᖅᓯᒪᔪᐃᑦ 

$55,000 ᑐᓐᖔᓂ. 25 ᐳᓴᓐ 

ᑮᓇᐅᔭᓕᐅᖅᓯᒪᓂᕋᖅᑯᑦ $0ᒥᒃ ᐅᕝᕙᓗᓐᓃᑦ ᐊᑖᓂ. 

ᑕᒪᒃᑯᐊ ᓇᖕᒥᓂᖃᖅᑐᐃᑦ ᒥᑭᑦᑐᐃᑦ 

ᑮᓇᐅᔭᓕᐅᑦᑎᐊᖏᑦᑐᐃᑦ ᑖᒃᑯᐊ ᓇᑉᐸᖏᑦ 

ᐊᑭᓖᖃᑦᑕᖏᑦᑐᐃᑦ. 

 

ᑯᐊᐳᕋᑦ ᑖᒃᔅ-ᒥᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᖏᔪᐃᑦ 

$500,000 ᐅᖓᑖᓄᑦ ᑮᓇᐅᔭᓕᐅᖅᑐᐃᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᒪᓕᖕᒪᖔᑕ 

ᑖᒃᓯᒋᔭᕆᐊᖃᖅᑕᒥᖕᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓯᒪᓐᖏᑦᑐᖓ ᒫᓐᓇ 

ᑎᑎᕋᖅᓯᒪᔪᒥᒃ ᑕᐃᒪᓐᓇ. ᐊᔪᓐᖏᓕᕈᒪ 

ᓴᖅᑭᑎᑦᑐᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 040 - 6(2): ᑰᒑᕐᔫᑉ 

ᐆᒻᒪᖅᑯᑎᓕᐅᕐᕕᖓ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓ 

ᐊᐱᖅᑯᑎᖃᓕᕐᒥᒐᒪ ᓄᑖᖅ ᒥᓂᔅᑕ ᖁᓪᓕᖅ 

ᖃᐅᒻᒪᖅᑯᑎᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᒥᓂᔅᑕᒧᑦ ᐊᐱᖅᑯᑎᖃᓚᐅᕋᒪ 

ᐊᕐᕌᒎᔪᒥ ᐅᑭᐅᖅ ᑰᒑᕐᔪᒻᒥ ᓄᑖᖅ 

ᖃᐅᒻᒪᖅᑯᑎᓕᐅᕈᑎᔅᓴᖅ. ᑕᐃᑲᓂ 50-ᓂᒃ 

ᐊᕐᕌᒍᖃᓕᕐᒪᑦ ᐊᓯᔾᔨᕆᐊᖃᓕᖅᖢᓂ. 

 

ᑏᓰᕝᕙ 2021 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᒃᓯᕋᐅᑎᒥᒃ, ᐆᒻᒪᖅᑯᑏᑦ ᐊᑭᖏᓐᓂᒃ 

ᐊᑭᑦᑐᕆᐊᕆᓂᕐᒧᑦ ᑲᑎᒪᔨᖏᓐᓄᑦ ᓄᑖᒧᑦ 

ᖃᐅᒻᒪᖅᑯᑎᓕᐅᕈᒻᒧᑦ.  

 

ᑖᒃᑯᐊ ᑐᒃᓯᕋᕈᑎᒋᓯᒪᔭᖓᑦ ᐊᑭᓖᒋᐊᖃᕋᔭᖅᑐᖅ 

$38.915-ᒥᓕᐊᓐ. ᑖᓐᓇ ᓇᓗᓇᐃᖅᑕᐅᓯᒪᔪᖅ 

ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓂ 75 ᐳᓴᒥᒃ 

ᐊᔪᓐᖏᑦᑐᐃᑦ ᐊᑭᓕᖅᑕᐅᔪᓐᓇᖅᑐᐃᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᑲᓇᑕᐅᑉ  

ᑮᓇᐅᔭᖏᑦ ᑕᕝᕗᖓ ᐊᖏᖅᑕᐅᓯᒪᒻᒪᖔᑕ 

ᑰᒑᕐᔪᒻᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. ᑰᒑᕐᔪᒻᒧᑦ 

ᖃᐅᒻᒪᖅᑯᑎᓕᐅᕈᑎᒃᓴᖅ ᑖᒃᑯᐊ ᓱᓕ ᐅᑕᖅᑭᔪᐃᑦ 

ᒫᓐᓇ ᐊᖏᖅᑕᐅᔭᕆᐊᒃᓴᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓇᓱᐊᕈᓯᕐᒥ ᖁᕐᓗᖅᑑᕐᒥ ᑖᓐᓇ 

ᖃᐅᒻᒪᖅᑯᑎᓕᐅᕆᔮ ᑭᖑᕙᕆᐊᖅᓯᒪᔪᖅ 

ᐊᑭᑐᓗᐊᕐᒪᑕ ᐊᑭᑦᑐᕋᐅᑎᒃᑯᑦ ᐱᔪᐃᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᑯᒍ ᑖᓐᓇ 

ᑰᒑᕐᔪᒃᑯᑦ ᒪᑐᐃᖅᑕᐅᓇᔭᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᓪᓗ ᐊᐱᕆᒃᑲᓂᕐᒪᑦ. ᒪᒥᐊᓇᐅᒐᓗᐊᖅ 

ᒫᓐᓇ ᐱᓯᒪᓐᖏᓐᓇᒃᑯ. ᑖᓐᓇ ᑭᐅᓂᐊᖅᐸᕋ 

ᖃᐅᔨᒪᓕᕈᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓪᓗ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᖃᐅᒻᒪᖅᑯᑎᓕᕆᔨᒃᑯᑦ ᑐᔅᓯᕋᖅᓯᒪᔭᖓᑦ ᓄᑖᖅ 

ᖃᐅᒻᒪᖅᑯᑦ ᐊᔪᓐᖏᓐᓂᐊᖅᑐᖅ 

ᐊᑐᓗᐊᖅᑕᐃᓕᒪᓂᕐᒧᑦ ᐊᓄᕆ, ᓯᕿᓂᕐᒧᓪᓗ  

ᑕᒪᒃᑯᐊ ᐊᑐᐃᓐᓇᕈᕋᔭᖅᐸᑕ ᓯᕗᓂᔅᓴᑎᓐᓂ ᑕᒪᓐᓇ 

ᐳᔫᓗᐊᖅᑕᐃᓕᒪᓂᕐᒧᑦ ᐊᒻᒪ ᐊᑭᓗᒃᓯᕙᓪᓕᐊᓗᓂ 

ᖃᐅᒻᒪᖅᑯᑎᓕᐅᕐᓂᖅ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒪᕙ ᑖᓐᓇ 

ᑎᑎᕋᐅᔭᖅᑕᐅᔪᖅ ᑰᒑᕐᔪᒻᒧᑦ ᓄᑖᖑᒻᒪᖔᖅ ᑕᐃᑲᓂ 

ᓲᕐᓗ ᖁᕐᓗᖅᑑᕐᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᕆᕙᕋ 

ᒪᓕᒐᓕᐅᖅᑎ ᐊᐱᕆᒻᒪᑦ ᐊᐱᖅᑯᑎᒋᕋᑖᖅᑕᖓᓄᑦ. 

ᑖᒃᑯᐊ ᐃᓗᓕᖏᑦ ᐱᒍᒪᔭᖏᑦ ᐱᓯᒪᓐᖏᓇᒃᑭᑦ 

ᐅᑎᕐᕕᒋᒍᓐᓇᓛᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓘᑉ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 041 - 6(2): ᓄᓇᕗᑦ ᓯᓚᑖᓂ 

ᐸᖅᑭᔭᐅᓂᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᑎᕆᐊᕈᒪᒐᒪ ᒫᑦᓯᒥᑦᑕᐅᖅ 

ᐊᐱᖅᑯᑎᒋᓚᐅᖅᓯᒪᔭᓐᓄᑦ ᒥᓂᔅᑕᒧᑦ ᑲᒪᔨᐅᔪᒧᑦ 

ᐃᓄᓕᕆᔨᒃᑯᓐᓄᑦ.  

 

ᐅᖃᖅᑏ, ᒫᑦᓯᐅᑎᓪᓗᒍ ᐊᐱᕆᔪᒐᒪ 

ᐊᐱᖅᑯᑎᖃᔪᒐᒪ ᖃᑦᑏᑦ ᓄᓇᕗᒻᒥᐅᑕᐃᑦ ᓄᓇᕗᑦ 

ᓯᓚᑖᓂ ᐸᖅᑭᔭᐅᕕᒻᒦᒻᒪᖔᑕ. ᐅᖃᐅᓯᑐᐃᓐᓇᒃᑯᑦ 

ᑭᐅᓚᐅᖅᓯᒪᒻᒪᖔᑦ ᑭᓯᐊᓂ ᓈᓴᐅᑎᖓ 

ᖃᑦᑎᐅᔪᒻᒪᖔᖅ ᐅᖃᓚᐅᖅᓯᒪᔭᖓ 200-

ᒦᑉᐸᓪᓚᐃᔪᔪᓂᒃᑯᐊ. 

 

ᓇᓗᓇᐃᖅᓯᖁᔭᕋᓗᐊᕋ ᑕᐃᒃᑯᐊ ᓄᓇᕗᑦ ᓯᓚᑖᓂ 

ᐸᖅᑭᔭᐅᖃᑦᑕᖅᑐᐃᑦ ᐱᓯᒪᔭᐅᖃᑦᑕᖅᑐᐃᓂᓛᒃ.  

ᐃᒃᑯᐊ ᓱᒻᒪᑦ ᑕᐅᓇᓃᖃᑦᑕᖅᑲᑦ ᖃᓄᖅ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᒋᐊᖃᕐᖓᑕ ᑕᐅᓇᓂᑐᐊᖅ 

ᐃᑲᔪᖅᑕᐅᔾᔪᑎᒋᔪᓐᓇᖅᑕᖓᓂ 

ᑕᐅᓇᓃᒋᐊᖃᖃᑦᑕᖅᑲᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕐᖓᑦ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ 

ᓱᕈᓰᑦ ᐃᓐᓇᐃᓪᓗ ᐱᓯᒪᔭᐅᔪᐃᑦ ᓄᓇᕗᑦ ᓯᓚᑖᓂ 

ᐱᓯᒪᔭᐅᖃᑦᑕᖅᑐᑦ ᐃᓄᓕᕆᔨᒃᑯᓐᓄᓘᓐᓃᑦ 

ᐊᐅᓪᓚᖅᑎᑕᐅᒋᐊᖃᖅᑐᒥᓃᑦ ᐅᕝᕙᓘᓐᓃᑦ 

ᒪᓕᒐᓕᕆᔨᒃᑯᑎᒍᑦ ᐊᐅᓪᓚᖅᑎᑕᒥᓃᑦ 

ᐊᐅᓪᓚᖅᑎᑕᒥᓂᐅᓲᑦ. ᐊᖏᖃᑎᒌᒍᑎᓕᐅᓲᖑᔪᒍᑦ 

ᐸᐸᑦᑎᔩᑦ ᐊᓪᓚᕝᕕᖓᑎᒎᖅᑐᑕ ᐊᓪᓚᕝᕕᕗᓪᓗ 

ᐱᖃᑕᐅᓪᓗᓂ. ᒪᓕᑐᐃᓐᓇᓲᖑᒻᒥᔪᐃᑦ ᑕᐃᒃᑯᐊ 

ᐋᓐᓂᐊᔪᐃᑦ ᐊᐅᓪᓚᖅᑎᑕᐅᔾᔪᑎᒋᒋᐊᓕᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑐᖑᓄᖃᐃ ᑭᐅᒃᑲᓐᓂᓕᖅᑲᑦ ᐅᓪᓗᒥᒧᑦ 

ᖃᑦᑎᐅᓕᕐᒪᖔᑕ ᓄᓇᕗᑦ ᓯᓚᑖᓂ ᐱᓯᒪᔭᐅᔪᑦ 

ᐅᖃᕈᓐᓇᓂᐊᖅᑲ.  

 

ᐅᖃᖅᑏ, ᒥᓂᔅᑕᑦᑕᐅᖅ ᐅᖃᐅᓯᖃᕋᑖᕐᖓᑦ 

ᐊᔾᔨᒌᓐᖏᑐᐃᒡᒎᖅ ᑎᒥᐅᔪᐃᑦ ᐊᔾᔨᒌᓐᖏᑦᑐᓂᒃ 

ᐱᔾᔪᑎᖃᖅᑐᑎᒃ ᓄᓇᕗᑦ ᓯᓚᑖᓄᑦ 

ᐱᓯᒪᔭᐅᑎᑦᑎᔭᖅᑐᖃᑦᑕᕐᖓᑕ. ᓄᓇᕗᒻᒥ ᑕᐃᒪ 

ᐸᖅᑭᑎᔾᔪᑎᔅᓴᕗᑦ ᐊᑐᐃᓐᓇᐅᓐᖏᓗᐊᕐᖓᑕ. 

 

ᐊᒥᒐᓗᐊᕐᖓᑕ 

ᑕᐅᓄᓐᖓᖃᑦᑕᕆᐊᖃᖃᑦᑕᖃᖅᑲᐃ? 

ᖃᓄᐃᑦᑐᓂᒃᑯᐊ ᐱᔨᑦᑎᕋᐅᑏᑦ ᒫᓂ ᐱᑕᖃᕐᓂᖅᑲᑕ  

ᐊᐅᓪᓚᖃᑦᑖᕆᐊᖃᕋᔭᓐᖏᒃᑲᓗᐊᖅᑲᑦ? 

ᐃᑲᔪᖅᓰᒍᑎᒃᑲᓃᓪᓘᓐᓃᑦ ᒫᓂ ᒪᓕᒐᓕᐅᖅᑎᐅᓪᓗᑕ 

ᐃᑲᔪᖅᓯᕈᓐᓇᕋᔭᖅᑕᑎᓐᓂᒃ ᐅᑎᖅᑎᒍᓐᓇᕋᔭᕋᑦᑎᒍ 

ᐃᓚᖏᑦ ᑕᐃᒃᑯᐊ ᓄᓇᕗᒻᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, 

ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕐᖓᑦ. (ᑐᓵᔨᑎᒍᑦ) ᓈᓴᐅᑎᓪᓗᐊᖏᑦ 

ᖃᑦᑎᐅᓂᖏᑦ. ᑕᓪᓕᒪᐅᒻᒪᑕ ᓄᓇᕗᑦ 

ᓯᓚᑖᓃᑦᑐᐃᑦ 60 ᐅᖓᑖᓂ ᐊᕐᕌᒍᓖᑦ ᐊᒻᒪᑦᑕᐅᖅ 

71 ᓱᕈᓰᑦ ᒪᒃᑯᒃᑐᐃᓪᓗ ᓄᓇᕗᑦ ᓯᓚᑖᓃᒻᒥᔪᐃᑦ 

ᐊᒻᒪ 108 ᓄᓇᕗᑦ ᓯᓚᑖᓂ ᐸᖅᑭᔭᐅᕕᒻᒦᑦᑐᑦ. 

 

ᐊᒻᒪ ᐅᖃᖅᑲᐅᒻᒥᒐᒪ ᐋᓐᓂᐊᖅᑕᐃᓕᓕᕆᔨᒃᑯᑦ 

ᖃᓂᒋᓪᓗᑎᒍᑦ ᐱᓕᕆᖃᑎᒋᓲᕆᒻᒥᒐᑦᑎᒍᑦ. 

ᐃᓛᓐᓂᒃᑯᑦ ᐅᖃᖅᑲᐅᒐᒪ ᖃᓄᑎᒋ 

ᐃᑲᔪᖅᑕᐅᒋᐊᖃᕐᓂᖏᑦ ᒪᓕᓲᖑᒻᒪᑕ 

ᑕᐅᓄᖓᓪᓚᕿᔾᔪᑕᐅᔪᑦ ᐃᓱᒪᖓᓂᓪᓘᓐᓃᑦ 

ᐱᔾᔪᑎᖃᖅᑐᑎᒃ ᐅᕝᕙᓘᓐᓃᑦ ᖃᓄᑎᒋ ᑎᒥᖓᑎᒍᑦ 

ᐃᑲᔪᖅᑕᐅᖃᑦᑕᕆᐊᖃᕐᓂᖓ ᐱᔾᔪᑕᐅᓲᖑᒻᒥᒻᒪᑦ. 

ᓈᒻᒪᑦᑐᓂᒃ ᒫᓂ ᐱᔨᑦᑎᕋᐅᑎᓂᒃ ᐱᑕᖃᖅᑎᓐᓇᒍ.  

 

ᑕᕝᕙ ᑖᒃᑯᐊ ᐃᓚᖏᑦ ᐆᑦᑑᑎᒋᔪᓐᓇᖅᑕᒃᑲ 

ᐃᓗᓕᓪᓚᕆᖏᑦ 

ᐅᖃᐅᓯᕆᔭᐃᓐᓇᕆᒍᓐᓇᓐᖏᒻᒥᒐᒃᑭᑦ ᖃᓄᖅ 

ᐃᑲᔪᖅᑕᐅᒋᐊᖃᕈᑕᐅᓲᑦ. ᑖᒃᑯᐊ ᑕᕝᕙ 

ᐆᑦᑑᑎᒋᔪᓐᓇᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᔭᓕᔭᕋ ᒥᓂᔅᑕ. ᑐᑭᓯᔭᕋ. ᖃᐅᔨᒪᒐᒪ ᑕᒪᓐᓇ 

ᐱᔭᕆᐊᑐᔪᐊᓘᒻᒪᑦ, ᐱᔭᕆᐊᑐᔪᐊᓗᓐᓂᒃ 

ᐃᑲᔪᖅᑕᐅᓂᖃᕆᐊᖃᓲᖑᒻᒪᑕ ᐃᓚᒌᓄᑦ ᑕᐃᒪ  

ᐱᔭᕆᐊᑐᔪᖅᓯᐊᕈᑎᐊᓘᕙᑉᐳᑦ ᓄᓇᕗᑦ 

ᓯᓚᑖᓃᒻᒪᑕ. 

 

ᐅᖃᖅᑏ, ᐊᐱᖅᑯᑎᒋᒃᑲᓐᓂᕐᓗᒍ ᐱᔨᑦᑎᕋᐅᑎᖏᑦ. 

ᖃᓄᐃᑦᑐᓂᒃ ᐃᒡᓗᓂᒃ ᒫᓂᓘᓐᓃᑦ ᐱᖁᑎᕐᔪᐊᕐᓂᒃ 

ᐱᑕᖃᓐᖏᓗᐊᕐᓂᑯᖓᓄᑦ 

ᑕᐅᓄᓐᖓᖃᑦᑕᕆᐊᖃᖅᐸᑦ? ᓯᕗᓂᑦᑎᓐᓂ 

ᓴᖅᑭᕋᓱᐊᖅᑕᐅᒍᓐᓇᓛᖅᑐᓂᒃ ᐊᑭᑐᔪᖅᑐᕈᑎᑎᒍᑦ 

ᐅᑎᖅᑎᑦᑎᒐᓱᓪᓗᑕᐃᓛᒃ ᐅᑎᖅᑎᑦᑎᒐᓱᓐᓂᕐᒧᑦ 

ᑐᕌᖓᓗᒋᑦ ᓄᓇᕗᒻᒥᐅᓂᒃ 200ᖑᓗᐊᖅᑐᓂᒃ 

ᐱᓯᒪᔭᐅᖃᑦᑕᖅᑐᓂ ᓄᓇᕗᑦ ᓯᓚᑖᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᓗ ᑖᔅᓱᒥᖓ 

ᐊᐱᖅᑯᑎᖃᕐᖓᑦ. (ᑐᓵᔨᑎᒍᑦ) 

ᐊᐱᖅᑯᑎᑦᑎᐊᕙᓪᓚᕆᐊᓗᒃ ᑖᓐᓇ. 

ᐅᖃᐅᓯᕆᓚᐅᕐᒥᒐᒃᑯᑦ ᐃᓄᓕᕆᓕᒃᑰᓪᓗᑕ 

ᓱᒍᓐᓇᕐᒪᖔᑕ ᓯᕗᓂᑐᖃᑦᑎᓐᓄᑦ 

ᖃᐅᔨᒪᑦᑎᐊᕋᓱᓪᓗᑕ ᐅᑎᖅᑎᑕᐅᓛᕐᖓᑕ ᐃᓚᖏᑦ 

ᑕᐃᒃᑯᐊ ᓄᓇᕗᒻᒧᑦ ᐃᓄᐃᑦ ᐊᒻᒪ 

ᐊᔾᔨᐅᓐᖏᑦᑐᑎᒍᑦ ᐃᑲᔪᖅᑕᐅᒋᐊᖃᕐᖓᑕ ᓄᓇᕗᒻᒥ 

ᐃᑲᔪᖅᑕᐅᔾᔪᑎᒋᔪᓐᓇᓐᖏᑕᖏᓐᓂᒃ.  

 

ᖃᓂᔅᓴᖅᑐᑕ ᐱᓕᕆᖃᑎᖃᕋᓱᒃᑲᓗᐊᖅᑐᒍᑦ 

ᑳᓐᑐᕌᒃᑯᑦ ᐊᐅᓚᑦᑎᖃᑦᑕᖅᑐᓂᒃ ᖃᓪᓗᓈᓂᒃ 

ᖃᓂᒋᒐᓱᑦᑐᑎᒍᑦ ᐱᓕᕆᖃᑎᒋᖃᑦᑕᖅᑕᕗᑦ 

ᐊᓪᓚᕝᕕᖏᑦ. ᓇᒻᒥᓂᖃᐅᑏᓪᓗ ᑕᐃᒃᑯᐊ 

ᐸᖅᑭᑦᑎᖃᑦᑕᖅᑐᐃᑦ ᓄᓇᕗᒻᒥᐅᑕᕐᓂᒃ. ᒫᓐᓇᓕ 

ᑕᐃᒃᑯᐊ ᓈᓴᐅᑏᑦ ᑕᐃᕋᑖᖅᑕᒃᑲ 

ᐅᓪᓗᒥᒨᖓᑦᑎᐊᐸᓗᑦᑐᐃᑦ. 

ᐅᓪᓗᒥᒨᖓᑦᑎᐊᐸᓗᑦᑐᐃᑦ ᑕᐃᒃᑯᐊ 

ᑐᑦᑕᕐᕕᓕᕆᔩᓪᓗ ᑲᒪᒍᓐᓇᖅᑎᖃᑦᑕᖅᓯᒪᒐᑦᑎᒍᑦ.  

 

ᐅᖃᕈᒪᕋᑖᕐᒥᔪᖓᑦᑕᐅᖅ ᓄᓇᕗᒻᒧᑦ 

ᐅᑎᖅᑎᒍᒪᔭᕋᓗᐊᕗᑦ ᑭᓯᐊᓂ ᐅᖃᖅᑲᐅᒐᒪ 

ᐱᔾᔪᑎᒋᓪᓗᒋᑦ ᐱᔨᑦᑎᕋᐅᑎᖃᓐᖏᓐᓂᕗᑦ  

ᑕᐃᒪᐃᑦᑐᓂᒃ ᓄᓇᕗᒻᒥ ᐊᒻᒪᓗ 

ᐃᓪᓗᖁᑎᖃᓐᖏᓐᓂᕗᑦ ᑕᐃᒪᐃᑦᑐᓄᑦ ᑐᕌᖓᔪᓂᒃ. 

ᐅᖃᐅᓯᕆᔭᕋᓗᐊᕗᑦ ᑕᒪᒃᑯᐊ ᓴᖅᑭᕋᓱᒋᐊᖏᑕ 

ᑭᓯᐊᓂᓕ ᐅᑎᖅᑎᑦᑎᒍᓐᓇᖅᓯᒪᔪᒍᑦ ᐃᓚᖏᓐᓂᒃ.  

 

ᒪᓕᒐᓕᕆᔨᒃᑯᓪᓗ ᐋᓐᓂᐊᖅᑕᐃᓕᓕᕆᔨᒃᑯᓪᓗ 

ᐱᓕᕆᖃᑎᒋᓪᓗᑎᒍᑦ ᑭᓯᐊᓂ ᐊᑕᖏᕐᓗᑎᒍᑦ 

ᐊᑕᖏᓪᓗᒋᑦ ᐅᑎᖅᑎᒍᓐᓇᓐᖏᑕᕗᑦ ᒫᓐᓇ 

ᐸᖅᑭᔭᐅᑦᑎᐊᕈᓐᓇᕋᔭᖅᐸᓪᓚᐃᓐᖏᒻᒪᑕ ᒫᓐᓇ 

ᐸᖅᑭᔭᐅᕝᕕᒋᒋᐊᓕᖏᓐᓂᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 042 - 6(2): ᓴᓗᒪᔪᒥᒃ 

ᐅᔭᕋᕐᓂᐊᕐᓂᕐᒧᑦ ᐱᔫᒥᓴᐅᑎᒃᓴᑦ ᐊᒻᒪᓗ 

ᐱᒋᐊᖅᑎᑕᐅᓯᒪᔪᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᐃᖃᓗᒻᒥᐅᑦ, ᓄᓇᕗᒻᒥᐅᓪᓗ. 

 

ᐅᓪᓗᒥ ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᒥᓂᔅᑕᒧᑦ 

ᑲᒪᔨᐅᔪᒧᑦ ᐅᔭᕋᓐᓂᐊᕐᕕᓐᓂᒃ.  

 

ᒫᓐᓇ ᐱᓇᓱᐊᕈᓯᕐᒥᒃ ᑕᐃᒪ ᐅᖃᐅᓯᖃᓚᐅᕋᒪ 

ᓱᕈᐃᕙᓪᓕᐊᓐᖏᑦᑐᓂᒃ ᐅᔭᕋᓐᓂᐊᓂᕐᒥᒃ 

ᐱᑕᖃᕆᐊᖃᖅᑐᒋᑎᓪᓗᒍ 

ᐲᔭᖅᑕᐅᒋᐊᖃᓪᓚᕆᑦᑐᓂᒃ ᓄᓇᐅᑉ 

ᐃᑭᐊᖓᓃᑦᑐᓂᒃ ᑕᐃᓐᓇᓗ ᐊᑉᑕᐃᓂᐊᒻ 

ᐅᖃᐅᓯᕆᓪᓗᑎᒍᑦ ᐊᒻᒪᓗ ᑕᒪᒃᑯᐊ 

ᐳᓘᕈᓘᔭᖃᑦᑕᖅᑐᐃᑦ ᐃᓚᓐᖓᑎᖅᑕᐅᒐᓱᒻᒪᑕ. 

 

ᒥᓂᔅᑕ ᑮᓇᐅᔭᓕᕆᔨᒃᑯᑦ ᐅᖃᐅᓯᖃᖅᑎᓪᓗᒍ 

ᐃᑉᐸᔅᓴᖅ $1,000,000-ᓂᒡᒎᖅ ᑮᓇᐅᔭᓂᒃ 

ᓴᖅᑭᖅᓯᓂᐊᕐᖓᑕ ᓄᑖᖑᔪᒥᒃ ᐅᔭᕋᓐᓂᐊᕋᔅᓴᓂᒃ 

ᕿᓂᕐᓂᕐᒧᑦ ᐊᑐᖅᑕᐅᒍᓐᓇᕋᔭᖅᑐᓂᒃ. ᕿᓂᕐᓗᑎᒃ 

ᐃᓕᐅᖅᑲᐃᓗᑎᒃ, ᐱᕈᖅᓴᐃᓗᑎᒃ ᑕᐃᒫᒃ 

ᐊᑎᖃᖅᑐᓂ. 

 

ᒥᓂᔅᑕ ᐊᐱᕆᒍᒪᔭᕋ ᐅᔭᕋᓐᓂᐊᖅᑐᓕᕆᔨᒃᑯᓐᓄᑦ 

ᐅᓪᓗᒥ ᓇᓗᓇᐃᖅᑐᐃᒃᑲᓐᓂᕈᓐᓇᕐᒪᖔᖅ ᑖᔅᓱᒥᖓ  

ᐱᓕᕆᐊᒃᓴᕐᒥᒃ ᐊᑐᓕᖅᑎᑕᐅᔪᓐᓇᕐᒪᖔᖅ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐅᔭᕋᓐᓂᐊᕐᕕᓐᓄᑦ, ᒥᓂᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ 

ᓴᖅᑭᕈᒪᖅᑲᐅᔭᕋᓗᐊᕋ ᑲᑎᒪᑐᐃᓐᓇᓕᕈᑦᑕ. 

ᓄᑖᑦᑎᐊᖑᒻᒪᑦ ᑖᓐᓇ ᐱᓕᕆᔾᔪᑎᒋᓂᐊᖅᑕᕗᑦ 

ᒐᕙᒪᕗᑦ ᑎᒍᓂᐊᖅᑕᖓ, ᐊᓯᑦᑎᓐᓂ 

ᒐᕙᒪᐅᖃᑎᑦᑎᓐᓂᒃ ᐱᔭᐅᓯᒪᒌᖅᑑᒐᓗᐊᖅ 

ᐊᓐᖑᑎᕙᓪᓕᐊᓕᑕᐃᓐᓇᕋᑦᑎᒍᑦ ᐃᑲᔪᖅᓰᓂᖅ 

ᕿᓂᕐᓂᐅᔪᓂᒃ ᐅᔭᕋᖕᓂᐊᕋᒃᓴᓂᒃ. $1,000,000 

ᑖᓐᓇ ᐊᔾᔨᐅᓐᖏᑦᑐᓂᒃ ᒪᓕᒐᖃᕐᒥᔪᖅ 

ᒪᓕᑦᑕᐅᔭᕆᐊᖃᖅᑐᖁᑎᖃᕐᒥᔪᖅ, ᐱᔾᔪᑎᖃᕐᒥᔪᖅ 

ᑕᐃᒃᑯᐊ ᐅᔭᕋᖕᓂᐊᖅᑏᑦ ᓴᖅᑭᕋᑖᒥᓂᐅᔪᐃᑦ 

ᓴᓇᑉᐸᑕ ᖃᓗᕋᖅᑲᑕ, ᐳᑑᕆᑉᐸᑕᓘᓐᓃᑦ 

ᖄᖅᑎᑦᑎᖃᑦᑕᖅᑲᑕᓘᓐᓃᑦ ᐊᖏᔫᑎᓂᒃ 

ᖃᐅᔨᓴᕋᔅᓴᓂᒃ ᓄᐊᑦᑎᑦᓂᐊᖅᑲᑕ ᑕᐃᒃᑯᐊ 

ᑐᔅᓯᕋᕈᓐᓇᕋᔭᖅᑐᐃᑦ ᑐᓂᕐᕈᓯᐊᓂᒃ, 

ᐃᑲᓲᓯᐊᕈᓐᓇᕋᔭᑐᐃᑦ $250,000 ᐃᓱᖃᕐᓗᒍ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᒪᒥᐊᒍᒪᔪᖓ 

ᑐᓴᖅᑕᐅᑎᑦᑎᓂᐊᖅᑐᐊᓘᖅᑲᐅᑎᓪᓗᑎᑦ 

ᓴᕿᖅᓴᕋᐃᖅᑎᓗᐊᕋᒃᑭᑦ. ᑲᑎᒪᑐᐃᓐᓇᓕᕈᑦᑕ ᑕᐃᒪ 

ᖁᐊᖅᓵᓐᖑᐊᕐᓂᐊᓕᖅᑯᖓ ᐅᖃᐅᓯᕆᓕᕈᕕᐅᒃ.  

 

>>ᐃᓪᓚᖅᑐᑦ 

 

ᓯᕗᓕᖅᑎ ᑕᐃᒪ ᐊᐱᕆᓚᐅᕐᒥᒐᑦᑎᒍᑦ ᖃᓄᖅ 

ᑲᓇᑕᐅᑉ ᒐᕙᒪᖏᑦ ᐃᑲᔪᖅᓰᒍᓐᓇᕐᒪᖔᖅ 

ᓱᕈᐃᕙᓪᓕᐊᓐᖏᑦᑐᓂᒃ ᐅᔭᕋᓐᓂᐊᓂᕐᒥᒃ ᓄᓇᕗᒻᒥ. 

ᐅᖃᓕᒫᕋᔅᓴᓂᒃ ᓴᖅᑭᖅᓯᓚᐅᕐᒥᒻᒪᑕ ᑮᓇᐅᔭᓂᒃ 

ᐱᔾᔪᑎᖃᖅᑐᓂ ᒪᑭᒪᐅᑎᓂᓪᓗ, ᐅᖃᖅᓯᒪᓚᐅᕐᖓᑕ 

ᐅᖃᓕᒫᕐᓗᒋᑦ ᒐᕙᒪᑐᖃᒃᑯᑦ ᑮᓇᐅᔭᖏᑦ 

ᐊᑐᕈᒫᕐᓂᐊᖅᑐᑦ 2022 30 ᐳᓴᓂᒎᖅ ᑖᒃᓯᓂᒃ  

ᐃᓚᓐᖓᖅᑎᕈᑎᔅᓴᓂᒃ ᓴᖅᑭᖅᓯᓂᐊᕐᖓᑕ 

ᑕᐃᒃᑯᓄᖓ ᓄᓇᕗᒻᒥ ᐲᔭᖅᑕᐅᒋᐊᖅᓯᒪᓐᖏᑦᑐᓄᑦ, 

ᓯᖕᒃ, ᑳᐳ, ᑰᐹᓪᑦ ᐊᒻᒪᓗ ᐸᓛᓐᑦᓇᒻ ᐅᔭᕋᔅᓴᐅᔪᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᓐᓇ ᖃᓄᖅ 

ᓂᓪᓕᐊᕕᐅᓯᒪᒻᒪᖔᖅ ᓄᓇᕗᒻᒥ ᐅᔭᕋᓐᓂᐊᕐᕕᓐᓂᑦ 

ᑖᒃᑯᐊ ᐱᒋᐊᖅᑎᑕᐅᔪᐃᑦ ᐱᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐅᔭᕋᓐᓂᐊᕐᕕᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕕᔾᔪᐊᕌᓗᒃ, ᐅᖃᖅᑏ. ᖁᕕᐊᓱᑦᑐᐊᖏᓛᒃ 

ᖁᕕᐊᓱᒃᑲᒪ ᒪᓕᒐᓕᐅᖅᑎ ᑕᒪᒃᑯᓂᖓ 

ᐊᐱᖅᑯᑎᖃᕐᒪᑦ ᓄᑖᒥᒃ ᓴᖅᑭᓐᖑᓱᑦᑐᒥᒃ 

ᖁᕕᐊᒋᓪᓚᕆᒃᑲᒃᑯᐃᓛᒃ 

ᓴᖅᑭᔮᖅᑎᒋᐊᕋᓱᕖᓐᖓᕈᒪᓂᐊᕋᒃᑯ ᖁᕕᐊᒋᔭᕋᐃᓛᒃ 

ᐊᐱᖅᓱᖅᑕᐅᒐᒪ ᑖᔅᓱᒪ ᒥᔅᓵᓄᑦ. 

 

ᑕᕝᕙᓂ ᑕᖅᑭᑦᑎᓐᓂ ᓄᓇᕗᒻᒥ 

ᐅᔭᕋᖕᓂᐊᖅᑐᓕᕆᓂᕐᒧᑦ ᑲᑎᒪᕐᔪᐊᖅᑎᓪᓗᒋᑦ 

500−ᖑᓗᐊᖅᑐᓄᑦ ᐅᐸᑦᑕᐅᓯᒪᓚᐅᖅᑐᐃᑦ 

ᐊᒻᒪᓗᑦᑕᐅᖅ ᐊᒥᓱᐊᓗᐃᑦ 

ᐱᒋᐊᓕᖅᑭᒍᒪᓕᖅᓯᒪᔪᐃᑦ ᐊᕐᕌᒎᖕᓂᒃ ᒪᕐᕉᖕᓂᒃ 

ᓱᒃᑲᐃᓕᓯᒪᓚᐅᖅᑎᓪᓗᒋᑦ, 

ᓄᖅᑲᖓᓚᐅᖅᑎᓪᓗᒋᓪᓗ ᕿᓂᕐᓂᐅᔪᑦ 

ᐅᔭᕋᖕᓂᐊᕋᔅᓴᓂᒃ.  

 

ᑕᒪᓐᓇ ᓴᖅᑭᔮᖅᑎᒋᐊᕋᓱᒃᑕᕗᑦ ᐃᓛᒃ. 

ᐊᒥᓲᓂᖅᓴᓂᒃ ᐅᔭᕋᖕᓂᐊᕋᔅᓴᓂᒃ ᐱᑕᖃᕋᔪᐃᑦᑐᓂᒃ 

ᕿᓂᖅᑐᖃᖁᔨᓪᓗᑕ. ᐅᔭᕋᓐᓂᐊᓂᕐᒧᓪᓗ 

ᑐᑭᒧᐊᒍᑎᔅᓴᖅ ᐃᓚᖃᕐᒥᔪᖅ ᓯᓚᐅᑉ ᓯᓚᒥᒃ 

ᐊᕙᑎᑦᑎᓐᓂᒃ. ᐃᑲᔪᖅᓯᖅᓯᒪᒻᒥᒐᑦᑎᒍᑦᑕᐅᖅ 

ᑕᐃᒃᑯᐊ ᑕᒪᐅᓇ ᑲᓇᑕᐅᑉ ᒐᕙᒪᖓᓂ ᓄᓇᕗᓪᓗ 

ᒐᕙᒪᖓᓂ ᐱᓕᕆᖃᑎᒌᑦᑐᑕ. ᑕᐃᒫᒃ ᑕᕝᕙ 

ᒐᕙᒪᑐᖃᒃᑯᑦ ᑖᒃᑯᓂᖓ ᑐᑭᒧᐊᒍᑎᔅᓴᓂᒃ 

ᓴᖅᑮᓚᕿᓯᒪᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ 

ᐊᐱᖅᑯᑎ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᔭᓕᒃᑲᓐᓂᖅᑲᕋ ᒥᓂᔅᑕ ᑭᐅᖕᒪᑦ ᐊᒻᒪᓗ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᐹᒧᑦ ᐊᐱᖅᑯᒻᒧᑦ ᑎᑭᐅᑎᑐᐃᓐᓇᑦᑎᐊᖅᑯᖅ. 

ᓄᓇᕗᒻᒥ ᑕᐃᒃᑯᐊ ᑲᑎᒪᕐᔪᐊᓚᐅᖅᑐᐃᑦ 

ᐃᖃᓗᓐᓃᓛᒃ ᑲᑎᕐᔪᐊᓚᐅᖅᑐᐃᑦ ᑕᕝᕙᓂ 

ᑕᖅᑭᑎᓐᓂ ᖃᓄᖅ ᖃᓄᐃᓕᐅᖃᑎᖃᕐᓂᖅᑲ 

ᖃᓄᖅ ᓂᓪᓕᐊᖃᑎᖃᕐᓂᖅᑲ 

ᐅᔭᕋᓐᓂᐊᕐᕕᕈᓘᔭᕐᓂᒃ ᑕᒪᓐᓇᐃᓛᒃ 

ᓱᕈᐃᕙᓪᓕᐊᓐᖏᑦᑐᖅ ᐅᔭᕋᓐᓂᐊᕐᓂᖅ 

ᐱᔾᔪᑎᒋᓪᓗᒍ? ᖃᓄᖅ ᓂᓪᓕᐊᖃᑎᖃᕐᓂᕐᒪᖔᖅ? 

ᒫᓐᓇᒃᑯᓪᓘᓐᓃᑦ ᕿᓂᖅᑐᖃᓛᕐᒪᖔᖅ ᑕᐃᒃᑯᓂᖓ 

ᓯᓚᕐᔪᐊᕐᒥ ᐱᑕᖃᑦᑎᐊᓐᖏᑦᑐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐅᔭᕋᖕᓂᐊᕐᕕᖕᓄᑦ, ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᒡᒍᓇᖅᑑᒐᓗᐊᖅ 

ᐋᓐᓂᐊᕕᓕᐊᕆᐊᖃᔪᒐᒪ ᐱᖃᑕᐊᔪᓐᓇᔪᓐᖏᓐᓇᒪ 

ᐅᔭᕋᓐᓂᐊᕐᕕᓐᓂ ᑲᑎᓐᖓᔪᐊᓗᓐᓂᒃ. ᒥᓂᔅᑕᐅᑉ 

ᑐᖏᓕᖓ, ᐄ, ᓯᕗᓕᖅᑎᐅᑉ ᑐᖏᓕᖓ ᑯᕌᔅ 

ᐱᖃᑕᐅᒍᓐᓇᓚᐅᕐᖓᑦ, 

ᐱᖃᑕᐅᔾᔪᑎᒋᔪᓐᓇᓚᐅᕐᖔᖓ, ᒥᓂᔅᑕᐃᓪᓗ 

ᖃᑦᑎᒻᒪᕇᒃᑭᐊᖅ. ᓄᓇᓕᓐᓂ ᑳᓐᑐᕌᖃᖅᑎᐅᔪᐃᑦ 

ᓄᓇᓕᓐᓂᓐᖔᖅᑐᐃᓪᓗ ᑎᑭᓯᒪᓚᐅᖅᑐᐃᑦ 

ᐅᔭᕋᖕᓂᐊᖅᑎᓪᓚᕇᓪᓗ ᐊᒡᓂᑯ ᐄᒍᒃᑯᑦ 

ᓄᓘᔮᓕᕆᔨᒃᑯᓪᓗ.  

 

ᑕᕝᕙᓃᓛᒃ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᑐᐃᒋᐊᖃᖅᑐᖓ ᒥᓂᔅᑕᐅᓪᓗᖓ 

ᐅᖃᐅᓯᓐᓂᒃ ᐅᑕᖅᑭᑦᑎᐊᑐᐃᓐᓇᓂᐊᖅᑯᓯ 

ᕿᓄᐃᓵᑦᑎᐊᑐᐃᓐᓇᓂᐊᖅᑯᓯ 

ᐅᖃᐅᓯᕆᓛᑐᐃᓐᓇᕋᒃᑭᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 043 - 6(2): ᖃᖓᑕᓲᒃᑯᕕᓐᓂ 

ᐅᑕᖅᑭᕖᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖓᓂᐊᖅᑐᖅ  

ᒥᓂᔅᑕᕆᔭᐅᔪᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ ᐱᔾᔪᑎᖃᖅᑐᑎ ᖁᕐᓗᖅᑑᑉ 

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕐᕕᖓᓂᒃ ᓄᑖᖑᔪᒥᒃ.  

 

ᒪᐃ 5, 2021-ᒥ ᑖᓐᓇ ᐱᓕᕆᕕᒃ ᑳᓐᑐᕌᒥᒃ 

ᐱᒐᓱᐊᕋᔅᓴᒥᒃ ᓴᖅᑭᖅᓯᓚᐅᖅᓯᒪᒻᒪᑕ ᓄᑖᒥᒃ 

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕕᔅᓴᒥ ᐃᓪᓗᒥᒃ 

ᖁᕐᓗᖅᑑᒥ ᑖᓐᓇ ᐱᒐᓱᐊᕋᔅᓴᖅ ᑳᓐᑐᕌ 

ᒪᑐᓚᐅᖅᓯᒪᒻᒪᑦ ᔫᓐ 11, 2021. ᐋᒌᓯ 5-

ᖑᓕᕐᒥᑎᓪᓗᒍ 2021, ᒐᕙᒪᒃᑯᑦ 

ᖁᔭᓈᖅᓯᓚᐅᖅᓯᒪᒻᒪᑕ ᐱᒐᓱᐊᕋᔅᓴᒥᒃ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐊᖏᔪᐋᓗᐃᑦ ᑮᓇᐅᔭᑦ 

ᑖᔅᓱᒧᖓ ᑐᕌᖓᔪᑦ ᒐᕙᒪᑐᖃᒃᑯᓐᓂ 

ᑕᐅᖅᓯᕋᕐᓂᕐᒧᑦ ᑕᐅᖅᓯᕋᐅᑎᖃᕐᓂᕐᒧᑦ 

ᐊᖅᑯᓯᐅᕐᓂᕐᒧᑦ ᑮᓇᐅᔭᖏᓐᓃᖔᕐᖓᑕ.  

 

ᐋᒌᓯ 9, 2021-ᒥ ᒐᕙᒪᑐᖃᒃᑯᑦ ᒥᓂᔅᑕᖓᑦ 

ᐃᖏᕐᕋᔪᓕᕆᔨᒃᑯᑦ ᐅᖃᓚᐅᖅᓯᒪᒻᒪᑦ 

ᐅᖃᓕᒫᕐᓗᒋᑦ, “ᐃᓚᒋᐊᖅᑕᐅᓂᐊᖅᑐᐃᑦ ᑮᓇᐅᔭᐃᑦ 

ᐃᓚᔭᐅᓪᓗᐊᑲᓪᓚᔅᓯᒪᔪᐃᑦ $22.5-ᒥᓕᐊᓐ 2018-ᒥ 

ᑕᓪᓕᒪᓄᑦ ᐊᐅᓪᓚᕆᐊᖅᑐᕕᔅᓴᓄᑦ ᖁᕐᓗᖅᑑᒥ, 

ᓇᐅᔮᓂ, ᑭᒻᒥᕈᒻᒥ, ᑎᑭᕌᕐᔪᐊᕐᒥ ᐊᒻᒪᓗ 

ᐃᒡᓗᓕᒑᕐᔪᒻᒥ”.  

 

ᐅᖃᖅᑏ, ᐅᓇ ᑭᖑᓪᓕᖅᐹᒥᒃ ᐅᖃᐅᓯᕆᒐᒃᑯ 

ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᑕ ᐅᖃᐅᔾᔭᐅᓚᐅᕋᒪ 

ᓄᑖᒥᒡᒎᖅ ᑳᓐᑐᕌᒥᒃ ᐱᒐᓱᐊᕋᔅᓴᒥᒃ 

ᓴᖅᑭᓯᒃᑲᓂᖅᑐᖃᓛᕐᖓᑦ ᒫᓐᓇᕈᓗᒃ ᑭᓯᐊᓂᓕ 

ᑕᖅᑮ ᒪᕐᕉᒃ ᐊᓂᒍᖅᓯᒪᓕᕐᒥᒻᒪᑎᒃ ᒪᕐᕉᓗᐊᖅᑑᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᑖᓐᓇ ᑳᓐᑐᕌᒃ 

ᐱᒐᓱᐊᕋᔅᓴᖅ ᓴᖅᑭᑕᐅᒃᑲᓐᓂᓛᕐᒪᖔᖅ ᖁᕐᓗᖅᑑ 

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕕᔅᓴᖓᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᓪᓕᒪᐅᔪᓄᑦ 

ᐅᑕᖅᑭᕕᓐᓄᑦ ᒥᑦᑕᕐᕕᓂ 2021-ᒥ ᐊᑕᐅᓯᕐᒧᑦ 

ᑳᓐᑐᕌᑕᐅᑎᒐᓱᑦᑐᑎᒍ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓈᕆᐊᖃᓕᓚᐅᖅᓯᒪᒐᑉᑎᒍ. ᑕᕝᕙᓂ 

ᐊᕐᕌᒍᒋᑦᑎᓐᓂ ᐱᓕᕆᕝᕕᑎᓐᓂ 

ᐸᕐᓇᐅᑎᓕᐅᖅᓯᒪᕗᒍᑦ ᐊᒡᒍᑐᖅᔫᒥᒋᐊᖅᓱᒋᑦ 

ᐱᖓᓱᐃᓕᖓᓕᖅᓱᒍ. ᑭᕙᓪᓕᕐᒥ ᐱᖓᓱᓄᑦ 

ᐅᑕᖅᑭᕕᓐᓄᑦ ᓯᕗᒧᔅᓯᒪᓕᖅᑐᑦ. ᒫᓇᓗ 

ᐃᓱᒪᓕᐅᕆᐊᖃᕐᓂᐊᖅᑐᒍᑦ ᑖᒃᑯᓄᖓ 

ᐃᓱᒪᓕᐅᖅᓯᒪᓕᕈᑦᑕ ᖁᕐᓗᖅᑐᖅ ᑭᒻᒥᕈᓪᓗ 

ᑖᒃᑯᐊᖑᓛᕐᒥᔫᒃ ᐃᓱᒪᓕᐅᕈᑎᒋᔭᕆᐊᖃᓛᕐᒥᔭᕗᑦ.  

 

ᐊᕐᕌᒍᒋᔭᑉᑎᓐᓂ ᐊᑭᑐᔫᑎᓄᑦ ᐱᓕᕆᐊᔅᓴᕗᑦ 

ᐅᖃᖃᑦᑕᓚᐅᕋᑦᑕ ᖃᐅᔨᒪᒐᑉᓯᓪᓗ ᐊᑭᖏᑦ 

ᐊᑭᑦᑐᓗᐊᖅᓯᒪᓂᖏᑦ ᐊᑦᑐᐃᒍᑕᐅᓯᒪᓪᓚᕆᒻᒪᑕ. 

ᒫᓐᓇᐅᔪᕐᓗ ᕿᒥᕐᕈᐸᓪᓕᐊᔭᕗᑦ ᑖᒃᑯᐊ ᑕᓪᓕᒪᑦ 

ᒥᑦᑕᕐᕕᓐᓄᑦ ᐅᑕᖅᑭᕖᑦ ᐊᑕᐅᓯᕐᒥᒃ 

ᒪᓂᒪᑎᑦᓯᒍᑎᒋᓚᐅᖅᑕᑎᓐᓂᒃ ᒪᑐᓯᒪᓕᖅᑐᓂ. 

ᒪᑐᐃᕈᒫᕈᒪᒐᓗᐊᖅᑕᕗᑦ ᖁᕐᓗᖅᑑᒧᑦ 

ᒪᓂᒪᑎᑦᓯᓛᕐᓂᕗᑦ ᑭᒻᒥᕈᒻᒧᓪᓗ. 

ᐊᑕᐅᑦᓯᒃᑰᖏᑦᓱᑎᒍ ᐱᕙᓪᓕᐊᔭᕗᑦ 

ᐃᓱᒪᓕᐅᖅᑳᓚᐅᖅᑐᑕ ᐃᓱᒪᓕᐅᖅᓯᒪᓕᕈᑦᑕᓗ 

ᑐᓴᖅᑎᓯᑦᑕᐃᓕᓛᓐᖏᑦᑐᖓ ᒪᓕᒐᓕᐅᖅᑎᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑭᐅᔾᔪᑎᓐᓄᑦ. ᒥᓂᔅᑕ ᖃᐅᔨᒪᒻᒪᑦ 

ᑖᓐᓇ ᒪᓂᒪᑎᑦᓯᒍᑎᐅᒋᐊᓐᖓᓚᐅᖅᑐᖅ 

ᓴᓇᔭᐅᓂᔅᓴᖓᓄᑦ ᖁᕐᓗᖅᑑᒥ 40%-ᖓᓐᓂᒃ 

ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖓᓂ. 

ᓇᓗᓇᐃᕆᔪᓐᓇᖅᐹ ᑕᒪᓐᓇ ᐊᓯᔾᔨᕋᔭᕐᒪᖔᖅ 

ᑭᖑᓪᓕᕐᒥ ᒪᓂᒪᑎᑦᓯᑲᓐᓂᓕᕐᒥᑉᐸᑕ ᐅᑕᖅᑭᕕᒻᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓂᒪᑎᓕᕋᑉᑎᒍ ᐱᓕᕆᐊᔅᓴᑦ 

ᑖᒃᑯᐊ ᕿᒥᕐᕈᓲᖑᒐᑦᑕ ᖃᓄᐃᑦᑐᖃᓕᕐᒪᖔᖅ 

ᖃᓄᐃᑦᑐᖃᖅᐸᒻᒪᖔᖅ ᓄᓇᓕᒻᒥ ᓄᓇᕗᒻᒥᓪᓗ  

ᐊᒻᒪ ᐃᓱᒪᓕᐅᓕᖅᓱᑕ ᖃᑦᓯᑦ ᐃᓄᐃᑦ 

ᐃᓚᐅᔭᕆᐊᖃᖅᑐᔅᓴᐅᒻᒪᖔᑕ. ᖁᕐᓗᖅᑑᒥ 40%-

ᒦᒍᔪᒻᒪᑦ ᑲᖐᒋᑐᐃᓐᓇᖅᐸᕋ 

ᐊᓯᔾᔨᖅᑕᐅᔪᔅᓴᐅᓐᖏᒻᒪᑦ. ᓈᓴᖅᑕᐅᓯᒪᓂᖏᑦ 

ᑕᒪᒃᑯᐊ ᐱᕙᑦᑕᕗᑦ ᒪᓂᒪᑎᓂᐊᓕᕌᖓᑦᑎᒍ 

ᓴᓇᔭᒃᓴᐃᑦ ᐃᓄᐃᑦ ᖃᑦᓯᐅᔭᕆᐊᖃᕐᓂᖏᑦ 

ᐃᖅᑲᓇᔭᖅᑐᑦ ᐃᓱᒪᒋᖃᓯᐅᑎᓲᕆᔭᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐱᓕᕆᕝᕕᖓᑦ 

ᒪᓂᒪᑎᑦᓯᓚᐅᖅᓯᒪᒻᒪᑕ ᓴᓇᔭᒃᓴᒧᑦ ᒫᑦᓯ 29, 

2022-ᒧᑦ ᓄᑖᒥᒃ ᓄᑖᓄᑦ ᓴᓇᔭᐅᓂᔅᓴᖏᓐᓄᑦ 

ᐅᑕᖅᑭᕖᑦ ᐃᓪᓗᓕᒑᕐᔪᒻᒥ, ᓇᐅᔮᓂ, ᐊᒻᒪ 

ᑎᑭᕋᕐᔪᐊᒥ. ᒪᐃ ᐱᒋᐊᓕᕋᑖᖅᑎᓪᓗᒍ ᒪᑐᔪᓪᓗᓂ 

ᐊᓪᓚᑕᐅᓯᒪᓂᖓᓗ ᒐᕙᒪᒃᑯᑦ ᑕᓪᓕᒪᑦ 

ᐊᑭᑦᑐᖃᑦᑕᐅᑎᔪᓂᒥᒃ ᑐᓂᓯᓐᓂᕐᒪᑕ. ᐅᖃᕈᓐᓇᖅᐹ 

ᑕᒪᓐᓇ ᑐᓂᔭᐅᓯᒪᓕᕐᒪᖔᖅ ᓴᓇᔭᒃᓴᐅᔪᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ ᒥᓂᔅᑕ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᒃ 

ᖁᔭᓐᓇᒦᕈᒪᓪᓗᒋᑦ ᐃᒡᓗᒦᑦᑐᑦ ᑖᒃᑯᐊ ᑕᓪᓕᒪᑦ 

ᐅᑕᖅᑭᕖᑦ ᐃᑲᔪᖅᓱᖅᑕᐅᓚᐅᕐᒪᑕ 

ᖁᔭᓈᑦᓴᕆᐊᖃᓚᐅᖅᑕᕗᑦ ᐃᖏᕐᕋᔪᓕᕆᔨᒃᑯᑦ 

ᑕᒪᕐᒥᒃ ᒐᕙᒪᑐᖃᒃᑯᑦ ᓄᓇᕗᓪᓗ ᒐᕙᒪᒃᑯᓐᓂ 

ᐃᑲᔪᖅᑐᐃᓚᐅᕐᒪᑕ 

ᑮᓇᐅᔭᖃᖅᑎᑦᑎᑲᓐᓂᕆᐊᖃᕐᓂᖏᓐᓂᒃ ᑕᒪᑐᒧᖓ.  

 

ᒫᓐᓇ ᐃᒪᐃᑦᑐᒦᒃᑲᑦᑕ ᓱᓕ ᒪᑐᐃᖓᑎᑕᕗᑦ 

ᓴᓇᔭᒃᓴᑦ ᐃᓱᒪᓕᐅᕆᐊᖃᕐᓂᐊᖅᑐᒍᑦ 

ᑐᓂᔭᐅᒃᑲᓂᐊᕐᒪᖔᑉᑎᒍ. ᒫᓐᓇᓗ ᐃᓚᖓ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖃᑎᒋᓪᓚᕆᑦᑕᕗᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐱᓕᕆᐊᔅᓴᓕᒫᕗᑦ ᓯᕗᓪᓕᖅᐹᖑᑎᑕᐅᓂᖏᑦ 

ᐊᑭᑦᑐᕋᐅᑎᔪᔪᑦ ᐊᑭᖏᑦ ᐊᖏᔪᐋᓗᒻᒪᑕ. ᒫᓐᓇ 

ᑕᕝᕘᓇ ᐃᓱᒪᓕᐅᖅᓯᒪᓐᖏᓚᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 044 - 6(2): ᑕᕆᐅᕐᒥ 

ᑮᓇᐅᔭᓕᐅᕈᑕᐅᓲᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ 

ᐊᒻᒪᓗ ᓂᕈᐊᖅᑕᐅᓯᒪᕝᕕᓐᓃᑦᑐᑦ ᑕᓯᐅᔭᕐᔪᐊᒧᑦ.  

 

ᐅᖃᑲᐃᓐᓇᕐᓗᖓ ᐅᓐᓄᒃ ᐃᐊᑦᒪᓐᑕᓐ ᐅᐃᓗᔅᑯᑦ 

ᐲᖅᓯᓚᐅᕐᒪᑕ ᑲᐅᓪᒍᕆ ᕙᓚᐃᒻᔅᑯᓐᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᒥᔅᑕ ᐊᕿᐊᕈᖅ ᐊᐱᖅᓱᑕᓪᓚᕆᐅᓕᕐᒪᑦ 

ᐅᓪᓛᖑᔪᖅ. ᐊᐱᖅᓱᓂᐊᖅᐳᖓᓕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᑲᒪᒋᒋᐊᓕᖏᓐᓄᑦ ᑕᒪᒃᑯᐊ ᐱᓇᓱᒃᓯᒪᔭᖏᓐᓂᒃ 

Blue Economy.  

 

ᖃᐅᔨᒪᒻᒪᑦ ᓴᓂᑭᓗᐊᖅ ᕿᑭᖅᑕᓃᒻᒪᑦ 

ᐊᕙᑎᓕᒫᕗᓪᓗ ᑕᕆᐅᖑᓪᓗᓂ. 

ᓂᕈᐊᖅᑕᐅᓯᒪᕝᕕᓐᓃᑦᑐᑦ ᖃᐅᔨᒪᑦᓯᐊᕐᒪᑕ 

ᐱᒻᒪᕆᐅᓂᖓᓂᒃ ᑕᕆᐅᖅ ᐃᓅᓯᑦᑎᓐᓄᑦ.  

 

ᑮᓇᐅᔭᖅᑐᕈᑎᔅᓴᒥᓐᓄᑦ ᐃᑉᐸᔅᓴᖅ 

ᐅᓂᒃᑳᕆᓚᐅᖅᑕᖏᑦ ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᐅᖃᓚᐅᕐᒪᑦ ᐅᖃᖅᓱᒍ: 

 

“ᑮᓇᐅᔭᓕᐅᕈᑎᔅᓴᓄᑦ ᐊᔾᔨᒌᓐᖏᑦᑐᓂᒃ 

ᐱᓇᓱᓐᓂᕆᔭᕗᑦ ᑮᓇᐅᔭᖅᑑᑎᖃᕆᐊᖃᕐᒥᒐᑦᑕ 

ᓄᓇᕗᑦ ᐱᕈᖅᐸᓪᓕᐊᒍᑎᑦᓯᒍᔭᐅᒍᓐᓇᖅᑐᓂᒃ 

ᓴᓗᒪᔪᓂᒃ ᑮᓇᐅᔭᓕᐅᕈᑎᔅᓴᐅᒍᓐᓇᖅᑐᓂᒃ.”  

ᖃᐅᔨᓴᖃᑦᑕᑐᔅᓴᐅᓪᓗᑕᓗ ᓲᕐᓗ $1.5 ᒥᓕᐊᓂᒃ 

ᖃᐅᔨᓴᕈᑎᔅᓴᒧᑦ ᓄᓕᐊᔫᒧᑦ. ᓄᓕᐊᔪᒃ 

ᐊᔾᔨᒌᓐᖏᑦᑐᓂ ᐃᖃᓗᓕᕆᓂᕐᒧᑦ ᖃᐅᔨᓴᕈᑎᐅᔪᖅ 

ᓯᕗᒧᑉᐹᓪᓕᕈᑎᐅᒐᔭᕐᒪᑦ ᐱᐅᖅᓱᐊᕈᑎᖃᕐᓂᕐᒧᑦ 

ᐊᒻᒪ ᒪᑭᑕᑦᓴᐃᓐᓇᕈᑎᐅᒍᓐᓇᖅᑐᒥᒃ 

ᐃᖃᓗᓕᕆᓂᕐᒥᒃ ᓄᓇᕗᒻᒥ.  

 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐅᖃᕈᓐᓇᖅᐹ 

ᑭᓱᓪᓚᑦᑖᒥᒃ ᑮᓇᐅᔭᖅᑐᕈᑎᖃᕐᓂᐊᕐᒪᖔᑕ 

ᐱᓇᓱᓐᓂᐊᕐᒪᖔᑕᓘᓐᓃᑦ 2022-23 ᐊᕐᕌᒍᖓᓄᑦ 

ᑕᕆᐅᕐᒥ ᑮᓇᐅᔭᓕᐅᕈᑎᖃᕋᓱᓐᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᓗᐊᖅᑕᐅᓱᕆᓕᓐᖏᑦᑐᖓ 

ᖁᕕᐊᓱᐃᓐᓇᐸᑦᑐᖓ ᑭᐅᓇᓱᒋᐊᒥᒃ 

ᐊᐱᖅᓱᕐᓇᐅᓕᕌᖓᑦ. ᐃᑉᐱᒋᔭᐃᓐᓇᕆᕙᔅᓯ 

ᐊᐱᖅᑯᑎᓕᒫᑦ ᐊᒻᒪ ᖁᔭᓐᓇᒦᖅᐸᕋᓗ 

ᐊᐱᖅᑯᑎᖓᓄᑦ ᑕᕆᐅᕐᒥ 

ᑮᓇᐅᔭᓕᐅᕈᑎᖃᕋᓱᓐᓂᕐᒨᖓᔪᒧᑦ.  

 

ᐱᓕᕆᐊᔭᐅᕈᓘᔭᖅᓯᒪᒻᒪᑕ ᐊᑯᓂᒃᑯᑦ ᑐᕌᖓᔪᓄᑦ 

ᒫᓐᓇ ᐱᓕᕆᕈᓘᔭᖅᓯᒪᓪᓕᖅᐳᒍᑦ ᐅᕙᒍᑦ 

ᑕᕆᐅᕐᒦᑦᑐᓂᒃ 

ᑮᓇᐅᔭᓕᐅᕈᑎᖃᖃᑕᐅᒍᓐᓇᑦᑎᐊᖁᓪᓗᑕ 

ᐊᔾᔨᒌᓐᖏᑦᑐᓄᓪᓗ. 

 

ᒫᓐᓇ ᓄᓕᐊᔫᒃ ᐅᒥᐊᒧᑦ ᐊᕐᕌᒍᒋᔭᑦᑎᓐᓂ 

ᕿᑭᖅᑖᓘᑉ ᑕᕆᐅᖏᓐᓂ ᑕᐅᑐᓪᓗᐊᑕᓂᐊᖅᑐᒍᑦ 

ᑕᑉᐸᐅᖓ ᐊᐅᓱᐃᑦᑐᒧᑦ ᑎᑭᓪᓗᒍ. 

ᐱᓕᕆᐊᕆᓂᐊᖅᑕᖏᑦ ᐊᔾᔨᒌᓐᖏᑦᑐᑦ  

ᐃᖃᓗᓕᕆᓂᕐᒥᒃ ᑲᑐᔾᔨᖃᑎᒌᓐᓂᖅ ᐊᖅᑯᑎᒋᓗᒍ.  

 

ᖁᕕᐊᓱᓪᓚᕆᓚᐅᖅᐳᖓ ᕿᑭᖅᑕᓂ ᑯᐊᐳᕇᓴᒃᑯᑦ 

ᓇᒻᒥᓂᖅ ᐃᖃᓗᓕᕆᔨᖃᕐᒪᑕ ᓘᑎ ᐸᓪᓗᕐᒥᓪᓗ 

ᐊᑎᖃᖅᑐᒥᒃ ᐅᒥᐊᖅᐸᖃᖅᓱᑎᒃ. 

ᓂᕈᐊᕐᕕᒋᓯᒪᔭᓐᓂᒃ ᑭᒡᒐᖅᑐᐃᓚᐅᖅᓯᒪᔪᖅ.  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓯᐅᔭᕐᔪᐊᒥᓪᓗ ᓴᓂᑭᓗᐊᖅ ᐱᖃᓯᐅᑎᔭᐅᓯᒪᓂᖓ 

ᐱᕙᓪᓕᐊᓛᕈᒪᒻᒥᔭᕗᑦ. ᐃᖃᓗᓕᕆᓂᕐᒧᑦ 

ᖃᐅᔨᓴᕐᓂᐅᔪᓕᒫᑦ ᐊᑲᐅᓈᓲᖑᒻᒪᑕ 

ᓄᓇᕗᒻᒥᐅᓕᒫᓄᑦ ᑐᕌᖓᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑭᐅᔾᔪᑎᒋᔭᓐᓄᑦ. ᕿᒥᕐᕈᓂᐊᖅᐳᖓ 

ᑖᒃᑯᐊ ᑲᑎᒪᐅᑎᒋᖃᑦᑕᖅᓯᒪᔭᖏᓐᓄᑦ 

ᐊᐱᖅᑯᑎᒋᓯᒪᔭᒃᑲ ᐃᒪᐃᑕᐅᓚᐅᖅᓯᒪᓂᐊᕐᒪᖔᑕ.  

 

ᑕᐃᒪ ᐊᖑᓇᑦᑐᓕᕆᕕᕗᑦ ᒥᑭᔪᒥᒃ 

ᐃᖃᓗᓕᕆᓂᕐᒥᒃ ᐊᒃᓱᕉᑎᖃᖅᓯᒪᒻᒪᑕ 

ᓄᓇᓕᑦᑎᓐᓂ. ᒥᓂᔅᑕ ᖃᐅᔨᒪᒻᒪᑦ 

ᐱᒃᑯᒥᓇᓪᓚᕆᒻᒪᑦ ᑮᓇᐅᔭᓕᐅᕈᑎᔅᓴᐅᔪᓐᓇᖅᑐᓂᒃ 

ᐱᓗᐊᖅᑐᒥᒃ ᒪᑯᓇᓐᖓᑦ ᑕᕐᓗᓐᓇᑦᓂᒃ ᐅᕕᓗᓐᓂᒃ 

ᑕᕆᐅᕐᒥᐅᑕᕈᓘᔭᐃᑦ ᐃᖅᑲᕐᒥᐅᑕᓂᒃ.  

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᓪᓚᑦᑖᖅ 

ᐃᑲᔪᖅᑐᐃᒋᐊᖅᓯᒪᒻᒪᖔᖅ ᐱᕙᓪᓕᐊᓇᓱᑦᑎᓪᓗᒋᑦ 

ᓴᓂᑭᓗᐊᕐᒥ ᐃᖃᓗᓕᕆᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑎᖓ 

ᐱᓕᕆᐊᕆᔭᕗᑦ ᐃᖅᑲᖅᓴᕋᓱᒃᑲᓗᐊᕋᒃᑯ ᐊᑎᖓ 

ᐃᖃᓗᓕᕆᓂᐅᑉ ᐊᑖᓃᑦᑐᖅ ᐊᔾᔨᒌᓐᖏᑦᑐᓄᑦ 

ᑐᕌᖓᔪᓄᑦ. ᓄᓇᓕᔅᓯ ᐃᓇᑉᐸᒃᑲ 

ᐃᖃᓗᓕᕆᕝᕕᑎᓐᓂ ᖃᐅᔨᒋᐊᖁᓪᓗᒋᑦ ᖃᓄᖅ 

ᖃᐅᔨᓴᕈᑎᐅᒍᓐᓇᕋᔭᖅᑐᔅᓴᐅᒻᒪᖔᑕ ᐊᒻᒪᓗ 

ᐊᓯᖏᓐᓂᓘᓐᓃᑦ ᑮᓇᐅᔭᖃᕐᕕᔅᓴᐅᔪᓐᓇᕋᔭᖅᑐᓂᒃ  

ᓇᓂᓯᒍᓐᓇᕋᔭᕐᒪᖔᕐᒥ ᓇᕝᕚᕋᓱᒍᓐᓇᕋᔭᖅᑕᒥᓐᓂᒃ. 

ᐃᓇᓐᓇᔭᖅᐸᒃᑲ ᓇᑦᓯᕋᓱᓐᓂᖅ ᐃᖃᓗᓕᕆᓂᕐᒧᓪᓗ 

ᐱᓕᕆᕝᕕᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᓐᓂᐊᖅᐳᖓ ᓄᓇᓕᑦᑎᓐᓄ ᐅᑎᓛᕐᓗᖓ 

ᐅᖃᖃᑎᒋᓗᒋᑦ ᑲᑎᒪᔩᑦ ᓴᓂᑭᓗᐊᒥᓪᓗ 

ᐊᖑᓇᓱᑦᑐᓕᕆᔨᖏᓗᖅᑲᐃ ᑕᒪᓐᓇ 

ᐱᕙᓪᓕᐊᔪᓕᕆᔨᒃᑯᑦ ᒪᓂᒪᑎᑕᐅᔪᖅ ᐱᓪᓗᒍ.  

 

ᒥᓂᔅᑕ ᖃᐅᔨᒪᒻᒪᑦ, ᐅᖃᖅᑎᑦᑎᔩ, ᑐᓴᕋᔅᓴᐅᓯᒪᔪᑦ 

ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᑦ 

ᐅᖃᖅᓯᒪᒻᒪᑕ ᑐᕌᒐᖃᕐᒪᑕᒎᖅ ᐅᖃᖅᑐᒍ, 

ᓈᒻᒪᑦᑐᒥᒃ ᑮᓇᐅᔭᖅᑑᑎᖃᖁᓪᓗᒋᑦ ᓄᓇᕗᒻᒥ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐃᖃᓗᓕᕆᓂᕐᒥᒃ 

ᐃᓕᖅᑯᓯᓕᕆᓂᕐᒧᑦ ᐳᓚᕋᖅᑐᓕᕆᓂᕐᒧᓪᓗ 

ᐃᖅᑲᓇᐃᔮᓂᒃ ᓴᖅᑭᐅᒍᑎᐅᒍᓐᓇᖅᑐᓂᒃ 

ᑮᓇᐅᔭᓕᐅᕈᑎᔅᓴᓂᓪᓗ ᐱᕈᖅᐹᓪᓕᕈᑎᔅᓴᐅᔪᓪᓗ 

ᓇᒻᒥᓂᖁᑎᖃᖅᑐᓄᑦ ᐊᔾᔨᒌᓐᖏᑦᑐᓄᓪᓗ 

ᐊᔭᐅᖅᑐᕈᑕᐅᔪᑦ ᑮᓇᐅᔭᓕᐅᕈᑎᔅᓴᓄᑦ 

ᒪᑭᑕᑦᓴᐃᓐᓇᕈᑎᐅᒍᓐᓇᖅᑐᓄᓪᓗ 

ᑮᓇᐅᔭᖅᑐᕈᑎᖃᕐᓗᑎᒃ ᓄᓇᕗᒻᒥ ᓄᓇᓕᓐᓂ 

ᒥᑭᔫᑕᐅᓂᖅᓴᓂᒃ.  

 

ᒥᓂᔅᑕ ᐅᖃᕈᓐᓇᖅᐸ ᓇᒧᓪᓚᑦᑖᖅ 

ᐱᓇᓱᒃᓯᒪᒻᒪᖔᑕ 2022-2023 

ᓂᕆᐅᒋᔭᐅᓪᓗᐊᑕᖅᑐᓂᒃ ᑎᑎᖅᑲᒥᓐᓂᒃ 

ᑲᑎᒪᔨᖏᓐᓄᑦ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᒃᑯᓐᓂ ᑕᕆᐅᕐᒥᐅᑕᓂᒃ 

ᑮᓇᐅᔭᓕᐅᕈᑎᖃᕋᓱᓐᓂᐅᔪᓄᑦ 

ᑮᓇᐅᔭᖅᑐᕈᑎᖃᖅᓯᒪᓂᖏᓐᓂᒃ ᓄᓇᓕᓐᓂ ᓲᕐᓗ 

ᓴᓂᑭᓗᐊᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᓴᖅᑮᓲᕆᒐᑦᑎᒍ ᐊᕐᕌᒍᑕᒫᑦ ᕿᒥᕐᕈᓵᓚᐅᕐᒥᒐᒃᑭᓪᓗ 

ᑎᑎᖅᑲᐃᑦ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑯᐊᐳᕇᓴᖓᓐᓄᑦ. ᑭᐅᓐᖏᑲᐃᓐᓇᕐᓗᖓ ᒫᓐᓇ 

ᓴᖅᑮᕈᑦᑎᒍ ᐅᖃᓛᕐᓗᒍ ᑖᒃᑯᐊ ᑎᑎᖅᑲᒧᑦ 

ᓂᕆᐅᒋᔭᐅᔪᓂᒃ ᑭᑐᓪᓚᑦᑖᖑᒻᒪᖔᑕ 

ᓇᓗᓇᐃᔭᑦᑎᐊᕈᓐᓇᓛᕋᒃᑭᑦ ᑯᐊᐳᕇᓴᒃᑯᓐᓅᓯᒪᔪᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 045 - 6(2): ᓂᕐᔪᑏᑦ ᓂᐅᕕᖅᑕᐅᓲᑦ 

ᑭᕙᓪᓕᐅᑉ ᓂᕿᓕᕆᕝᕕᖓᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ.  

ᐅᓪᓛᒃᑰᖅᐸᒃᑲ ᐊᕐᕕᐊᕐᒥᐅᑦ. 

 

(ᑐᓵᔨᑎᒍᑦ) ᐊᐱᖅᑯᑎᖃᑲᐃᓐᓇᕈᒪᖅᑲᐅᒐᒪ 

ᑏᕖᒦᑲᐃᓐᓇᕈᒪᔪᑯᓗᖅᑯᕐᒪᑦ ᒥᓂᔅᑕ ᐊᕿᐊᕈᖅ.  

 

>>ᐃᓪᓚᖅᑐᑦ 

 

ᐅᖃᖅᑏ, 2020-2021 ᐊᕐᕌᒍᑕᒫᖅᓯᐅᑎᓂᒃ 

ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᖏᑦ 

ᓵᓐᓅᖅᓯᒪᒻᒪᑕ ᐅᖃᕈᓐᓇᖅᓱᖓᓗ ᐊᕐᕕᐊᒥ 

ᓄᕙᕐᔪᐊᕐᓇᖃᓚᐅᕋᓗᐊᖅᑎᓪᓗᒍ 

ᐊᑦᓯᓕᖅᓴᐅᓚᐅᔾᔭᓐᖏᒻᒪᑕ ᑮᓇᐅᔭᓕᐅᕈᑕᐅᔪᑦ 

ᐊᕐᕌᒍ ᓯᕗᓂᐊᓂ ᑐᓴᕈᒥᓇᖅᑑᔪᖅ 

ᐃᑲᔪᖅᑐᐃᒻᒪᑕᓗ.  

 

ᐅᖃᖅᑏ, ᒪᒃᐱᒐᖓᓂ 17, ᑭᕙᓪᓕᕐᒥ 

ᓂᕿᑦᓴᓕᕆᔨᓄᑦ 2020-2021 ᐆᒪᔪᖅᑕᒥᓃᑦ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᐃᖅᑲᓇᐃᔭᖅᑎᑦᑎᕙᑦᑐᑦ ᐊᖑᓂᐊᖅᐸᑦᑐᓂᒃ 

ᑐᓂᔭᐅᕙᑦᑐᓂᒃ ᑭᕙᓪᓕᖅ Foods-ᑯᓐᓄᑦ 

ᑭᕙᓪᓕᕐᒥ. ᐅᖃᖅᑎᑦᑎᔩ, ᒥᓂᔅᑕ ᐅᖃᕈᓐᓇᖅᐹ 

ᖃᑦᓯᑦ ᑮᓇᐅᔾᔭᓴᖅᑎᑕᐅᕙᒻᒪᖔᑕ ᐊᖑᓇᓱᑦᑏᑦ 

ᑕᐅᕙᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐃᓗᓕᑯᓘᔭᖏᑦ 

ᐱᓯᒪᓐᖏᑕᒃᑲᑦ ᖃᔅᓯᑦ 

ᐃᖅᑲᓇᐃᔭᖅᑎᑕᐅᓚᐅᕐᒪᖔᖏᑦ 

ᐃᑲᔪᖅᓱᖅᑕᐅᓪᓗᑎᒃ ᐊᖑᓇᓱᒃᑐᓕᕆᔩᑦ. ᑕᐃᒃᑯᐊ 

ᑭᓯᐊᓂ ᓈᓴᐅᑎᖏᑦ ᓄᐊᖃᑦᑕᖅᑕᕗᑦ ᐊᒻᒪᓗ 

ᐱᓯᒪᓕᕈᒃᑭᑦ ᒪᓕᒐᓕᐅᖅᑎᒧᑦ 

ᑐᓐᓂᖅᑯᑎᒋᓂᐊᖅᐸᕋ ᐊᓯᖏᓐᓄᓪᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ. ᓂᕆᐅᒃᐳᖓ ᑕᑯᓛᕐᓂᐊᕐᓂᓐᓂᒃ 

ᑐᑭᓯᔪᒪᒐᒪ ᖃᔅᓯᑦ ᐊᑭᓕᖅᓱᖅᑕᐅᓪᓗᑎᒃ 

ᐊᖑᓇᓱᒃᑎᑕᐅᖃᑦᑕᕐᒪᖔᑦ ᐊᕐᕕᐊᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ ᑕᐃᒃᑯᐊ 

ᐃᖅᑲᓇᐃᔭᖅᑎᑕᐅᖕᒪᑕ ᖁᕕᐊᓇᖅᖢᓂᓗ.  

 

ᑕᕝᕙᓂᔅᓴᐃᓐᓇᖅ ᓂᐅᕕᖅᑕᕕᓃᑦ 19 ᕿᓚᓗᒐᐃᑦ 

ᐃᓘᓐᓇᖏᑦ ᐅᕝᕙᓘᓐᓃᑦ ᒪᒃᑖᖏᓐᓇᖓ 

ᑐᓴᕐᓇᖏᑦᑐᑦ 40,000 ᐸᐅᓐᔅ ᐃᖃᓗᐃᑦ 

ᐊᓯᖏᓪᓗ, ᐃᖃᓗᐃᑦ 40-ᓪᓗ, ᐅᒥᒻᒪᐃ ᐊᒥᖏᑦ, 

ᑐᒃᑑ ᓂᐊᖁᖏᑦ.  

 

ᑖᓐᓇ ᓂᕿᑖᕐᕕᒃ ᑐᒃᑑᑉ ᓂᕿᖏᓐᓂᖃᐃ 

ᓂᐅᕐᕈᑎᖃᖃᑦᑕᓐᖏᒻᒪᖔᑦ ᓂᐊᖁᕐᓂᒃ 

ᓂᐅᕕᖅᑐᕕᓂᐅᒐᓗᐊᖅᖢᓂ ᐊᒥᖏᓐᓂᒡᓗ 

ᓂᕿᓕᕆᓂᕐᒧᑦ ᑐᕌᖓᔪᓂᒃ ᐱᑕᖃᓐᖏᑦᑐᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑯᐊᐳᕇᓴᓐ, ᒥᔅᑕ 

ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᓂᐅᕕᓚᐅᖅᓯᒪᔪᑦ. ᑖᒃᑯᐊ 

ᑎᑎᖅᑲᑦ ᐅᖃᓕᒫᑦᑎᐊᓚᐅᕐᓗᒋᑦ 

ᓇᓗᓇᐃᖅᓯᕕᒋᓂᐊᖅᐸᕋ ᒪᑯᐊᓗ ᑐᒃᑐ ᓂᕿᖏᑦ 

ᓂᐅᕕᖅᑕᐅᓚᐅᕐᒪᖔᖏᑦ. ᖃᓄᐃᒻᒪᒃᑭᐊᖅ ᑕᕝᕙᓂ 

ᑎᑎᕋᖅᑕᐅᓯᒪᓐᖏᓚᖅ ᓇᓗᓇᐃᖅᓯᔪᓐᓇᖅᑐᖓ. ᐄ, 

ᑐᒃᑑᑉ ᓂᕿᖏᓐᓂᒃ ᓂᐅᕕᖃᑦᑕᖅᓯᒪᔪᒍᑦ 

ᓂᐅᕐᕈᑎᒋᓪᓗᑎᒃᑯᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᒃᑑᑉ ᓂᕿᖏᑦ ᑕᕝᕗᖓ 

ᑎᑎᕋᖃᓯᐅᔾᔭᐅᓯᒪᓐᖏᑦᑐᑦ ᑭᕙᓪᓕᕐᒥ ᓂᕿᑖᕐᕕᒃ 

ᐱᓪᓗᒍ. ᖃᓄᐃᒻᒪᒃᑭᐊᖅ ᑖᓐᓇ ᐱᕐᔪᐊᕌᓘᑎᓪᓗᒍ 

ᐃᓚᓕᐅᔾᔭᐅᓯᒪᓐᖏᓚᖅ?  

 

ᐅᖃᖅᑏ, ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ 

ᐊᑐᐃᓐᓇᕈᐃᓂᐊᕐᒪᒎᖅ ᖃᐅᔨᔪᒪᓂᐊᖅᑐᖓ ᖃᔅᓯᑦ 

ᐸᐅᓐᔅ ᑐᒃᑑᑉ ᓂᕿᖏᑦ ᓂᐅᕕᖅᑕᐅᓚᐅᕐᒪᖔᖏᑦ 

2020-2021 ᐊᕐᕌᒍᐊᓂ ᐅᕙᓃᓪᓗᐊᕋᓗᐊᕐᒪᑕ 

ᐊᒻᒪᓗ ᖃᔅᓯᑦ ᓂᕐᔪᑏᑦ ᖃᔅᓯᓂᓪᓘᓐᓃᑦ 

ᐅᖁᒪᐃᓐᓂᓖᑦ ᓂᖀᑦ ᓂᐅᕕᖅᑕᐅᓚᐃᕐᒪᖔᖏᑦ. 

ᐊᒻᒪᓗ ᒥᓂᔅᑕ ᐊᑐᐃᓐᓇᕈᐃᖅᓯᖁᖕᒥᔭᕋ ᖃᔅᓯᓂᒃ 

ᐅᖁᒪᐃᓐᓂᓕᖕᓂᒃ ᓇᓕᐊᖕᓂᒃ ᓄᓇᓕᖕᓂᒃ 

ᓂᐅᕕᓚᐅᕐᒪᖔᑦ.  

 

ᒥᓂᔅᑕᖃᐃ ᐊᐱᕆᓕᕐᓗᒍ ᑐᒃᑑᑉ ᓂᕿᖏᑦ ᖃᔅᓯᑦ 

ᐸᐅᓐᔅ ᓂᐅᕕᖅᑕᐅᔪᓐᓇᖅᑐᑦ ᐊᓯᖏᓪᓘᓐᓃᑦ 

ᑭᒡᓕᓕᐅᖅᑕᐅᓯᒪᕙᑦ ᐊᕐᕌᒍᑉ ᐃᓗᐊᓂ ᐅᕝᕙᓘᓐᓃᑦ 

ᖃᔅᓯᑐᐃᓐᓇᕐᓂᒃ ᓂᐅᕕᕈᓐᓇᖅᐸ ᖃᖓᓕᒫᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑯᐊᐳᕇᓴᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ  

ᐊᑐᐃᓐᓇᕈᖅᑎᑦᑐᓐᓇᖅᑕᒃᑲ ᐃᓗᓕᑯᓘᔭᖃᐅᕐᓗᑎᒃ 

ᑖᔅᓱᒧᖓ ᒪᓕᒐᓕᐅᖅᑎᒧᑦ ᐊᒻᒪᓗ ᖁᕕᐊᓱᒃᖢᖓ 

ᑖᓐᓇ ᐊᐱᖅᑯᑎᒋᔭᐅᖕᒪᑦ. 

 

ᐅᓂᒃᑳᑦ ᑖᒃᑯᐊ ᓴᖅᑭᓐᓂᐊᖅᐸᒃᑲ. 

ᓇᓗᓇᐃᖅᓯᓗᖓᓗ ᓇᓕᐊᑦᒃ ᓄᓇᓖᑦ 

ᓂᐅᕕᕐᕕᐅᓚᐅᕐᒪᖔᑕ. ᑭᕙᓪᓕᕐᒥ ᓂᕿᑖᕐᕕᓪᓗ 

ᑭᕙᓪᓕᕐᒥ ᑕᐃᒃᑯᐊ ᓈᓴᐅᑎᖏᓐᓂ 

ᐋᖅᑭᓯᓯᒪᓚᐅᖅᖢᑎᒃ ᓂᐅᕕᖅᐸᓪᓕᐊᓲᑦ ᐊᕐᕌᒎᑉ 

ᐃᓗᐊᓂ ᑭᓱᓂᒡᓗ ᓂᐅᕕᕈᒪᖕᒪᖔᑕ.  

 

ᑕᐃᒪᓐᓇ ᐃᓱᒪᓕᐅᖅᐸᑕ ᐊᖑᓇᓱᒃᑏᑦ ᑕᐃᒃᑯᐊ 

ᓇᓗᓇᐃᖅᓯᕕᐅᖦᖤᖅᐳᑦ ᖃᔅᓯᓂᒃ ᑭᓱᓂᒃ 

ᐱᔪᒪᖕᒪᖔᑕ. ᓄᓇᓖᑦ ᑕᐃᒪᓐᓇᑐᐃᓐᓇᖅ 

ᐃᖃᓗᐃᑦᑕᐅᖅ ᑕᐃᒪᓐᓇ ᐊᐅᓚᑕᐅᖃᑦᑕᕐᒥᔪᖅ. 

ᐱᕙᓪᓕᐊᔾᔪᓰᑦ ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ 

ᖃᔅᓯᓂᒃ ᖃᓄᖅ ᐅᖁᒪᐃᑎᒋᔪᓂᒃ ᓂᕿᓂᒃ 

ᕿᓂᕐᒪᖔᖏᑦ. ᐊᒻᒪᓗ ᑭᕙᓪᓕᕐᒥ ᖁᕕᐊᓇᖅᑐᖅ 

ᑐᒃᑐᖃᑦᑎᐊᕐᒪᑕ ᐅᒥᖕᒪᐃᓪᓗ ᐊᒥᒐᓐᖏᒻᒪᑕ 

ᐊᕕᒃᑐᖅᓯᒪᔪᓂ. ᓂᕿᑦᑎᐊᕚᓘᖕᒪᑕ ᑕᐃᒃᑯᐊ 

ᓄᓇᕗᒻᒥᐅᓄᑦ ᓂᖀᑦ ᐊᑐᐃᓐᓇᕈᖅᑕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ.  

 

ᐊᐱᖅᑯᑦ 046 - 6(2): ᓄᓇᕗᑦ 

ᓯᓚᑦᑐᖅᓴᕐᕕᖓᓂ ᐃᓕᓐᓂᐊᒐᒃᓴᑦ 

ᒥᑦᑎᒪᑕᓕᒻᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᑐᖓ ᒥᓂᔅᑕ ᑲᒪᔪᖅ ᓄᓇᕗᑦ 

ᓯᓚᑦᑐᖅᓴᕐᕕᖕᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑏᑦ 

ᐅᖃᐅᓯᖏᑦᑎᒍᑦ ᓇᓗᓇᐃᖅᓯᖅᑲᐅᒐᒪ 

ᐃᓕᓐᓂᐊᕈᑎᒃᓴᐃᑦ ᐃᖅᑲᓇᐃᔮᓄᑦ ᑐᕌᖓᔪᑦ 

ᐱᑕᖃᕐᓂᖅᓴᐅᖁᓪᓗᒍ. ᒥᑦᑎᒪᑕᓕᖕᒥᐅᑦ 

ᐊᑯᓂᐊᓗᒃ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ 

ᑐᒃᓯᕌᖃᖅᓯᒪᓕᕐᒪᑕ.  

 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

162 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᓄᓇᓖᑦ 

ᑭᓐᖒᒪᔭᖏᑦ ᐃᓕᓐᓂᐊᕈᑎᒃᓴᓪᓗ ᑕᑯᔪᒪᔭᖏᑦ 

ᐃᓱᒪᒃᓴᖅᓯᐅᕈᑕᐅᖃᑦᑕᕐᒪᖔᖏᑦ 

ᐃᓱᒪᓕᐅᕈᑎᖃᕋᓱᓕᕌᖓᒥᒃ ᖃᓄᐃᑦᑐᑦ 

ᐃᓕᓐᓂᐊᕈᑎᒃᓴᐃᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᑦ 

ᐃᓕᓐᓂᐊᖅᑎᑕᐅᓂᐊᕐᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᒋᖕᒪᒍ ᑖᓐᓇ.  

ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᑭᓐᖒᒪᔭᐅᔪᓂᒃ 

ᑕᒪᒃᑯᓂᖓ ᖃᐅᔨᓴᐃᖃᑦᑕᖅᑐᐃᑦ 

ᖃᓄᐃᑦᑐᑐᐃᓐᓇᕐᓂᒡᓗ ᑐᓴᐅᒪᔾᔪᑎᓂᒃ 

ᓄᓇᓕᖕᓃᓐᖔᖅᑐᓂᒡᓗ ᐱᓕᒻᒪᒃᓴᐅᑏᑦ ᒥᒃᓵᓄᑦ 

ᐃᓕᓐᓂᐊᕈᑎᒃᓴᖏᑦ ᑕᑯᔪᒪᖕᒪᖔᑕ 

ᑐᑭᓯᓇᓱᖃᑦᑕᖅᑐᑦ. 

 

ᐅᑯᓂᖓ ᐃᓗᓕᖃᖃᓯᐅᔾᔨᓯᒪᔭᕆᐊᖃᖅᖢᑎᒃ. 

ᑮᓇᐅᔭᖅᑐᕈᑏᑦ ᑕᒪᒃᑯᐊᓗ ᖃᔅᓯᕌᕋᔭᕐᒪᖔᖏᑦ 

ᖃᓄᐃᑦᑐᓂᒡᓗ ᐃᓕᓐᓂᐊᕈᑎᒃᓴᓂᒃ ᑕᑯᔪᒪᖕᒪᖔᑕ.  

ᑕᐃᒪᐃᑦᑐᓂᒃ ᑐᒃᓯᕋᐅᑎᓂᒃ ᐱᔭᕌᖓᑦᑕ ᐅᑯᐊ 

ᐃᓱᒪᒃᓴᖅᓯᐅᕈᑎᒋᖃᓯᐅᑎᓲᕆᔭᕗᑦ 

ᑐᒃᓯᕋᖅᑐᖃᖅᐸᑦ ᐱᓕᒻᒪᒃᓴᐅᑎᓂᒃ 

ᑕᑯᒃᑲᓐᓂᕈᒪᔪᓂ. 

 

ᓯᓚᑦᑐᖅᓴᕐᕕᒃᑯᑦ ᓇᓗᓇᐃᖅᓯᖃᑦᑕᖅᑐᑦ 

ᖃᓄᐃᑦᑐᓂᒃ ᑭᓐᖒᒪᔭᖃᕐᒪᖔᑦ ᑕᐃᒃᑯᐊ ᓄᓇᓖᑦ 

ᒫᓐᓇᐅᔪᖅ. ᐊᓯᐊᒎᖓᔪᓂᒃ ᐱᕙᓪᓕᐊᔾᔪᓯᖃᕋᑦᑕ 

ᐱᔭᕐᓂᑦᓂᖅᓴᐅᖁᓪᓗᒍ ᐋᖅᑭᒋᐊᒃᑲᓐᓂᖅᓯᒪᔭᕗᑦ 

ᐅᓄᒃᑲᓐᓂᖅᑐᓂᒃ ᑐᒃᓯᕋᐅᑎᓂᒃ ᐱᔪᒪᒧᑦ.  

 

ᑕᐃᒃᑯᐊᓗ ᐃᓕᓐᓂᐊᕈᑎᒃᓴᐃᑦ 

ᓴᖅᑭᑕᐅᓂᐊᖅᑎᓪᓗᒋᑦ ᐊᐅᓚᔾᔪᑎᖏᓐᓄᑦ 

ᑐᕌᖓᔪᓂᒃ ᑮᓇᐅᔭᖅᑖᖃᑦᑕᕆᐊᖃᖅᑐᒍᑦ 

ᑕᖅᑳᓐᖓᓪᓗ ᒐᕙᒪᐃᑦ ᓯᓚᑖᓂ ᑮᓇᐅᔭᓂᒃ 

ᐱᕙᒃᑭᓪᓗᑕ ᐅᓄᒃᑲᓐᓂᖅᑐᓂᒃ ᐃᓕᓐᓂᐊᕈᑎᒃᓴᓂᒃ 

ᑕᑯᔪᓐᓇᕐᓂᐊᕋᑦᑕ ᓄᓇᓕᖕᓂ ᓄᓇᕗᒻᒥᐅᑦ  

ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ ᑕᒪᒃᑯᓄᖔᓲᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ 

ᑕᒪᒃᑯᐊ ᐃᖅᑲᓇᐃᔭᕐᓂᕐᒧᑦ ᑐᕌᖓᔪᑦ 

ᐃᓕᓐᓂᐊᕈᑎᒃᓴᑦ ᐊᖏᔪᖅᑲᐅᑕᐅᓂᕐᒧᓪᓗ 

ᐃᓕᓐᓂᐊᕈᑎᒃᓴᐃᑦ ᑐᓵᔨᒃᓴᓐᖑᕆᐅᖅᓴᓂᕐᒧᓪᓗ 

ᑐᕌᖓᔪᒧᑦ ᓄᓇᓕᖕᓂᒎᖅ ᐱᑕᖃᖃᑦᑕᖏᑦᑐᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᒋᐊᒃᑲᓐᓂᕈᓐᓇᕐᒪᖔᑦ ᑕᐃᒪᐃᑦᑐᑦ 

ᐃᓕᓐᓂᐊᕈᑎᒃᓴᐃᑦ 

ᐊᑐᐃᓐᓇᕈᖅᑎᑕᐅᖃᑦᑕᕈᓐᓇᕐᓂᐊᕐᒪᑕ 

ᓄᓇᓕᕋᓛᖑᓂᖅᓴᐅᔪᓂᒃ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑕᕆᔭᐅᔪᖅ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): 

ᐱᔭᕐᓂᓐᖏᓈᖅᓯᔪᐊᓘᒐᒪ.  

 

>>ᐃᒡᓚᖅᑐᑦ 

 

(ᑐᓵᔨᒃᑰᖏᑦᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᒪᑯᐊ ᐃᓕᓐᓂᐊᕈᑎᒃᓴᐃᑦ ᑕᒪᒃᑯᓄᖓ ᑐᕌᖓᔪᑦ 

ᐋᖅᑭᒋᐊᖅᑕᐅᒃᑲᓐᓂᕆᐊᖃᓚᐅᖅᓯᒪᖕᒪᑦ 

ᓄᕙᒡᔪᐊᕐᓇᖅ ᐱᓪᓗᒍ ᐊᕐᕌᒎᒃ ᒪᕐᕉᓕᖅᑑᒃ. 

ᐃᓕᓐᓂᐊᕈᑎᒃᓴᐃᑦ ᑕᐃᒃᑯᐊ ᐊᑐᐃᓐᓇᕈᖅᑎᑕᕗᑦ 

ᐃᑭᐊᖅᑭᕕᒃᑯᑦ ᑭᓯᐊᓂ 

ᐃᓕᓐᓂᐊᕈᑎᒋᔭᐅᔪᓐᓇᖅᓯᓚᐅᖅᓯᒪᖕᒪᑕ 

ᐃᓕᓐᓂᐊᕈᑎᒃᓴᐃᑦ ᖃᓄᐃᑦᑑᓂᖓ ᒪᓕᒃᖢᒍ. 

ᐃᓚᖏᓂᒃᑯᐊ ᐃᓕᓐᓂᐊᕈᑎᒃᓴᐃᑦ ᒪᑯᓄᖓ 

ᐱᖅᑯᓯᓕᕆᓂᕐᒧᑦ ᑐᕌᖓᔪᑦ ᑕᑯᓐᓇᕐᓂᒃᑯᑦ 

ᐃᓕᑉᐸᓪᓕᐊᓂᖅ ᑕᒪᒃᑯᐊ ᐊᑐᖃᑦᑕᖅᓯᒪᔭᕗᑦ 

ᐃᑭᐊᖅᑭᕕᒃᑯᑦ.  

 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐅᐱᒋᔭᒃᑲ ᑕᐃᒃᑯᐊ ᓯᓚᑦᑐᖅᓴᕐᕕᖕᒥ 

ᐃᖅᑲᓇᐃᔭᖅᑏᑦ ᐃᓕᓴᖅᑏᓪᓗ ᑕᒪᒃᑯᓄᖓ 

ᐃᑭᐊᖅᑭᕕᒃᑯᑦ ᐃᓕᓐᓂᐊᕐᓂᕐᒥᒃ 

ᐃᓕᖅᑭᓚᐅᖅᓯᒪᖕᒪᑕ ᐊᒻᒪ ᖃᓄᖅ ᓯᓚᑦᑐᖅᓴᕐᕕᒃ 

ᐃᓕᓐᓂᐊᖅᑎᑦᑎᔨᓂᒃ ᐱᔪᓐᓇᓚᐅᕐᒪᑕ 

ᐃᑭᐊᖅᑭᕕᒃᑰᖅᑎᑦᑎᔪᓐᓇᖅᑐᓂᒃ 

ᐃᓕᓐᓂᐊᖏᓐᓇᕈᓐᓇᖁᓪᓗᒋᑦ ᐃᓕᓴᖅᑏᑦ 

ᓄᓇᓕᖕᓃᑦᑐᑦ.  

 

ᒪᓕᒐᓕᐅᖅᑎ ᐅᖃᖅᑲᐅᖕᒪᑦ ᑕᒪᒃᑯᐊ 

ᐃᓕᑉᐹᓪᓕᐅᑎᒋᓯᒪᔭᕗᑦ ᐊᕐᕌᒎᒃ ᒪᕐᕉᒃ 

ᐊᓂᒍᖅᑑᖕᓂᒃ ᐊᒻᒪᓗ ᐅᓄᖅᑐᓂᒃ 

ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᕈᐃᔪᓐᓇᖅᓯᔪᒍᑦ 

ᐊᑐᖃᑦᑕᓐᖏᑕᕕᓂᕋᓗᐊᕗᑦ ᐊᑐᓐᖔᖅᖢᑎᒃᑯᑦ. 

ᐊᒻᒪᓗ ᓂᕈᐅᒃᐳᒍᑦ ᑕᒪᓐᓇ ᓄᕙᒡᔪᐊᕐᓇᖅ 

ᐱᓗᐊᕈᓐᓃᖅᑎᓪᓗᒍ ᐃᓕᓐᓂᐊᕐᕕᖕᒧᑦ ᐃᓯᕐᓗᑎᒃ 

ᐃᓕᓐᓂᐊᕈᓐᓇᖅᓯᓂᐊᓕᕐᒥᖕᒪᑕ ᐃᓐᓇᐃᑦ 

ᐃᓕᓐᓂᐊᕐᕕᖏᓐᓂ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑎᕐᕕᒋᒃᑲᓐᓂᕐᓗᒍ ᑕᐃᓐᓇ ᐊᐱᖅᑯᑦ 

ᐃᓚᒋᐊᕈᑎᒋᖅᑲᐅᔭᕋ. ᖃᓄᐃᓕᐅᕆᐊᖃᕐᓂᐊᖅᐱᑕ 

ᐃᓕᓐᓂᐊᕈᑎᒃᓴᐃᓪᓗ ᖃᓄᖅ ᐋᖅᑭᒋᐊᕈᓐᓇᖅᐱᑎᒍ 

ᓄᓇᓕᖕᓂ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ 

ᓄᓇᓕᕋᓛᖑᓂᖅᓴᐅᔪᓂᒃ ᐱᑕᖃᓕᖁᓪᓗᒍ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖ...ᐅᖏᑦᑐᖅ.  

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓯᓚᑦᑐᖅᓴᕐᕕᖕᒧᑦ ᒥᓂᔅᑕ, ᒥᔅ 

ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᓯᐅᑎᕈᑏᒃᑲᒃ 

ᐱᐅᔪᑯᓘᒃ ᐊᖏᓗᐊᒧᑦ ᓂᒐᕕᓕᕋᓗᐊᕋᒪ.  

 

ᖁᐊᓇ, ᐅᖃᖅᑏ ᐊᒻᒪᓗ ᖁᐊᓇ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕈᓐᓇᕐᒪᑦ. ᓯᓚᑦᑐᖅᓴᕐᕕᒃᑯᑦ 

ᐋᖅᑭᒋᐊᖅᓯᒋᐊᖃᓚᐅᖅᓯᒪᔪᑦ 

ᐃᓕᓐᓂᐊᖅᑎᑦᑎᔾᔪᓯᕐᒥᓂᒃ ᐊᕐᕌᒎᒃ ᒪᕐᕉᖕᓄᒃ 

ᒪᕐᕉᓕᖅᑑᖕᓄᒃ ᐊᒻᒪᓗ ᐅᑯᐊ ᐃᓕᓐᓂᐊᕈᑎᒃᓴᐃᑦ 

ᐱᓗᐊᓐᖑᐊᖅᑐᑦ.  

 

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ 

ᐃᓕᓴᐃᔨᓐᖑᕆᐅᖅᓴᓂᕐᒧᑦ ᐃᓕᓐᓂᐊᕈᑎᓕᕆᔩᑦ 

ᓇᓂᓕᒫᖅ ᐃᓕᓐᓂᐊᖅᑎᑦᑎᔪᓐᓇᖅᓯᔪᒪᔪᑦ. ᐃᓚᖏᑦ 

ᐊᑐᐃᓐᓇᓕᐅᒐᓗᐊᑦ ᓄᓇᕗᑦ ᐃᓗᐊᓂ. ᓯᑎᕝᕙᒥᓗ 

ᑕᐃᒪᐃᓕᒃᑲᓐᓂᓛᖅᖢᓂ. ᑕᖅᑳᖓᑦ ᑮᓇᐅᔭᑦ 

ᐱᖃᑦᑕᖅᑕᕗᑦ ᐱᓪᓗᒋᑦ ᑕᒪᒃᑯᐊ 

ᐱᓕᕆᐊᕆᕙᓪᓕᐊᔭᕗᑦ ᒫᓐᓇᐅᔪᖅ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑦ ᑮᓇᐅᔭᖏᑦ ᐊᑐᖅᖢᒋᑦ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᔪᓐᓇᖃᑦᑕᖅᓯᒪᔪᒍᑦ 

ᓄᓇᓕᖕᓂ. ᓇᐅᒃᑯᓪᓗ ᐊᖏᒡᓕᒋᐊᕈᓐᓇᕌᖓᑦᑕ 

ᐃᓕᓐᓂᐊᕈᑎᒃᓴᓂᒃ ᐊᖏᒡᓕᒋᐊᖅᑎᑦᑎᖃᑦᑕᖅᑐᒍᑦ 

ᓄᓇᕗᓕᒫᒥ ᐃᓕᓐᓂᐊᕈᑎᒃᓴᐃᑦ 

ᐊᑐᐃᓐᓇᐅᖁᓪᓗᒋᑦ. ᓯᓚᑦᑐᖅᓴᕐᕕᒃᑯᑦᑕᐅᖅ 

ᐱᓕᕆᐊᓐᖑᖅᑎᓯᒪᔭᖏᑦ ᖃᓄᖅᑑᕈᑎᒋᖃᑦᑕᕐᒥᔭᕗᑦ 

ᖃᓄᖅ ᓴᖅᑭᔮᖅᑎᑦᑐᓐᓇᕐᓂᐊᕐᒪᖔᑦᑎᒍ ᒪᑯᐊᓗ 

ᓴᓇᕐᕈᑏᑦ ᐊᑐᕆᐊᖃᕐᓂᐊᖅᑕᕗᑦ.  

 

ᖃᖓᑐᐃᓐᓇᖅ ᓄᓇᓖᑦ ᐃᓕᓐᓂᐊᕈᑎᒃᓴᒃᑲᓐᓂᕐᓂᒃ 

ᐱᔪᒪᔭᕌᖓᑕ ᖃᓄᐃᑦᑑᓂᖏᑦ ᒪᓕᒃᖢᒋᑦ 

ᓂᕆᐅᖃᑦᑕᖅᐳᒍᑦ ᓇᓕᐊᖕᓂᒃ ᐃᓕᓐᓂᐊᕈᑎᒃᓴᓂᒃ 

ᐱᔪᒻᒪᖕᒪᖔᖏᑦ ᓄᓇᓖᑦ ᑭᓱᓗ 

ᐋᖅᑭᒋᐊᖅᑕᐅᔭᕆᐊᖃᕐᒪᖔᑦ.  

 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒪᑯᓂᖓ 

ᐃᓕᓐᓂᐊᕌᓂᒃᓯᒪᔪᓂᒃ ᐊᐱᖅᓱᖃᑦᑕᖅᓯᒪᔪᑦ ᖃᓄᖅ 

ᖃᓄᐃᑦᑐᓂᒃ ᐃᓕᓐᓂᐊᕈᑎᒃᓴᓂᒃ ᑕᑯᔪᒪᖕᒪᖔᖏᑦ.  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᑕᐃᒪ ᑐᑭᓯᓇᓱᒃᑕᕗᑦ ᐃᓕᓐᓂᐊᕌᓂᒃᓯᒪᔪᑦ 

ᐊᐱᖅᓱᑲᑕᒃᖢᑎᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖃᓗᐃᑦ-ᑕᓯᓗᖕᒧᑦ 

ᒪᓕᒐᓕᐅᖅᑎ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 047 - 6(2): ᐃᒡᓗᖃᕐᓂᕐᒧᑦ 

ᖃᓄᐃᓕᖓᓂᑦ ᒥᓂᔅᑕᐃᑦ ᑲᑎᒪᔨᖏᑦ 

(Hᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐅᓇ ᐊᐱᖅᑯᑎᒋᒐᒃᑯ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᐃᒪᓐᓇᑐᐃᓐᓇᖅ. 

 

ᓯᕗᓕᖅᑎ ᑭᒡᒍᑎᖏᑦ ᐅᓪᓗᒥ ᐅᖃᖅᑲᐅᖕᒪᑦ 

ᒪᕐᕉᒎᖅ ᐃᓅᒃ, ᐃᓛᒃ ᒥᓂᔅᑕᐃᑦ 

ᑲᑎᒪᔨᖏᓐᓃᖃᑕᐅᔫᒃ ᐃᒡᓗᑖᕈᓐᓇᐃᓪᓕᐅᖅᑲᖕᒪᑦ 

ᐊᒻᒪᓗ ᒥᔅᑕ ᓯᒪᐃᓚᒃ ᑖᓐᓇ ᐃᓕᓵᑦᑎᐊᓚᐅᕐᒪᑦ.  

 

ᓇᓕᐊᒃ ᑖᓐᓇ ᒥᔅᑕ ᓯᒪᐃᓚᐅᖦᖤᕐᒪᑦ ᓇᓕᐊᒃ 

ᒥᓂᔅᑕᐃᑦ ᑲᑎᒪᔨᖏᑦ ᐃᒡᓗᑖᕈᓐᓇᐃᓪᓕᓯᒪᕙᑦ 

ᐊᒻᒪᓘᓐᓃᑦ ᖃᐅᑕᒫᖅᓯᐅᑎᓂᒃ 

ᓂᕆᔾᔪᑎᑖᖅᑎᑕᐅᖃᑦᑕᕐᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᕗᓕᖅᑎ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᑭᒻᓃᑦᑐᖅ ᐊᐱᖅᑯᑎᖃᕐᒪᑦ. 

ᑖᒃᑯᐊᒃ ᒪᕐᕉᒃ ᑲᑎᒪᔩᒃ, ᒥᓂᔅᑕ ᑖᒃᑯᐊᒃ  

ᓇᓗᓇᐃᖅᓯᖕᒪᑎᒃ ᖃᓄᖅ ᐊᑐᐊᒐᖃᕐᒪᖔᑕ ᒥᓂᔅᑕ 

ᐃᒻᒥᓂᒃ ᐃᒡᓗᓯᐅᕋᓱᒃᑎᓪᓗᒋᑦ.  

 

ᑕᒪᓐᓇ ᐃᖃᓗᖕᓂ ᐃᒡᓗᑖᕋᓱᖕᓂᕐᒧᑦ ᐊᔪᕐᓇᖅᑐᖅ 

ᓄᓇᕗᒻᒥᐅᑦ ᐃᖃᓗᖕᒥᐅᑦ ᐊᒻᒪ ᓯᕗᓕᐅᖅᑎᓄᑦ, 

ᑖᓐᓇ ᐱᖃᑖ ᒥᓂᔅᑕ ᖁᐊᓴ ᑕᕝᕙᓂ. ᐅᖃᖅᑏ, 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᐅᕌᓂᓐᖏᒻᒪᒍ. ᖃᓄᖅ ᒫᓐᓇ ᑕᐃᒪ ᓇᔪᒐᖃᖅᐸᑦ 

ᒥᔅ ᖁᐊᓴ, ᒥᔅᑕ ᓯᒪᐃᓚᒃ ᓂᕆᔾᔪᑎᓂᒃ ᖃᐅᑕᒫᑦ 

ᐱᖃᑦᑕᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᑐᐊᒐᐅᔪᐃᑦ 

ᒥᓂᔅᑕᐃᑦ ᐃᒻᒥᓂᒃ ᑖᒃᑯᐊ ᐃᑲᔪᖅᑐᖅᑕᐅᓂᐊᖅᑐᑦ 

ᐃᑲᔪᖅᑕᐅᔭᕆᐊᖃᕈᑎᒃ ᒫᓐᓇ. ᑖᒃᑯᐊ ᓇᔪᒐᖏᑦ 

ᑐᔪᕐᒥᕕᖕᒦᑦᑐᐃᑦ ᐊᒻᒪ ᒥᓂᔅᑕ ᑖᓐᓇ ᖃᓄᖅ 

ᐃᑲᔫᓯᐊᖃᑦᑕᕐᒪᖔᑕ ᑎᑎᕋᖅᓯᒪᔪᐃᑦ ᐊᑐᐊᒐᐃᑦ 

ᒪᓕᖃᑦᑕᖅᑕᕗᑦ ᑖᒃᑯᓄᖓ ᐊᑐᐃᓐᓇᐅᔪᐃᑦ 

ᒥᓂᔅᑕᓗᒃᑖᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ 

ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᒃ ᓯᕗᓕᖅᑎ. ᐊᒥᑦᑐᕐᒥᐅᑕᖅᑕᐅᖅ 

ᐊᐱᖅᑯᑎᖃᖅᑲᐅᖕᒪᑦ ᐊᐃᑉᐸᖓᓂᒃ ᑕᒪᓐᓇ 

ᐱᑕᖃᖅᑑᔭᕐᒪᑦ ᑭᖑᕙᕈᑕᐅᔪᒥᒃ ᐅᓂᒃᑳᑦᑎᐊᕐᓂᖅ 

ᐊᔪᖅᖢᒍ ᖃᓄᖅ ᐃᒡᓗᖃᕐᒪᖔᑦ 

ᓯᕗᓕᖅᑎᑯᑎᑦᑎᓐᓄᑦ, ᓯᕗᓕᖅᑎ 

ᐃᖃᓗᖕᓂᒥᐅᑕᐅᖕᒪᑦ, ᖃᓄᖅ ᖃᓄᐃᓕᖓᕙᓕ 

ᐃᒡᓗᖃᖅᑎᑕᐅᓂᖓ, ᐃᑲᔫᓯᐊᖃᑦᑕᖅᐹ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ, ᐸᐅᓗᓯ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᒫᓐᓇᐅᔪᖅ ᐃᑲᔪᕈᑎᓂᒃ 

ᐱᔪᓐᓇᓐᖏᑦᑐᖓ. ᓇᖕᒥᓂᖃᕋᓗᐊᖅᑐᖓ 

ᓇᓗᓇᐃᕈᓐᓇᖅᐳᖓ. ᒫᓐᓇᐅᔪᖅ ᐃᑲᔫᑎᓂᒃ 

ᐃᓪᓗᓄᑦ ᐱᔪᓐᓇᓐᖏᑦᑐᖓ ᓇᒻᒥᓂᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ.  

 

 

 

 

 

 

ᐊᐱᖅᑯᑦ 048 - 6(2): ᐃᒥᐊᓗᒻᒧᑦ 

ᐃᓱᒫᓘᑕᐅᔪᑦ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᓐᓂ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᐅᓪᓛᖅᑐᓕᕆᓂᕐᒧᑦ,  

 

ᐃᓐᓇᕐᒧᑦ ᐅᖃᖃᑎᖃᓵᕋᒪ ᐊᐅᓪᓛᖅᓯᒪᔪᒥᒃ 

ᓄᓇᕗᑦ ᓯᓚᑖᓄᑦ.  

 

ᐅᖃᖅᑏ, ᐃᓱᒫᓗᖕᓇᓚᐅᖅᑐᖅ ᐃᓐᓇᕐᒧᑦ 

ᐳᓛᕆᐊᕋᒪ ᐃᓄᐃᑦ ᐃᓕᖅᑯᓯᖓ ᐃᓐᓇᐃᑦ 

ᓈᓚᖃᑦᑕᕋᑉᑎᒍ, ᐃᓐᓇᖅ ᐅᖃᓚᐅᖅᑐᖅ 

ᐃᒥᖅᑐᐃᒡᒎᖅᑦ ᐊᒥᓱᐃᑦ ᐋᓐᓂᐊᕐᕕᓕᐊᖅᑐᑦ,  

ᐃᓐᓇᖅ ᐅᖃᓚᐅᖅᑐᖅ ᐅᓐᓄᐊᒃᑯᑦ ᓯᓂᒐᓱᓕᕌᖓᑕ 

ᐋᓐᓂᐊᕐᕕᓕᐊᖅᓯᒪᔪᐃᑦ ᑐᔪᕐᒥᕕᖕᒥ ᐃᒥᖅᑐᐃᑦ 

ᐊᒻᒪ ᓛᒐ ᑐᔪᕐᒥᕕᖓᓂ ᐃᓱᒫᓘᑎᒋᓚᐅᕐᒪᒍ 

ᑕᒪᒃᑯᐊ ᐋᓐᓂᐊᖃᖅᑐᐃᑦ ᓂᐸᐃᑦᑐᒥᒃ 

ᓇᔪᒐᖃᕆᐊᖃᕐᒪᑕ.  

 

ᐊᐱᖅᑯᑎᒐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, 

ᓱᓇ ᐊᑐᐊᒐᐅᕙ ᑖᒃᑯᓄᖓ ᐊᐅᓪᓛᕌᖓᑕ ᑕᒪᓐᓇ 

ᐃᒥᐊᓗᒃ ᐊᒻᒪ ᓛᒐᒥ ᐃᒥᕐᓂᖅ ᐊᒻᒪ ᑐᔪᕐᒥᕕᖕᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓇ ᒪᓕᒐᓕᐅᖅᑎᒧᑦ ᐊᐱᕆᔪᒧᑦ. ᐄ, ᐱᖁᔭᖅᑕᓕᒃ 

ᐃᓛᒃ ᐊᑐᐊᒐᖅᑕᓕᒃ ᐃᒥᐊᓗᒃᑕᐃᓕᓂᐅᑉ ᒥᒃᓵᓄᑦ. 

ᐊᐅᓪᓛᕐᓂᐊᖅᑐᑦ ᓄᓇᕗᑦ ᓯᓚᑖᓄᑦ ᐅᕝᕙᓘᓐᓃᑦ 

ᓄᓇᕗᑦ ᐃᓗᐊᓂ ᐋᓐᓂᐊᖅᑕᐃᓕᑎᑦᑎᔨᒃᑯᑎᒍᑦ, 

ᐊᐅᓪᓚᖅᑎᑕᐅᓯᒪᔪᑦ ᑕᑯᔭᐅᒋᐊᖃᕐᓂᕐᒧᑦ Medical 

Travel ᑖᓐᓇ ᐃᓄᒃ ᓇᒻᒥᓂᖅ ᑕᑯᔭᐅᔭᕆᐊᓕᒃ 

ᐅᕝᕙᓘᓐᓃᑦ ᐊᐅᓪᓛᖃᑎᒋᔭᖓ ᐃᑲᔪᖅᑎᒋᔭᖓ 

ᑕᒪᕐᒥᒃ ᐃᒥᐊᓗᒃᑕᐃᓕᓂᕐᒥᒃ 

ᐊᑐᖅᑕᕆᐊᖃᖅᑑᒐᓗᐃᑦ ᑕᒪᓐᓇ ᐊᑐᐊᒐᕆᒐᑦᑎᒍ 

ᖃᐅᔨᒪᔭᐅᓕᖅᑲᒻᒥᓐᖏᖦᖢᓂᓗ ᑕᒪᓐᓇ.  

 

ᑭᓯᐊᓂ, ᐅᖃᖅᑎᑦᓯᔩ, ᐃᓛᓐᓂᒃᑯᑦ 

ᖃᐅᔨᑎᑕᐅᔾᔫᒥᑦᑕᖅᑐᒍᑦ 

ᐋᓐᓂᐊᑕᐃᓕᑎᑦᑎᔨᒃᑰᑉᓗᑕ. ᐄ, 

ᐃᒥᐊᓗᒃᑐᖃᖅᑐᕕᓂᐅᔭᕌᖓᑦ ᑖᒃᑯᐊ ᐃᒥᐊᓗᖕᒥᒃ 

ᐊᑐᖅᑐᕕᓃᑦ ᐱᓕᕆᖃᑎᒋᔭᐅᒋᐊᓕᖅᖢᑎᒃ 

ᐃᒡᓗᐊᓕᖕᒥᓯᐅᕌᖓᑕ ᑐᔪᕐᒥᕕᐊᓂ ᐱᖁᔭᖏᓐᓂᒃ  

ᐊᑐᐊᒐᖏᓐᓂᒃ ᒪᓕᒃᖢᑎᒃ. ᑕᐃᒃᑯᐊ ᓇᖕᒥᓂᖅ 

ᐊᐅᓚᑦᓯᔪᑦ ᐱᓕᕆᐊᖃᑦᑕᔪᔪᑦ.  

 

ᑭᓯᐊᓂ ᑐᔪᕐᒥᕕᖕᒦᑦᑕᕌᖓᑕ, ᐅᖃᖅᑎᑦᑎᔩ, 

ᑕᐅᑐᐃᓐᓇᐅᔭᕐᓂᖅ ᐊᔪ’ᖤᕋᑉᑎᒍ ᐊᐅᓪᓛᑕᖅᑐᑦ 

ᐊᐅᓪᓚᖅᓯᒪᔪᑦ. ᑕᕝᕘᓇ ᐃᒻᒪᖃ 

ᐃᒥᐊᓗᒃᑐᖃᕋᔭᖅᐸᑦ ᐋᓐᓂᐊᖅᑕᐃᓕᑎᑦᑎᔨᒃᑰᓪᓗᑕ 

ᖃᐅᔨᑎᑕᐅᓐᖏᓯᓐᓇᕆᐊᖃᕋᔭᖅᑐᒍᑦ 

ᖃᐅᔨᓐᖏᓯᓐᓇᕆᐊᖃᕋᔭᖅᑐᒍᑦ.  

 

ᑭᓯᐊᓂ ᐆᒃᑑᑎᒋᔭᖓᑕ ᒥᒃᓵᓄᑦ ᑖᓐᓇ ᐃᓄᑐᖃᖅ 

ᐃᓱᒫᓗᒃᑎᑕᐅᔪᖅ ᐅᕝᕙᓘᓐᓃᑦ ᐊᒃᓱᕈᖅᑎᑕᐅᔪᖅ 

ᑕᒪᓐᓇ ᑐᓴ’ᓂᖏ’ᒪᑦ ᑏᑦᑐᖅᑕᖃᕌᖓᑦ 

(ᑎᐊ’ᓇᐃᑦᑐᖅᑕᖃᕌᖓᑦ) ᑐᓴᖅᑎᑕᐅᑦᑕᕈᑉᑕ 

ᐋᓐᓂᐊᖅᑕᐃᓕᑎᑦᑎᔨᒃᑰᑉᓗᑕ ᐋᖅᑭᒋᐊᕈᑎᓂᒃ 

ᐅᕝᕙᓘᓐᓃᑦ ᐃᓂᖅᑎᕈᑕᐅᔪᓂᒃ 

ᐊᑐᕆᐊᓪᓚᒃᓯᓐᓇᕋᔭᖅᑐᒍᑦ 

ᐊᒃᓱᕈᖅᑐᖃᖁᔨᓐᖏᒃᑲᓗᐊᕋᑉᑕ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᐋᓐᓂᐊᖃᕐᓇᓐᖏᑐᓕᕆᓂᕐᒧᑦ ᕿᐱᓗᕝᕖᑦ 

ᑖᒃᑯᐊ ᑭᐅᓇᓵᒃᑲᐅᖕᒪᑕ ᑭᐅᔪᖃᓕᕌᖓᑦ 

ᐃᓱᒫᓘᑕᐅᔪᖅ ᖄᖏᖅᓯᒪᓕᖅᑎᓪᓗᒍ.  

 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑖᒃᑯᐊ 

ᐊᐅᓪᓛᖃᑦᑕᖅᑐᐃᑦ ᕿᐱᓗᕝᕕᐊ ᑎᑎᕋᕐᕕᒃ 

ᑐᐊᕕᕐᓂᖅᓴᐅᔪᓐᓇᖅᐸᑦ ᑭᐅᔾᔪᑎᖕᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑎᑎᕋᕐᕕᒋᔭᐅᔪᖅ 

ᕿᐱᓗᒡᕕᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᐅᓪᓛᖅᑐᐃᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᐅᓪᓛᖅᑐᐃᑦ ᑲᒪᒋᔭᖃᖃᑦᑕᖅᑐᐃᑦ ᒪᓕᒋᐊᖅᖢᑎᒃ 

ᑭᓇᑐᐃᓐᓇᖅ ᕿᐱᓘᑎᐅᕙ ᐅᕝᕙᓘᓐᓃᑦ 

ᖃᐅᔨᒋᐊᕈᑎᖃᕋᖔᑕ.  

 

ᖃᓄᖅ ᑐᐊᕕᕐᓇᕐᓂᖃᕐᒪᖔᑦ ᑭᐅᑲᐅᑎᒋᓂᖅ 

ᓇᐃᑦᑐᒥᒃ ᐃᓛᓐᓂᒃ ᐊᔪᖃᑦᑕᕐᒪᑕ ᓱᓇᑐᐃᓐᓇᖅ 

ᐱᔾᔪᑎᒋᓪᓗᒍ.  

 

ᐊᐱᖅᑯᑕᐅᔪᖅ, ᐃᓱᒪᑐᐃᓐᓇᖅᐳᖓ ᑖᓐᓇ 

ᐆᒃᑑᑎᒋᔮ ᑐᔪᕐᒥᕕᒃ ᑐᔪᕐᒥᕕᖕᒦᑉᐸᑦ ᓂᐱᖃᖅᐸᑦ 

ᑖᒃᑯᐊ ᑐᔪᕐᒥᕕᖕᒧᑦ ᕿᐱᓗᒡᓗᑎᑦ ᑕᐃᒪᓐᓇᑦᑕᐅᖅ 

ᓂᐱᖃᖅᑐᓂᒃ ᐱᐅᒃᓴᖃᑦᑕᖏᒻᒥᖕᒪᑕ ᑐᔪᕐᒥᕕᖕᓂ 

ᑲᒪᒋᔭᖃᕋᔭᖅᑐᐃᑦ. ᑕᕝᕘᓇ ᐱᐅᓛᖑᓇᔭᖅᑐᖅ 

ᕿᓚᒻᒥᐅᓛᖑᓗᓂ ᑲᒪᒋᓗᒍ.  

 

ᑐᔪᕐᒥᕖᓪᓕ ᑖᒃᑯᐊᑦᑕᐅᖅ ᐃᒥᐊᓗᖕᒥᒃ 

ᐊᑐᖁᔨᓐᖏᓪᓚᕆᖕᒥᔪᐃᑦ ᑭᓯᐊᓂ ᑕᒪᒃᑯᐊ 

ᐃᖅᑭᓖᑦ ᓄᓇᖓᓐᓃᑦᑐᐃᑦ ᐊᒻᒪ ᓄᓇᕗᒻᒥ ᑖᒃᑯᐊ 

ᐊᑎᖃᖅᑐᐃᑦ ᐃᑎᖅᑕᐅᑦᑕᐃᓕᓕᖅᑐᓂᒃ ᑖᒃᑯᐊ 

ᐊᑎᖏᑦ ᑐᔪᕐᒥᕕᖕᒦᓐᓂᖅ ᐊᔪᓕᖅᑐᑦ ᑕᐃᒃᑯᐊ 

ᐅᖃᐅᓯᐅᔪᐃᑦ ᐃᒥᐊᓗᒃ ᐱᔾᔪᑕᐅᓗᓂ.  

 

ᐱᖁᔭᖃᖅᑐᖅ ᐊᑐᐊᒐᖃᖅᑐᖅ ᑖᒃᑯᐊ 

ᐊᐅᓪᓛᖅᑐᐃᑦ ᑲᒪᒋᓇᓱᑦᑎᐊᕋᑦᑎᒍ ᐱᒻᒪᕆᐅᑎᑕᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.  

 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓐᓇᖅ ᐅᖃᓚᐅᕐᒪᑦ ᑖᒃᑯᐊ ᑐᔪᕐᒥᕕᖕᒥ 

ᑲᒪᖃᑦᑕᖅᑐᐃᑦ ᐊᓂᕙᓪᓕᐊᔪᓂᒃ ᐱᐅᔪᐃᑦ.  

 

ᐃᓐᓇᑐᐃᓐᓇᕐᓂᒃ ᐊᒻᒪ ᑭᓇᑐᐃᓐᓇᖅ ᐊᐅᓪᓛᖅᑐᖅ 

ᐊᐅᓪᓛᕌᖓᑕ ᐋᓐᓂᐊᕕᓕᐊᖅᑐᐃᑦ ᐃᓚᖏᑦ 

ᐋᓐᓂᐊᖃᖅᑐᐃᑦ ᐊᒻᒪ ᐊᒃᓱᕈᕐᓇᑐᒃᑰᖅᑐᐃᑦ ᑖᒃᑯᐊ 

ᐱᐅᓛᖑᔪᒥᒃ ᑲᒪᒋᔭᐅᔭᕆᐊᖃᕐᒪᑕ ᐅᓐᓄᐊᒃᑯᑦ 

ᓯᓂᑦᑎᐊᕈᓐᓇᕐᓗᑎᒃ ᓯᓂᑦᑎᐊᕆᐊᖃᕐᓂᖅ ᐱᐅᖕᒪᑦ.  

 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑖᒃᑯᐊ 

ᐋᓐᓂᐊᕐᕕᓕᐊᖅᑐᐃᑦ ᓄᓇᕗᑦ ᓯᓚᑖᓄᑦ ᐱᐅᓛᒥᒃ 

ᑲᒪᒋᔭᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᕈᓐᓇᖅᑐᖓ ᓇᓗᓇᐃᖅᓯᒪᔪᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ ᐊᐱᖅᑯᑎᒋᔮ 

ᐱᔨᑦᓯᕋᕐᓂᕐᒧᑦ ᐱᔪᒍᑦ ᐱᔪᒍᑦ. 

 

ᑕᒪᓐᓇ ᑲᒪᒋᔭᕗᑦ ᑐᔪᕐᒥᕖᑦ ᐊᐅᓪᓛᕐᓂᖅ 

ᐋᓐᓂᐊᕐᕕᓕᐊᖅᑐᓄᑦ ᑕᒪᒃᑯᐊ ᐊᔾᔨᒌᓐᖏᑦᑐᐃᑦ 

ᓴᖅᑭᖃᑦᑕᖅᑐᐃᑦ ᑭᖑᕙᖅᑐᖅ ᓇᔪᒐᐃᑦ ᑐᔪᕐᒥᕖᑦ 

ᐊᒻᒪ ᐋᓐᓂᐊᕐᕕᓕᐊᖅᑐᐃᑦ ᓂᕆᔾᔪᑏᑦ 

ᐊᐅᓪᓛᑦᓯᐊᕈᓐᓇᓐᖏᑦᑐᐃᑦ ᐱᓱᑦᑎᐊᕈᓐᓇᓐᖏᑦᑐᐃᑦ 

ᖃᓄᑐᐃᓐᓇᖅ ᐋᖅᑮᓯᒪᔪᒍᑦ 

ᐃᖅᑲᓇᐃᔭᖅᑎᖃᖅᑐᒍᑦ ᑕᐃᒃᑯᐊ 

ᑲᒪᒋᔭᐅᔪᓐᓇᖁᓪᓗᒋᑦ.  

 

ᑐᔪᕐᒥᕖᑦ ᑖᒃᑯᐊ ᐹᖓᓃᑦᑐᐃᑦ ᑲᒪᒋᔭᖃᑦᑕᖅᑐᐃᑦ 

ᐃᑎᖅᐸᓪᓕᐊᔪᐃᑦ ᑖᒃᑯᐊ ᓛᒐ ᕿᑎᕐᒥᐅᑦ  

ᐊᖏᔪᖅᑳᖏᑦ ᐅᖃᖃᑎᒋᔭᕗᑦ ᐃᐊᑦᒪᓐᑕᓐ-ᒥ 

ᑲᑎᒪᖃᑎᒋᖃᑦᑕᖅᑕᕗᑦ ᐃᖅᑲᓇᐃᔭᖅᑏᑦ ᑖᒃᑯᐊ 

ᐃᑎᖅᐸᓪᓕᐊᔪᐃᑦ 

ᐅᓗᕆᐊᓇᖅᑐᒦᓐᖏᒃᑲᓗᐊᕐᒪᖔᑕ. 

ᐅᓗᕆᐊᓇᖅᑐᒦᓐᖏᒃᑲᓗᐊᕐᒪᖔᑕ.. 

 

ᑖᓐᓇ ᑲᑎᒪᔨ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᖃᖃᑎᒋᖁᔭᒃᑲ ᐃᓐᓇᐃᑦ ᐱᔾᔪᑎᒋᓪᓗᒋᑦ ᑕᒪᓐᓇ 

ᑕᑯᒋᐊᒃᑲᓐᓂᕈᓐᓇᕐᓗᒍ ᐱᐅᓂᖅᓴᐅᓕᖁᓪᓗᒍ 

ᑖᔅᓱᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑕᒪᓐᓇ ᐊᐱᖅᓱᓂᕐᒧᑦ 

ᐃᓱᓕᒻᒪᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄᓛᒃ ᑲᑎᒪᓂᕐᒧᑦ. ᐊᐱᕆᔪᒪᔪᖓ 

ᐊᖏᖅᑕᐅᔪᒪᓪᓗᖓ ᑖᓐᓇ ᑲᔪᓯᒃᑲᓐᓂᖁᓪᓗᒍ 

ᐅᖃᐅᓯᒃᑯᑦ ᐊᐱᖅᓱᕐᓂᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᔨ ᑐᒃᓯᕋᕐᒪᑦ 

ᐊᐱᖅᓱᕐᓇᖅ ᑲᔪᓯᖁᓗᒍ. ᐋᒡᒑᖅᑐᖃᖅᐸ? 

ᐋᒡᒐᖅᑐᖃᖅᑐᖅ.  

 

ᑲᑎᒪᔾᔪᑎᒃᓴᖅ 7. ᑎᑎᕋᖅᓯᒪᔪᐃᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 

ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᕈᑎᒧᑦ. ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ 

ᑮᓇᐅᔭᖅᑑᑎᒧᑦ. ᑲᑎᒪᔾᔪᑎᒃᓴᖅ 11. ᐊᑎᓕᐅᕈᑏᑦ. 

ᑲᑎᒪᔾᔪᑎᒃᓴᖅ 12. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 

ᑲᑎᒪᔾᔪᑎᒃᓴᖅ 13. ᑲᑎᒪᔨᕋᓛᑦ ᐅᓂᒃᑳᖏᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 14. 

ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᐃᖅᑲᓇᐃᔭᖅᑏ ᑲᒪᒋᔭᐅᓂᖏᓐᓄᑦ, ᒥᔅ ᓇᑲᓱᒃ.  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 006 - 6(2): 2017 

ᐃᖅᑲᓇᐃᔭᖅᑎᓄᑦ ᐅᖃᐅᔾᔪᐃᔨᒃᑯᑦ 

ᑎᑎᕋᕐᕕᐊᑕ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

(ᓇᑲᓱᒃ) 

ᓴᖅᑭᑕᐅᔪᖅ ᑎᑎᖅᑲᒃ 007 - 6(2): 2019 

ᐃᖅᑲᓇᐃᔭᖅᑎᓄᑦ ᐅᖃᐅᔾᔪᐃᔨᒃᑯᑦ 

ᑎᑎᕋᕐᕕᐊᑕ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

(ᓇᑲᓱᒃ) 

ᓴᖅᑭᑕᐅᔪᖅ ᑎᑎᖅᑲᒃ 008 - 6(2): 2020 

ᐃᖅᑲᓇᐃᔭᖅᑎᓄᑦ ᐅᖃᐅᔾᔪᐃᔨᒃᑯᑦ 

ᑎᑎᕋᕐᕕᐊᑕ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

(ᓇᑲᓱᒃ) 

ᓴᖅᑭᑕᐅᔪᖅ ᑎᑎᖅᑲᒃ 009 - 6(2): 2021 

ᐃᖅᑲᓇᐃᔭᖅᑎᓄᑦ ᐅᖃᐅᔾᔪᐃᔨᒃᑯᑦ 

ᑎᑎᕋᕐᕕᐊᑕ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, 

(ᑐᓵᔨᑎᒍᑦ) ᖁᕕᐊᓱᒃᑐᖓ ᐅᓪᓗᒥ 2017, 2019, 

2020, 2021 ᐊᕐᕌᒍᑕᒫᖅᓯᐅᑎᑦ ᐃᖅᑲᓇᐃᔭᖅᑎᓄᑦ 

ᐅᖃᐅᔾᔪᐃᔨᐅᑉ ᑎᑎᕋᕐᕕᖓᓂ ᑖᒃᑯᐊ 

ᓴᖅᑭᑦᑐᓐᓇᕋᒃᑭᑦ. (ᑐᓴᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 14. 

ᑎᑎᕋᖅᓯᒪᔪᓂᒃ ᓴᖅᑭᑎᓂᖅ. ᑲᑎᒪᔨ ᑕᓯᐅᔭᕐᔪᐊᒧᑦ, 

ᒥᔅᑕ ᖃᕝᕕᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 010 - 6(2): ᑎᑎᖅᑲᒃ 

ᐃᑲᔪᖅᓱᐃᔪᖅ ᓴᓂᑭᓗᐊᕐᒥ ᐊᖏᔪᒥᒃ 

ᓄᐊᑦᑎᓲᒧᑦ ᐅᑏᓐᓇᓲᓄᑦ ᓄᑭᓪᓚᐅᑎᒃᑯᑦ 

ᖃᐅᔨᓴᕈᑕᐅᔪᒧᑦ ᐱᓕᕆᐊᒧᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑖᓐᓇ ᓴᖅᑭᑎᑦᑐᒪᔭᕋ ᑖᒃᑯᐊ ᑎᑎᖅᑲᐃᑦ 

ᐃᑲᔪᖅᑐᐃᔪᐃᑦ ᓴᖅᑭᑕᐅᓯᒪᔪᐃᑦ ᓴᓂᑭᓗᐊᕐᒥ 

ᖃᐅᒻᒪᖅᑯᑎᓕᕆᓂᕐᒧᑦ ᐱᓕᕆᐊᒥᒃ ᐱᔾᔪᑎᖃᖅᑐᑦ.  

 

ᑲᒪᑎᔩᑦ ᕿᒥᕐᕈᖁᔭᒃᑲ ᑖᒃᑯᓂᖓ 

ᐅᔾᔨᖅᓱᑦᑎᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 14. 

ᑎᑎᕋᖅᓯᒪᔪᓂᒃ ᓴᖅᑭᑎᓂᖅ. ᐅᕙᖓᐃᓐᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 011 - 6(2): 2022-25 

ᐱᓕᕆᐊᒃᓴᓄᑦ ᐸᕐᓇᐅᑎᒃ ᓄᓇᕗᑦ 

ᒪᓕᒐᓕᐅᕐᕕᖓᑕ ᑎᑎᕋᕐᕕᖓᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 012 - 6(2): 2022-25 

ᐱᓕᕆᐊᒃᓴᓄᑦ ᐸᕐᓇᐅᑎᒃ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᖓᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 013 - 6(2): 2022-25 

ᐱᓕᕆᐊᒃᓴᓄᑦ ᐸᕐᓇᐅᑎᒃ ᑐᓴᐅᒪᑎᑦᑎᓂᕐᒧᑦ 

ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ 

ᓄᓇᕗᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 014 - 6(2): 2022-25 

ᐱᓕᕆᐊᒃᓴᓄᑦ ᐸᕐᓇᐅᑎᒃ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 

ᑎᑎᕋᕐᕕᖓᓄᑦ (ᐅᖃᖅᑎ) 

 

ᓴᖅᑭᑎᑦᑎᕗᖓ 2022-2025 ᐸᕐᓇᐅᑕᐅᔪᓂᒃ 

ᑎᑎᕋᕐᕕᖓᓄᑦ ᒪᓕᒐᓕᐅᓕᐅᕐᕕᒃ ᓄᓇᕗᒥ, 

ᑭᒡᒐᖅᑐᐃᔨ ᒪᒃᑯᒃᑐᓄᑦ, ᓱᕈᓯᕐᓄᓪᓗ, 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᓄᓇᕘᒻᒥ ᐊᒻᒪ 

ᓂᕈᐊᖅᑐᓕᕆᔨ ᓄᓇᕗᒻᒥ.  

 

ᑲᑎᒪᔾᔪᑎ 15. ᓇᓗᓇᐃᖅᓯᓂᖅ ᓅᑦᓯᒋᐊᕈᑎᓄᑦ. 

ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 005 - 6(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᖅᓯᕗᖓ ᓴᓇᑦᑕᐃᓕᐅᕌᓂᒃᐸᑦ ᒫᐃ 30, 

ᓅᑦᓯᓛᕋᒪ:  

 

ᓅᑦᓯᕗᖓ ᑐᒡᓕᖅᑕᐅᓪᓗᓂ ᕿᑭᖅᑖᓘᑉ ᓂᒋᐊᓄᑦ, 

ᐅᖃᖅᑎ ᐊᖏᖅᑕᐅᔪᓐᓇᖁᓪᓗᒍ ᑲᔪᓯᒃᑲᓐᓂᖁᓗᒋᑦ 

ᐃᑲᕐᕋᖏᑦ ᐅᓪᓗᖏᓪᓗ ᓈᒻᒪᒋᔭᕐᒥᓂᒃ,  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖁᓪᓗᒋᑦ ᐃᒡᓗᒥ ᐱᓕᕆᐊᖑᔪᑦ ᑲᑎᒪᓂᑦᑎᓐᓂ 

ᑕᕝᕙᓂ ᒪᓕᒐᓕᐅᕐᕕᖕᒥ.  

 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 16. 

ᓅᑦᓯᒋᐊᕐᓂᕐᒧᑦ ᑲᐅᔨᒃᑲᐃᔾᔪᑏᑦ ᖃᐅᔨᒃᑲᖅᑕᐅᔪᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 17. 

ᓅᑦᑎᒋᐊᕈᑏᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. ᐊᐃᑉᐸᖓᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2022-2023 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑐᒡᓕᖅᑕᐅᓪᓗᖓ ᖁᑦᑎᒃᑐᕐᒧᑦ, 

ᒪᓕᒐᒃᓴᖅ 2, ᑮᓇᐅᔭᖅᑑᑎᒃᓴᑦ ᐊᑭᑐᔪᖅᑐᕈᑎᓄᑦ 

ᓈᓴᐅᑎᖓ 1, 2022-2023 ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᖅ ᑮᓇᐅᔭᖅᑑᑎᓂᒃ 

ᐊᑭᑐᔫᑏᑦ ᒐᕙᒪᒃᑯᓐᓄᑦ ᐊᑐᖅᑕᐅᓂᐊᖅᑐᐃᑦ 

ᑮᓇᐅᔭᑦ ᐊᕐᕌᒍᖏᑎᓐᓄᑦ ᐃᓱᓕᑦᑐᒧᑦ ᒫᔅᓯ 31, 

2023-ᒨᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒃᑐᖅ. 

ᒪᓕᒐᒃᓴᒧᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖁᔨᓕᖅᐳᖓ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᐃᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 

2, ᑲᑎᒪᑐᐃᓐᓇᕐᓂᕐᒧᑦ ᑐᓂᔭᐅᕗᖅ.  

 

ᐃᓕᓴᕆᕙᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ 

ᑯᓱᒐᖅ.  

 

ᒪᓕᒐᒃᓴᖅ 03 - ᖁᔭᓈᖅᑕᐅᓂᖏᓐᓄᑦ ᐱᖁᑏᑦ 

ᐊᑭᓕᒃᓴᐃᓪᓗ ᒪᓕᒐᖅ, 2020-2021 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᖁᑦᑎᒃᑑᑉ ᒪᓕᒐᓕᐅᖅᑎᖓᓄᑦ, 

ᑖᓐᓇ ᒪᓕᒐᒃᓴᖅ 3, ᐊᑭᓕᒃᓴᑐᖃᕐᓂᖅ ᐲᔭᐃᓂᖅ 

ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐲᔭᐃᒍᓐᓇᖅᑎᑦᑎᔪᖅ 

ᑮᓇᐅᔭᓕᕆᔾᔪᑎᓂᒃ ᐊᑭᓕᒃᓴᒥᓂᕐᓂᒃ ᒪᓕᑦᑐᑎᒃ 

ᓈᓴᐅᑎᓕᒃ 24 ᐊᒻᒪᓗ 82, ᑮᓇᐅᔭᓕᕆᓂᕐᒧᑦ 

ᑲᒪᒋᔭᐅᓂᖓᓄᑦ ᒪᓕᒐᕐᔪᐊᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᒪᓕᒐᒃᓴᒧᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖁᔨᓕᖅᐳᖓ.  

  

ᐅᖃᖅᑎ (ᑐᓵᔨᑎᒍᑦ): ᓇᒻᒪᓴᖅᑐᐃᑦ. 

ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑎ ᑲᔪᓯᕗᖅ. 

ᒪᓕᒐᒃᓴᖅ 3, ᑐᓂᕐᕈᑎᒋᔭᐅᕗᖅ ᑲᑎᒪᔨᕋᓛᖏᓐᓄᑦ 

ᒪᓕᒐᓕᕆᓂᕐᒧᑦ. 

 

ᐃᓕᓴᕕᕙᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᑯᓱᒐᖅ. 

 

ᒪᓕᒐᒃᓴᖅ 04 - ᐃᒥᐊᓗᒻᒥᒃ ᑖᒃᓰᔭᐃᓂᕐᒧᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅ, ᐅᖃᖅᑏ. ᐱᒋᐊᖅᑎᑦᑎᕗᖓ, 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᖁᑦᑎᒃᑐᒧᑦ, 

ᑖᓐᓇ ᒪᓕᒐᒃᓴᖅ 4, ᐃᒥᐊᓗᓕᕆᓂᕐᒧᑦ 

ᑖᒃᓰᔭᐃᔭᕐᓂᕐᒥᒃ ᒪᓕᒐᖅ ᐊᐃᑉᐹᓂᒃ 

ᐅᖃᓕᒫᖅᑕᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᑖᒃᓰᔭᖅᑎᑦᑎᒍᓐᓇᖅᑐᖅ 

ᐃᒥᐊᓗᒃᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖁᔨᓕᖅᐳᖓ.  

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᐃᑦ. 

ᓈᒻᒪᓴᖏᑦᑐᐃᑦ. ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 

4, ᑐᓂᔭᐅᕗᖅ ᑲᒪᑎᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ.  

 

ᐃᓕᓴᕆᕙᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᐋᒡᒐᐃ. 

ᒪᓕᒐᓕᕆᔨᒃᑯᑦ ᒥᓂᔅᑕᖓ. ᒥᔅᑕ ᓯᒪᐃᓚᒃ. 

  

ᒪᓕᒐᒃᓴᖅ 05 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᑲᓇᑕᓕᒫᒥ ᐅᓪᓗᖓ 

ᓱᓕᓂᕐᒥᒃ ᐋᖅᑭᒃᓯᓇᓱᓐᓂᕐᒥᓪᓗ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ 

ᐸᓐᓂᖅᑑᒧᑦ, ᒪᓕᒐᒃᓴᖅ 5, ᑖᓐᓇ 

ᐋᖅᑭᒋᐊᕆᔾᔪᑕᐅᔪᖅ ᒪᓕᒐᖅ, ᒪᓕᒐᕐᓂᒃ 

ᐱᔾᔪᑎᖃᖅᑐᓂ ᑲᓇᑕᒥ ᐅᓪᓗᖓᓂᒃ ᐊᒻᒪᓗᑦᑕᐅᖅ 

ᑭᒡᓕᓯᓂᐊᕐᓂᕐᒧᑦ ᐋᖅᑮᖃᑎᒌᖕᓂᕐᒧᑦ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᔪᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖅ, 

ᒪᓕᒐᓕᕆᓂᕐᒧᓪᓗ ᒪᓕᒐᖅ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ ᐊᓯᔾᔨᖅᑕᐅᕗᖅ 

ᐃᓕᓴᕆᔭᐅᖃᑦᑕᕐᓂᐊᓕᕐᖓᑦ ᑖᓐᓇ ᐅᓪᓗᖅ ᓯᑎᐸ 

30 ᐃᓕᓴᕆᔭᐅᓗᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒃᑐᖅ. 

ᐱᐅᔨᕗᖔᕈᒻᒧᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖁᔨᓕᖅᐳᖓ.  

  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ 

ᓈᒻᒪᔅᓴᖅᑐᐃᑦ. ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑎ 

ᑲᔪᓯᔪᖅ. ᒪᓕᒐᔅᓴᖅ 5, ᑐᓂᔭᐅᕗᖅ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ.  

 

ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᓯᒪᐃᓚᒃ. 

 

ᒪᓕᒐᒃᓴᖅ 06 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᑎᒧᑦ ᖁᑦᑎᒃᑐᒧᑦ, 

ᒪᓕᒐᒃᓴᖅ 6, ᑖᓐᓇ ᐋᖅᑭᒋᐊᕆᔾᔪᑕᐅᓲᖅ 

ᒪᓕᒐᓕᕆᓂᕐᒧᑦ ᒪᓕᒐᕐᒥᒃ ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᖅ ᐋᖅᑭᒋᐊᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ ᐱᔪᓐᓇᑎᑦᑎᒻᒪᑦ 

ᒪᓕᒐᕐᓂᒃ ᒪᓕᑦᑕᐅᑎᑦᑎᒍᓐᓇᖅᑐᑎᒃ ᑲᓇᑕᒥ 

ᑕᐅᖅᓰᕋᕐᓂᕐᒧᑦ ᐊᖏᕋᑎᒌᒍᑎᖓᑦ ᐊᑖᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖁᔨᓕᖅᐳᖓ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᓕᒫᑦ. 

ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑎ ᑲᔪᓯᕗᖅ. 

ᒪᓕᒐᒃᓴᖅ 6 ᑐᓂᔭᐅᕗᖅ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᑯᕌᔅ.  

  

ᒪᓕᒐᒃᓴᖅ 07 - ᐅᖃᐅᓯᖅ 

ᐃᓕᓐᓂᐊᕈᑕᐅᑲᐃᓐᓇᖅᑐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᒡᒍᒧᑦ. ᒪᓕᒐᔅᓴᖅ 7, 

ᐊᑕᑲᐃᓐᓇᕋᔭᖅᑐᖅ ᐅᖃᐅᓯᖅ ᐊᑐᖅᑕᐅᒋᐊᓕᒃ 

ᐃᓕᓐᓂᐊᑎᑦᑎᓂᕐᒧᑦ ᒪᓕᒐᖅ ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᔅᓴᖅ ᓄᖅᑲᖓᑎᑦᑎᒍᑕᐅᔪᖅ 

ᓈᓴᐅᑎᓕᒃ 24ᒥ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᐊᒻᒪᑦᑕᐅᖅ ᐊᑕᖏᐸᓗᑦᑐᑎᒃ ᒪᓕᒐᕋᓛᖏᓐᓂᒃ 

ᐃᓕᓐᓂᐊᑎᑦᑎᓂᕐᒧᑦ ᐅᖃᐅᓯᕐᒨᖓᔪᓂᒃ ᓄᑖᓂᒃ 

ᒪᓕᒐᕋᓛᓕᐅᕋᓱᓐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖁᔨᓕᖅᐳᖓ.  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ 

ᓈᒻᒪᓴᖅᑐᐃᑦ. ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑎ 

ᑲᔪᓯᔪᖅ. ᒪᓕᒐᔅᓴᖅ 7 ᑐᓂᔭᐅᕗᖅ 

ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ.  

 

20−ᖓ. ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᓂᕐᒥᒃ ᒪᓕᒐᔅᓴᕐᓂᒃ ᐊᓯᖏᓐᓂᓪᓗ. 

ᒪᓕᒐᔅᓴᖅ 1 ᐊᒻᒪ 2 ᒥᔅᑕ ᕼᐃᒃᔅ ᐃᔅᓯᕙᐅᑕᐅᓗᓂ.  

 

ᑲᑎᒪᑐᐃᓐᓇᓂᕐᒨᓚᐅᓐᖏᓐᓂᑦᑎᓐᓂᒃ, 10ᒥᓂᑦᔅ 

ᑕᖃᐃᖅᓯᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 10:53ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 11:11ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ, 

ᒪᓕᒐᓕᐅᖅᑏᑦ. ᑲᑎᒪᓂᖅ ᐱᒋᐊᒃᑲᓐᓂᖁᓕᖅᑕᕋ. 

ᑲᑎᒪᑐᐃᓐᓇᓂᕐᒥ, ᐅᑯᓂᖓ ᐱᔭᔅᓴᖃᖅᑐᒍᑦ: 

ᒪᓕᒐᔅᓴᖅ 1 ᐊᒻᒪ 2. ᑲᑎᒪᔨᕋᓛᑦ ᓱᒍᒪᕙᑦ? ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓯᕙᐅᑕᖅ, ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂ 

2022-23 ᑮᓇᐅᔭᖅᑐᕈᑎᔅᓴᖏᓐᓂᒃ. ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᓕᕆᕕᖓᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓴᕕᑲᑖᖅ. 

ᐊᖏᖅᑭᑕ ᒪᓕᒐᔅᓴᖅ 1 ᑲᒪᒋᓂᐊᕋᑦᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑏᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ, ᐱᓕᕆᔨᓂᒃ ᑕᕝᕙᓂ ᑲᑎᒪᔨᑦ 

ᓵᖓᓃᖁᔨᕕᑦ? ᒪᕐᕉᓐᓂᒃ ᓴᓂᓕᖃᑦᑕᐅᑎᒋᔫᔮᕋᕕᑦ, 

ᖃᓄᐃᒋᔭᐅᓐᖏᓚᖅ ᒥᓂᔅᑕ ᑕᕝᕙᓃᖃᑎᖃᖅᐸᑦ 

ᐅᖃᕆᐊᖅᑐᖅᓯᒪᔫᓐᓂᒃ? ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᑕᐅᒍᓐᓇᓂᐊᕐᖓᑦ ᑲᑎᒪᔾᔪᑎᕕᓂᕐᓂᒃ 

ᒥᓂᔅᑕ ᔪᐊᓇᓰ ᑭᒃᑰᖕᒪᖔᑎᒃ ᐱᓕᕆᔩᒃᑭᒃ 

ᓇᓗᓇᐃᑲᐃᓐᓇᒃᑭᒃ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ, ᐊᒻᒪᓗ ᐅᓪᓛᒃᑯᑦ. 

ᑐᖏᓕᕋ ᑲᐃᓪ ᓰᓕ ᐅᕙᓃᑉᐳᖅ ᐊᒻᒪ 

ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᖏᓐᓄᑦ ᒫᓐᑎ 

ᕼᐃᑭ ᐅᕙᓃᒻᒥᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐃᑉᐸᔅᓴᖅ 

ᓄᖅᑲᓚᐅᕋᑦᑕ J-4 ᒪᑉᐱᒐᖓᓂ. 

ᐊᖓᔪᖅᑳᖃᕐᕕᖓᓂ. $13,108,000. 

ᐃᓵᑦᑐᖃᑦᑕᐅᑎᒋᔫᔮᓐᖏᒻᒪᑦ ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-5ᒨᕐᓗᑕ. 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᐅᑏᑦ. 

$88,900,000. ᐊᐱᖅᑯᑎᔅᓴᖃᕐᕕᐅᕙ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑕᖅᑭᒐᓛᑲᐃᓐᓇᕆᑦ-ᐊᐃᑦ.  

 

ᐃᔅᓯᕙᐅᑕᖅ, ᒥᓂᔅᑕᐅᑉ ᐱᓕᕆᕕᖓᑕ ᓄᑖᓂᒃ 

ᓄᓇᓕᓐᓂ ᑐᓂᕐᕈᑎᖃᕐᓂᕐᒪᑦ ᐃᑲᔫᑎᖃᕐᓂᕐᒧᓪᓗ 

ᐊᑐᐊᒐᖓ ᐊᖏᖅᑕᐅᓚᐅᖅᓯᒪᒻᒪᑦ ᓄᕕᐱᕆ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2020−ᒥ, ᐋᖅᑭᒋᐊᖅᑕᐅᓪᓗᓂ ᒫᑦᓯ 2021ᒥ ᐊᒻᒪ 

ᓄᖑᕝᕕᔅᓴᖃᖅᑐᓂ ᐄᐳᓪ 1, 2025ᖑᓕᖅᑲᑦ. 

ᒥᓂᔅᑕ ᐊᐱᕆᒍᒪᖕᒥᔭᕋ: ᖃᓄᓪᓚᑦᑖᖅ ᐅᓇ 

ᐊᑐᐊᒐᖓ ᐊᓯᔾᔨᖅᑕᐅᒋᐊᔅᓴᖅ 

ᐃᓱᒪᔅᓴᖅᓯᐅᕈᑎᒋᔭᐅᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓕᐊᓐᓂᒃ ᐊᑐᐊᒐᕐᒥᒃ 

ᐊᐱᖅᑯᑎᖃᕐᒪᖔᑦ ᐅᖃᒃᑲᓐᓂᕈᓐᓇᖅᐸ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᓐᓇ ᓄᑖᖅ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ 

ᑐᓂᕐᕈᑎᔅᓴᓄᑦ ᐊᑐᐊᒐᖅ ᑮᓇᐅᔭᓄᑦ ᐃᑲᔫᑎᔅᓴᓄᑦ 

ᐊᑐᐊᒐᖅ.  

 

ᐅᖃᖅᑎ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐊᑦᑎᐊᕈᐊᐃᑦ.  

 

ᐄ. ᖁᔭᓐᓇᒦᒃ, ᒪᒥᐊᓇᖅ, ᐅᑕᖅᑭᑎᑲᐃᓐᓇᕋᔅᓯ. 

ᑕᑯᓐᓈᖅᑕᕗᑦ ᐊᑐᓕᖅᑎᒋᐊᖓ ᓄᑖᖅ ᐊᑐᐊᒐᖅ 

ᑭᓯᐊᓂ ᓂᕆᐅᑦᑐᒍᑦ 

ᐋᖅᑭᒋᐊᖅᑕᐅᒃᑲᓐᓂᕆᐊᖃᕐᓂᐊᖅᐸᓪᓚᐃᒻᒪᑦ 

ᐃᓚᖓᒍᑦ ᐊᒻᒪ ᐃᔅᓯᕙᐅᑕᖅ ᐊᐅᓚᑕᐅᓂᖓ ᑖᔅᓱᒪ 

ᐊᑐᐊᒐᐅᑉ ᐱᔾᔪᑎᖃᖅᑐᓂ ᑐᕌᖓᔪᖅ ᕼᐋᒻᓚᓄᑦ 

ᑮᓇᐅᔭᓕᐅᕋᓱᑦᑎᐅᓐᖏᑦᑐᓄᓪᓗ ᑖᓐᓇ 

ᑐᕌᖓᓐᖑᓱᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒪ ᐱᓕᕆᕕᐅᑉ ᑎᑎᕋᕆᐊᕐᖓᐅᑎᖏᑦ 2022-

23 ᑮᓇᐅᔭᖅᑐᕈᑎᔅᓴᑦ ᓇᓗᓇᐃᖅᓯᓯᒪᒻᒪᑕ 

ᕼᐋᒻᓚᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᓂᕆᔭᖓ 

1.8 ᐳᓴᓂᒃ ᐊᖏᓪᓕᒋᐊᖅᑕᐅᓂᐊᕐᖓᑦ, ᑕᒫᖓᑦ  

$48 ᒥᓕᐊᓐᓂᒃ 2021-ᒥ ᑕᒪᐅᖓ $49-ᒥᓕᐊᓐᓄᑦ 

2022-23 ᐊᕐᕌᒍᖓᓄᑦ. 

ᖃᓄᕐᖑᓇ ᑕᐃᒪᓐᓇᐅᔭᕆᐊᖃᕐᖓᑦ 

ᐋᖅᑭᓐᓂᖅᑭᓯᐅᒃ, ᖃᐅᔨᓐᓂᖅᑭᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒐ ᐅᓇ 

ᑭᐅᖁᔭᕋᓗᐊᕋ, ᒥᔅ ᕼᐃᑭ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᒃᑯᐊ 

ᑮᓇᔭᒃᑲᓐᓃᑦ ᕼᐋᒻᓚᓄᑦ ᑐᕌᖓᔪᐃᑦ $0.08 

ᖃᓪᓗᑎ ᐊᑐᓂ ᐊᑭᑦᑐᕆᐊᓐᖑᓱᒻᒪᑕ ᒑᓯ ᐊᒻᒪ 

ᐅᖅᓱᐊᓗᐃᑦ ᑕᕝᕙᓂ ᕕᕝᕗᐊᕆ 6, 2022-ᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐃᑭ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ ᒪᑐᐃᖅᓯᒍᑎᒋᖅᑲᐅᔭᔅᓯᓐᓂᒃ 

ᒪᑉᐱᒐᖓᓂᒃ 3, ᐊᖏᓪᓕᒋᐊᖅᓯᓯᒪᔪᖃᕐᒥᒻᒪᑦᑕᐅᖅ 

ᕼᐋᒻᓚᑦ ᑮᓇᐅᔭᖅᑖᕆᕙᑦᑕᖏᑦ ᐅᖅᓱᐊᓗᐃᑦ 

ᐊᑭᑦᑐᐸᓪᓕᐊᓂᖏᑦ ᐱᔾᔪᑕᐅᓪᓗᑎᒃ, 

ᐅᖃᐅᓯᕆᕋᑖᕐᒪᒍ $852,000-ᖑᓚᐅᕐᖓᑕ, ᐊᒻᒪᓗ 

$400,000-ᖑᒋᓪᓗᑎᒃ ᐱᖁᑎᖏᓐᓄᑦ 

ᑖᒃᓯᔭᕆᐊᖃᕐᓂᖏᓐᓄᑦ ᐊᑭᑦᑐᕆᐊᕐᓂᖏᓐᓄᑦ 

ᐃᖃᓗᓐᓂ ᐊᒻᒪ $450,000 ᐃᑲᔫᑏᑦ ᑐᓂᕐᕈᑏᓪᓗ 

ᐱᓐᖑᐊᖅᑎᕈᓘᔭᕐᓄᑦ, ᐊᒻᒪᒃᑲᓐᓂᖅ $1.72 ᒥᓕᐊᓐ 

ᓄᓇᕗᒻᒥᐅᓄᑦ ᐱᓐᖑᐊᖅᑎᓄᑦ.  

 

ᒫᓐᓇ ᒥᓂᔅᑕ ᐊᐱᕆᔪᒪᔭᕋ ᑕᐃᒃᑯᐊ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᒪᒋᐊᓚᐅᖅᑎᓐᓇᒋᑦ, ᒥᓂᔅᑕ 

ᑲᔪᓯᑉᐸᑦ ᐊᖏᖅᑕᐅᑉᐸᑦ ᑕᐃᒃᑯᓄᖓ ᕿᒥᕐᕈᔨᓄᑦ, 

ᐊᑦᑐᖅᓯᓂᐊᕐᖓᑦ ᕼᐋᒻᒪᓚᓕᒫᐸᓐᓂ. 

ᐊᑭᑦᑐᕆᐊᖅᑲᑕᐃᓛᒃ ᐊᑭᓕᖅᓱᕆᐊᓕᖏᑦ. 

ᓴᖅᑭᖅᓯᔪᖃᕋᔭᖅᑳ ᑮᓇᐅᔭᓂᒃ ᑐᔅᓯᕌᔅᓴᐅᔪᓂᒃ?  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑦᑐᐸᓪᓕᐊᓗᐊᓕᕐᓂᖏᓐᓄᑦ ᐃᑲᔫᑎᐅᒐᔭᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᖃᐅᔨᒪᒐᓱᓐᓂᐊᖅᑕᕗᑦ ᖃᓄᖅ ᐋᖅᑭᑦᑕᐅᔪᖅ 

ᒪᓕᓪᓗᒍ. ᐃᒪᐃᒋᐊᖃᑐᐃᓐᓇᕆᐊᖃᖅᑐᒍᑦ 

ᐊᑭᓖᒋᐊᖃᖅᑎᑦᑎᒋᐊᖃᑐᐃᓐᓇᕆᐊᖃᖅᑐᒍᑦ 

ᖃᐅᔨᓛᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᐃᒃᓯᕙᐅᑖᖅ, ᒫᓐᓇ $852,000-ᓂᒃ 

ᑐᕌᖅᑎᑦᑎᓂᐅᓴᒐᔅᓯ ᐅᖅᓱᓗᐃᑦ ᐊᑭᑦᑐᕐᓂᖓ 

ᐱᔾᔪᑎᒋᓪᓗ ᕼᐋᒻᒪᓚᒃᑯᓐᓅᖅᐸᑦᑕᔅᓯᓐᓂᒃ. ᑖᒃᑯᐊ 

ᐊᑭᑦᑐᓪᓗᐊᑲᓪᓚᔅᓯᒪᖏᒻᒪᑕᓕ ᓄᓇᕘᒥ, 

ᖃᓪᓗᓈᓂᓕ ᑕᐃᒪᓐᓇᓪᓗᐊᐸᓗᒻᒪᕆᐊᓗᒃ ᐊᑭᖏᑕ 

ᐊᔾᔨᖏᑕ ᖁᕝᕙᕆᐊᖅᓯᒪᓕᕐᖓᑕ. ᓄᓇᓕᖕᓂ 

ᒐᕙᒪᑯᓂᓪᓗ ᐱᔨᑦᑎᖃᖅᑎᒃᑯᑦ ᐸᕐᓇᐅᑎᖃᖅᑳᑦ 

ᐊᕐᕌᒎᓐᓄᑦ ᐊᒡᒋᖅᑐᓄᑦ? ᐅᖅᓱᐊᓗᐃᑦ ᐊᑭᖏᑦ 

ᐱᓕᕆᐊᖑᓛᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᑦᑕᐅᖅ 

ᖃᖓᑐᐃᓐᓇᒃᑯᑦ ᐊᕐᕌᒍᒃᑰᓲᖑᒻᒪᑦ ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᖃᐅᔨᒋᐊᖃᑦᑕᓲᑦ. 

ᓯᕗᓂᑦᑎᓐᓄᑦ ᐊᑭᖏᑦ ᖃᓄᐃᓕᕙᓪᓕᐊᓛᕐᒪᖔᑕ 

ᖃᐅᔨᒪᒐᓱᐊᓲᑦ. ᐊᒻᒪᓗ ᐅᖅᓱᐊᓗᓕᕆᔨᒃᑯᓐᓂᓛᒃ 

ᐊᑭᑦᑐᑲᓪᓚᓗᐊᔾᔭᐃᒃᑯᑎᖏᑦ ᑮᓇᐅᔭᐃᑦ 

ᓴᓂᕐᕙᖅᓯᒪᓲᖏᑦ. ᐊᔾᔨᒌᖏᓐᓇᕈᑕᐅᒐᓱᑦᑐᐃᑦ 

ᐊᑭᖏᑦ, ᐅᖅᓱᐊᓗᐃᑦ ᐊᑭᖏᓐᓂᒃ, 

ᓂᐅᕕᕈᑎᒋᓯᒪᔭᖏᑦ ᑕᑯᓐᓈᖅᑐᒋᑦ. ᓂᕆᐅᑦᑐᒍᑦ 

ᐅᑭᐊᔅᓵᒥᖃᐃ ᐊᑭᑦᑐᕆᐊᕆᒋᐊᖃᓛᖅᑐᒍᑦ 

ᐅᖅᓱᐊᓗᐃᑦ ᐊᑭᖏᓐᓂᒃ ᓄᓇᕘᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖃᐅᔨᒪᒐᒪ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᑎᑭᓐᓂᐊᑐᐃᓐᓇᕋᑦᑎᒍ ᒥᓂᔅᑕᐅᑉ 

ᐅᖃᐅᓯᕆᖅᑳᕋᑖᕐᖓᒍ ᐊᐱᖅᑯᑎᒋᒍᒪᒐᒃᑯ 

ᐅᖅᓱᐊᓗᐃᑦ ᐊᑭᖏᓐᓄᑦ. ᖃᓄᐃᔅᓴᖏᒃᑯᕕᑦ, ᒫᓐᓇ 

ᖃᓪᓗᓈᓂ ᖃᑦᑏᓐᓇᕕᔾᔪᐊᑯᓘᓕᕐᖓᑕ ᓄᓇᐃᑦ 

ᒑᓯᑐᐃᓐᓇᖅ $2.00 ᐊᑖᓂ ᖃᓪᓗᑎ ᐊᑕᐅᓯᕐᒥᒃ 

ᐊᑭᖃᖅᑐᐃᑦ. ᒫᓐᓇᓕ ᓄᓇᕘᒥ ᐊᑭᓖᖃᑦᑕᖅᑐᒍᑦ 

ᐊᕝᕙᖓᓂᒃ, ᐊᕝᕙᐸᓗᖓᓂᒃ. ᒑᓰᑦ ᐊᑭᖏᑦ 

ᖁᕝᕙᑲᓪᓚᑉᐸᑕ... . ᐅᑎᕆᐊᕐᓚᖓᐃᑦ. 

 

ᓄᓇᕘᒥ ᒑᓰᑦ ᐊᑭᖏᑦ ᓄᓇᕘᒥ 

ᐊᑭᑭᓐᓂᓴᐅᔾᔮᓲᖑᒻᒪᑕ ᖃᓪᓗᓈᓂᑦ ᒫᓐᓇ ᑕᐃᒫᒃ 

ᓂᐅᕕᖅᑳᓲᖑᒐᑦᑕ ᐅᖅᓱᐊᓗᔅᓴᓐᓂᒃ 

ᐊᑭᑦᑐᑲᓪᓚᓚᐅᖏᓐᓂᖏᓐᓂᒃ. ᑭᓯᐊᓂ 

ᐊᓐᖑᑎᔪᒫᕐᖓᑦ ᐅᕙᑦᑎᓐᓄᑦ ᐊᑭᑦᑐᕐᓂᖅ. ᑖᒃᑯᐊ 

ᐊᑭᑦᑐᑲᓪᓚᓗᐊᔾᔭᐃᒃᑯᑏᑦ ᑮᓇᐅᔭᑦ ᓈᒻᒪᓛᖅᑳᑦ 

ᐊᑭᑦᑐᑲᓪᓚᓗᐊᑎᑎᑦᑕᐃᓕᒪᔾᔪᑕᐅᒍᓐᓇᕐᓗᑎᒃ 

ᐅᖅᓱᐊᓗᐃᑦ ᐊᑭᖏᓐᓂᒃ ᐅᕝᕙᓘᓐᓃᑦ ᐅᖅᓱᐊᓗᐃᑦ 

ᐊᑭᖏᑦ ᖁᕝᕙᑲᓪᓚᓛᖅᑐᐊᓘᕙᑦ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᑲᐃᓐᓈᕐᔪᓐᖓ 

ᓇᓂᑲᐃᓐᓇᕐᓂᐊᕋᒃᑯ. ᐃᒻᒪᖄ, ᐅᑎᕐᕕᒋᔪᓐᓇᕈᒃᑯ 

ᖃᖓᒃᑯᑦ ᐊᐱᖅᑯᑎᐅᔪᖅ. ᐅᖅᓱᐊᓗᓕᕆᓂᐅᑉ 

ᐊᑖᒍᑦ ᓇᓗᓇᐃᓚᐅᕐᓗᒍ ᐅᑎᕐᕕᒍᔪᓐᓇᕐᓂᐊᕐᒥᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕕᖃᕐᓂᐊᕐᒥᔪᒍᑦ ᐅᖃᐅᓯᕆᔪᓐᓇᕐᓗᑎᒍᑦ PPD 

ᐊᑖᒍᑦ ᑎᑭᒃᑯᑦᑎᒍ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᑲᔫᑏᑦ ᐱᓐᖑᐊᖅᑐᓕᕆᓂᕐᒧᑦ ᐊᑐᐊᒐᖓᑦ 

ᒫᔅᓯ 31, 2023-ᒥ ᐃᓱᓕᕝᕕᖃᓛᕐᖓᑦ. ᑭᓱᒥᒃ 

ᐊᓯᔾᔨᖅᑐᖃᕋᔭᓐᖑᐊᖅᐹ, ᐃᓱᒪᒋᔭᖃᖅᐸᓪᓕᐊᕕᓰ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᖑᖅᑎᒋᐊᓕᕈᔅᓯᐅᒃ ᐊᑐᐊᒐᖅ ᑕᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᓰᓕ 

ᐱᕕᖃᖅᑎᑦᑐᓐᓇᕈᕕᐅᒃ ᑭᐅᒍᓐᓇᖅᐸᒍᑦ ᑖᓐᓇ 

ᖃᐅᔨᒻᒪᑦᓯᐊᕐᒪᒍ ᖃᓄᓗᒃᑖᖅ 

ᑲᒪᔨᒻᒪᕆᐅᖃᑦᑕᖅᓯᒪᒻᒪᑦ ᑕᐃᔅᓱᒪᓂᓂ 

ᐅᒃᐱᕆᓪᓗᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, 

ᑲᔪᓯᒋᑦ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ. 

ᐱᓐᖑᐊᖅᑐᓕᕆᓂᕐᒧᑦ ᐃᑲᔫᓯᐊᖑᕙᑦᑐᖅ ᐊᑐᐊᒐᖅ 

ᕿᒥᕐᕈᔭᐅᕙᓪᓕᐊᔪᖅ ᐱᓐᖑᐊᖅᑐᓕᕆᔨᒃᑯᑦ 

ᐅᖃᖃᑎᖃᖅᐸᓪᓕᐊᕙᒌᖅᓯᒪᓕᖅᑐᑦ. 

ᐊᑦᑐᐊᓗᐊᑦᑕᖅᑐᓂᒃ ᓄᓇᓕᓐᓂ 

ᐱᓐᖑᐊᖅᑐᓕᕆᔨᐅᕈᓘᔭᖅᑐᓂᓪᓗ ᓄᓇᕗᒻᒥ. 

ᐊᑐᓕᖅᑎᑕᐅᓂᖓᓕ ᑖᓐᓇ ᐊᑐᐊᒐᐊᕙᒌᖅᑐᖅ 

ᐊᓯᔾᔨᖅᑕᐅᑐᐃᓐᓇᕆᐊᖃᕐᓂᖏᑦ ᐱᓪᓗᒋᑦ, ᑕᒪᒃᑯᐊ 

ᑐᓴᕐᕕᒋᕙᑦᑕᕗᑦ ᐊᑦᑐᐊᖃᑕᐅᔪᓂᒃ 

ᐃᓚᓕᐅᖅᑕᐅᕙᓪᓕᐊᓯᒪᔪᑦ, ᓄᑖᕐᒧᑦ ᐊᑐᐊᒐᑦᓴᒧᑦ.  

 

ᐅᖃᕈᓐᓇᖅᐳᖓ ᑖᒃᑯᓇᖓᑦ 

ᐱᓕᕆᖃᑎᒋᕙᑦᑕᑎᓐᓂᒃ ᑭᐅᔪᖃᓗᐊᓚᐅᖏᑦᑐᖅ 

ᐊᑐᓕᖁᔭᐅᔪᓄᑦ ᓄᓇᓕᓐᓃᖓᖅᑐᓂᒃ. 

ᑮᓇᐅᔭᓕᐅᕋᓱᖏᑦᑐᓂᓪᓘᓐᓂᑦ ᑎᒥᐅᔪᓂᑦ 

ᓇᕝᕚᖃᑦᑕᖅᑐᓂᒃ ᑕᒪᒃᑯᓇᖓᑦ ᑮᓇᐅᔭᓂᒃ. ᑖᒃᑯᐊ 

ᑐᓂᔭᐅᕙᒃᑐᓄᑦ ᑮᓇᐅᔭᑦ ᑖᒃᑯᐊ 

ᐱᓐᖑᐊᖅᑐᓕᕆᓂᕐᒧᑦ ᐃᓂᓪᓚᖓᐅᓂᒃᓴᖓ 

ᐸᕐᓇᐅᑎᑦᓴᖓᓗ ᒪᓕᒃᑕᐅᓪᓗᓂᒃ. ᐊᒻᒪᓗ ᑲᓇᑕᒥ 

ᐱᓐᖑᐊᖅᑐᓕᕆᓂᕐᒧᑦ ᐊᑐᐊᒐᖅ ᒪᓕᒃᖢᒍ 3.0-

ᒦᑦᑐᖅ ᐅᖃᖃᑎᒌᓐᓃᒃ ᑲᔪᓯᒋᐊᖅᓯᒪᓕᕐᒥᒻᒪᑕᐅᖅ. 

ᐱᖃᓯᐅᓯᒪᓂᐊᖅᓱᑎᒃ ᓄᓇᕘᓕᒫᒥ 

ᐱᓐᖑᐊᖅᑐᓕᕆᔨᓪᓚᑦᑖᑦ ᓄᓇᕗᒻᒦᑦᑐᑦ  

ᐃᖅᑯᓪᓕᖃᓯᐅᔾᔭᐅᓂᔭᖅᑐᑦ ᑲᓇᑕᒥ ᐸᕐᓇᐅᑕᐅᔪᒧᑦ. 

ᐅᖃᖃᑎᒌᓐᓃᑦ ᐱᓪᓗᐊᑲᓪᓚᑦᑐᑦ ᑲᔪᓯᓂᐅᓴᔪᑦ 

ᐊᓯᔾᔨᖅᑕᐅᖁᔭᐅᓯᒪᓪᓗ ᐱᖃᓯᐅᔾᔭᐅᓯᒪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ, 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒥᓇᖅᐳᑦ ᑕᒪᒃᑯᐊ ᐱᓐᖑᐊᖅᑐᓕᕆᓂᖅ 

ᐱᒻᒪᕆᐊᓘᒻᒪᑦ ᐊᑑᑎᖃᓪᓚᕆᑦᓱᓂ ᓄᓇᓕᓕᒫᓐᓄᑦ. 

ᐱᕚᓪᓕᓐᓂᖃᓪᓚᕆᑦᓱᓂ ᑎᒥᒃᑯᑦ 

ᐃᖃᐃᓕᓴᖅᐸᑦᑐᓂ ᑎᒥᒧᑦ ᐱᐅᒻᒪᑦ ᐃᓱᒪᒧᓪᓗ. 

ᐊᑏᑐᖅ ᑲᔪᓯᑦᓯᐊᖏᓐᓇᕐᓂᐊᖅᐳᖅ. 

 

ᓯᕗᓪᓕᐅᔾᔭᐅᔪᓄᑦ ᐊᓯᐊᓄᑦ, 196 ᐸᕐᓇᐅᑎᔅᓯᓐᓂ. 

ᓯᕗᓪᓕᐅᔾᔭᐅᒻᒪᑦ 2022-2023 ᐊᐃᑉᐹᓂᒃ ᓱᓕ 

ᑕᒪᒃᑯᓇᖓᑦ ᐅᖃᖅᓯᒪᒻᒪᑦ, 

“ᐱᓕᕆᔨᐅᓪᓗᐊᑕᖅᑐᓂᒃ ᐱᓕᕆᖃᑎᖃᑦᓯᐊᕐᓂᖅ 

ᐋᖅᑮᕙᓪᓕᐊᓂᕐᒧᑦ ᑭᓈᕌᓗᒃᑯᑦ ᐊᒃᑐᖅᑕᐅᕙᒃᑐᓂᒃ 

ᐊᒻᒪ ᐊᒃᑕᖅᑕᐅᑎᐅᑉ ᑲᒪᒋᔭᐅᕙᓐᓂᖏᓐᓄᑦ.” 

ᖃᓄᐃᓕᖓᓕᖅᐸᓪᓕ ᑕᒪᓐᓇ ᒫᓐᓇᐅᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᔮᓐᓄᐊᓕ 2021-

ᖑᑎᓪᓗᒍ ᐱᔨᔅᓯᖅᑐᓕᕆᔨᒃᑯᑦ 

ᕿᒥᕐᕈᕙᓪᓕᐊᓕᔪᒻᒪᑕ ᖃᓄᖅᑑᕈᑎᒋᔪᓐᓇᖅᑕᒥᓂᒃ 

ᐊᑦᑕᖅᑕᐅᕙᒃᑐᑦ ᐱᔾᔪᑎᒋᓪᓗᒋᑦ. ᓲᕐᓗ 

ᐊᕕᑦᑐᖅᓯᒪᔪᒥᒃ ᑕᒪᒃᑯᐊ ᓴᐅᔭᐅᖃᑦᑕᖅᑐᑦ 

ᐅᓯᔭᐅᒍᓐᓇᕐᓗᑎᓪᓘᓐᓂᑦ ᐊᓯᐊᓄᑦ 

ᒐᕙᒪᖃᕐᕕᐅᔪᓄᑦ. ᐊᒻᒪᓗ ᑖᒃᑯᐊ ᓴᐅᔭᐅᕙᑦᑐᑦ 

ᐱᖃᓯᐅᑦᑐᒋᑦ, ᖃᐅᔨᓴᕈᑎ ᐱᔪᓐᓇᕐᓂᖃᖅᑐᑎᒍᑦ 

ᐃᓚᐅᖏᓐᓇᖅᑐᒍᑦ ᖃᓄᕐᓗ 

ᐃᓚᐅᓂᖃᕐᓂᐊᕐᒪᖔᑕ ᐃᓚᒋᔭᐅᓪᓗᑏᓚᒃ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᔨᒃᑯᑦ ᖃᓄᖅᑑᕐᓂᕐᒧᑦ 

ᐸᕐᓇᐅᑎᐅᕙᓪᓕᐊᔪᒧᑦ ᐱᕙᓪᓕᐊᑎᓪᓗᒋᑦ 

ᐊᑦᑕᒃᑕᐅᕙᒃᑐᓕᕆᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᓵᕐᒪᑦ ᑕᒪᒃᑯᐊ ᐃᑭᑕᐅᕙᑦᑐᖅ ᐊᕐᕕᐊᑦ 

ᐊᖏᓂᖅᐹᖑᖃᑕᐅᒻᒥᒻᒪᑦ ᓄᓇᓕᓐᓂ. ᑖᒃᑯᐊ 

ᐊᑦᑕᕐᕕᐅᕙᑦᑐᑦ ᐊᑦᑕᕐᕖᑦ ᑕᐃᑲᓂ ᒫᓐᓇ 

ᑕᑕᓗᐊᓕᕇᕐᒪᑦ, ᐸᕐᓇᐅᑎᖃᖅᐹᑦ 

ᐃᑭᑕᐅᖃᑦᑕᕈᑎᒃ ᑕᒪᒃᑯᐊ ᓄᐊᑐᐃᓐᓇᕐᓂᐊᖏᒻᒪᑕ 

ᐊᑦᑕᖅᑕᐅᕙᑦᑐᑦ ᐃᑭᑕᐅᖃᑦᑕᕈᓐᓇᖅᓯᒐᔭᕐᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᓐᓄᑦ 

ᑭᐅᒍᓐᓇᖅᑎᒃᑯᕕᐅᒃ ᐊᐱᖅᑯᑎᐊ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᑦ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᖅᑯᑎᓐᓄᑦ. ᐊᑦᑕᖅᑕᐅᕙᑦᑐᖅ 

ᐸᕐᓇᐅᑎᐅᔪᖅ ᑕᒪᒃᑯᐊ ᓴᐅᔭᐅᕙᑦᑐᑐᖃᐃᑦ 

ᐊᑦᑕᕐᕕᒥᓃᑦ ᓯᕗᓪᓕᐅᔾᔭᐅᕙᒻᒪᑦ. ᐊᐅᓚᔨᔪᔅᓴᐅᕗᓯ 

ᑕᒪᔅᓯᐸᓗᒃ ᐊᔾᔨᒌᓐᖏᑦᑐᓂᒃ 

ᓄᑖᓐᖑᕆᐊᕆᒍᑎᐅᔪᓂᒃ ᐊᑦᑕᕐᕕᑐᖃᕐᓂᒃ, 

ᓄᑖᓂᓪᓗ ᐊᑦᑕᕐᕕᑐᖃᕐᓄᑦ ᐊᑭᑐᔫᑎᓄᑦ 

ᑐᕌᖓᔪᓄᑦ ᐱᓕᕆᐊᓄᑦ 

ᐃᓱᒪᒋᔭᐅᖃᓯᐅᑎᓯᒪᓗᑎᒃ.  

 

ᒫᓐᓇ ᒪᓕᒐᐅᓕᖅᑐᓪᓕ ᓴᓇᔭᐅᓂᔅᓴᖏᑕ 

ᒪᓕᑦᓯᐊᕆᐊᖃᕐᓂᖏᑦ ᒪᓕᒐᕐᓂᒃ ᐊᑦᑕᕐᕖᑦ 

ᐊᑭᑐᔪᒻᒪᕆᐅᖕᒪᑦ. ᓄᓇᐃᑦ 

ᑭᓈᕐᕕᖃᑦᓯᐊᕆᐊᖃᕐᒥᒻᒪᑕ ᐊᒻᒪ  

ᓴᓕᒎᓯᖃᑦᓯᐊᕆᐊᖃᖅᓱᑎᒃ ᐊᐅᓚᑕᐅᕙᓐᓂᖏᓪᓗ, 

ᐊᑭᑐᕙᓐᓂᖓ ᐊᖏᔫᒻᒥᖕᒪᑦ ᓄᓇᓕᓐᓄᑦ ᐊᑭᑐᔫᑏᑦ 

ᐱᓪᓗᒋᑦ. 

 

ᒫᓐᓇ ᐃᒪᐃᒐᓱᑉᐳᒍᑦ ᑕᒪᒃᑯᐊ ᐃᑭᑕᐅᕙᓐᓂᖏᑦ 

ᖃᓄᖅᑑᖅᑕᐅᒃᑲᓐᓂᖏᓐᓄᓪᓗ, 

ᑐᐊᕕᕆᐊᒃᑲᓐᓂᕈᑎᐅᓇᓱᒻᒪᑕ ᐊᑯᓂᐅᓂᖅᓴᖅ 

ᐊᑐᖅᑕᐅᒍᓐᓇᖁᓪᓗᒋᑦ ᐊᑦᑕᕐᕕᐅᕙᒌᖅᑐᑦ. ᐃᒻᒪᖄ, 

ᓇᒧᑦ ᐊᓯᐊᓄᑦ ᐊᐅᓪᓚᖅᑎᑕᐅᒍᓐᓇᕈᑎᒃ 

ᐊᑦᑕᕐᕕᒻᒦᑦᑐᑐᖃᐃᑦ. ᐊᒻᒪᓘᓐᓃᑦ 

ᐃᑭᑦᑎᕝᕕᐅᒍᓐᓇᖅᑐᓂᒃ ᐃᒐᖃᐅᖅᖢᓂ 

ᓄᓇᓕᓐᓃᑦᑐᖃᕈᓐᓇᖅᐸᑦ. 

 

ᐅᖃᐅᑎᕆᔪᓐᓇᓐᖏᑕᕋ ᐊᕐᕕᐊᒧᑦ 

ᓇᓗᓇᐃᖅᑕᐅᓯᒪᒻᒪᖔᑦ ᐆᑦᑑᑕᐅᔪᓐᓇᕐᓗᓂ, 

ᑭᓯᐊᓂ ᓄᓇᓖᑦ ᐃᑲᔪᖅᑐᐃᒍᑎᒃ ᐊᔾᔨᐅᖏᑦᑐᒃᑯᑦ 

ᖃᓄᖅ ᐊᐅᑦᓯᔾᔪᑎᐅᒍᓐᓇᕋᔭᖅᑐᓂᒃ 

ᐊᑦᑕᖅᑕᐅᕙᒃᑐᓂᒃ ᐱᒋᐊᕐᖓᐅᑎᑦᓯᐊᕙᐅᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒥᓇᓪᓚᕆᑦᑐᖅ ᐊᕐᕕᐊᑦ 

ᐱᒃᑯᒥᓇᑦᓯᐊᕋᔭᕐᒪᑦᑕᐅᖅ ᐱᔾᔪᑎᒋᓪᓗᒍᑦᑕᐅᖅ, 

ᐃᒫᒃ ᒥᓂᔅᑕ ᐱᓕᕆᔨᖏᓪᓗ ᖃᐅᔨᒪᒻᒪᑕ ᑖᓐᓇ 

ᐊᑦᑕᕐᕕᖓ ᒥᑦᑕᕐᕕᐅᒃ ᖃᓂᒋᔭᑯᓗᐊᓃᒻᒪᑦ 

ᑎᒻᒥᐊᓄᓪᓗ ᐊᑲᐅᖏᒻᒪᑦ ᐱᔾᔪᑕᐅᕙᒃᖢᑎᒃ.  

 

ᑕᒪᓐᓇ ᐅᖃᐅᓯᕆᓗᒍ, ᐊᑭᑐᓂᕆᓂᐊᑦᑕᖓᓄᑦ 

ᖃᓂᑦᑑᒐᔭᕐᒪᑦ ᐅᖃᐅᑎᑦᑎᐊᕈᓐᓇᕆᓪᓗᖓᑦᑕᐅᖅ, 

ᑭᓯᐊᓂ ᑭᑐᑭᐊᖅ ᖃᓄᑭᐊᖅ 

ᐊᑭᑐᔫᑎᓅᓕᖓᓂᐅᔭᕙ ᑭᐅᒍᓐᓇᖅᐸᒻᒪ. ᖃᓄᕐᓕ 

ᐊᐅᓪᓚᖅᑎᑕᐅᒋᐊᓖᑦ ᐊᖏᓪᓕᒋᐊᖅᑕᐅᓇᔭᖅᐸᑦ 

ᐊᑦᑕᕐᕕᐅᕙᑦᑐᖅ ᖃᓂᓗᐊᕈᑎᒃ ᒥᑦᑕᕐᕕᒻᒧᑦ 

ᓄᓇᓕᒻᒥ, ᐃᖏᕐᕋᔪᓕᕆᔨᒃᑯᑦ ᒪᓕᒐᖏᑦ 

ᐃᓱᒪᒋᓪᓗᒋᑦ? ᖁᔭᓐᓇᒦᒃ. 

 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐊᐱᖅᑯᑎᑦᓯᐊᕙᐅᖅᑰᕐᒪᑦ ᑖᓐᓇ ᓴᕕᑲᑖᖅ. 

ᐃᒃᐱᓐᓇᐸᓗᒃᑐᖅ ᐊᑐᐊᒐᓕᕆᓂᐅᔭᕆᐊᖓᓂᒃ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᓱᓕ 

ᑭᐅᒃᑲᓐᓂᕈᓐᓇᖁᒍᕕᐅᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᑕᐃᒫᒃ 

ᐃᓱᒪᓐᖏᑲᐃᓐᓇᕋᒪ. ᐊᑏ, ᑲᔪᓯᒋᑦ ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑎᒻᒥᐊᑦ ᐊᐳᖅᑕᐅᑐᐃᓐᓇᕆᐊᖏᑦ 

ᐊᖏᔪᐊᓘᒍᓐᓇᕐᒪᑦ ᖃᓂᓗᐊᕌᖓᑦᑕ ᑭᓈᓗᒡᕖᑦ 

ᐊᑦᑕᕐᕖᑦ. ᑕᐃᒪ ᐸᕐᓇᒍᑎᒋᔭᑦᑎᓐᓄᑦ ᓅᑕᐅᒐᔭᖅᐸᑦ 

ᐊᑦᑕᕐᕖᑦ, ᑭᓈᓗᖃᕐᕖᑦ ᑕᒪᒃᑯᐊ ᓇᒦᓐᓂᖏᑦ 

ᒪᓕᒋᐊᖃᕐᒥᒻᒪᑕ ᒪᓕᒐᐅᕙᒌᖅᑐᓂᒃ. 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᒪᓕᒐᖏᑎᒍᑦ ᐊᒻᒪᓗ 

ᑕᒪᒃᑯᐊ ᑭᓈᕕᐅᒋᐊᖃᖅᐸᑦᑐᑦ ᒪᓕᑦᑐᒋᑦ. 

  

ᑕᒪᒃᑯᐊ ᓇᒦᑉᐸᓐᓂᖏᑦ ᓄᓇᓕᓐᓂ 

ᐊᑦᓱᕈᕈᑕᐅᕙᒻᒥᖕᒪᑕ ᐱᓗᐊᖅᑐᒥᒃ ᖃᓂᑦᓴᖅᑐᑦ 

ᒥᑦᑕᕐᕕᓐᓂ, ᐊᒃᑕᕐᕖᑦ ᐊᖏᔪᓄᑦ 

ᐃᓂᓕᐅᖅᑕᐅᓂᖏᑦ ᐅᖓᓯᖕᓂᖅᓴᐅᓂᐊᖅᖢᑎᒃ 

ᓄᓇᓕᐅᑉ ᐃᒡᓗᒋᔭᖏᓐᓂᒃ, ᐊᒻᒪᑦᑕᐅᖅ 

ᒥᑦᑕᕐᕕᖏᓐᓂᒃ ᐅᖓᓯᒃᓴᖕᓂᖅᓴᐅᑎᑕᐅᓗᑎᒃ, 

ᑕᒪᓐᓇ ᐃᓚᖃᑲᐅᑎᒋᔪᖅ ᐊᑭᑦᑐᕆᐊᕈᑎᖏᓐᓂᒃ 

ᐊᐅᓚᑕᐅᓂᒃᑯᑦ ᐅᖓᓯᒡᓕᒋᐊᕐᓂᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᕕᐱᕆ 4, 2021-ᒥ, ᐱᓕᕆᕝᕕᓯ ᐱᔪᒪᔾᔪᑎᒥᒃ 

ᓴᖅᑮᓚᐅᖅᑐᑦ ᐆᒃᑐᕈᒪᔪᓄᑦ ᑕᒪᒃᑯᓄᖓ 

ᓄᓇᕘᓕᒫᒧᑦ ᐊᕕᒃᓯᒪᔭᖏᒍᑦ ᐊᒃᑕᕐᕕᖕᓄᑦ  

ᐊᖏᔫᑎᓄᑦ ᐊᐅᓚᑦᑎᔾᔪᑎᒧᑦ ᐸᕐᓇᐅᑎᒃᓴᒥᒃ. ᑖᓐᓇ 

ᐆᒃᑑᑎᓕᐊᓄᑦ ᐱᔪᒪᔾᔪᑖ ᓄᖅᑲᖅᑎᑕᐅᓪᓗᓂ 

ᕕᕗᐊᕆ 8, 2022. ᖃᖓᓕ ᐱᓕᕆᕕᓯ 

ᓴᖅᑮᒃᑲᓐᓂᕐᓂᐊᖅᐸᑦ ᑖᔅᓱᒧᖓ ᐅᒃᑐᕆᐊᖁᔨᓂᕐᒧᑦ 

ᓴᖅᑭᑎᑦᑎᔾᔪᑎᒥᒃ? ᖃᓄᐃᒻᒪᓗ ᑖᓐᓇ 

ᓄᖅᑲᖅᑎᑕᐅᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐊᐱᖅᑯᑎᖓ 

ᐅᖃᐅᓯᕆᒃᑲᓐᓂᕈᓐᓇᖅᐸᐅᒃ? ᓱᒃᑲᓗᐊᖅᑐᒥᒃ 

ᓅᕋᑖᕐᒪᑦ ᐊᐱᖅᑯᑎᒋᔭᒥᓂᒃ ᑐᓴᖅᑕᐃᓐᓇᕆᓇᒋᒃ, 

ᒪᒥᐊᑦᑐᖓ ᑐᓴᑦᑎᐊᖏᓐᓇᒃᑯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᒃᑲᐃᓪᓗᒍ ᑐᓵᑦᑎᐊᖏᓐᓂᖏᓐᓄᑦ ᐊᐱᖅᑯᑎᒋᓚᒍ 

ᒥᓂᔅᑕ ᐱᕕᖃᖁᓪᓗᒍ.  

 

ᓄᕕᐱᕆ 4, 2021, ᐱᓕᕆᕝᕕᖓ ᐱᔪᒪᔾᔪᑎᒥᒃ 

ᓴᖅᑮᓚᐅᖅᑐᖅ ᐅᒃᑐᕆᐊᕈᒪᔾᔪᑎᒥᒃ 

ᓴᓇᔭᐅᔾᔪᑎᒃᓴᒥᒃ ᓄᓇᕘᓕᒫᒧᑦ ᐊᕕᒃᓯᒪᔪᓄᑦ 

ᐊᒃᑕᕐᕕᖕᓄᑦ ᐊᖏᔫᑎᓄᑦ ᐊᐅᓚᑦᑎᔾᔪᑎᒥᒃ 

ᐸᕐᓇᐅᑎᒥᒃ. ᐅᓇ ᐱᔪᒪᔾᔪᑎᖓ 

ᓄᖅᑲᖅᑎᑕᐅᓚᐅᖅᖢᓂ ᕕᕗᐊᕆ 8, 2022-ᒥ. 

ᖃᖓᓕ ᐱᓕᕆᕝᕕᖓ ᓴᖅᑮᒃᑲᓐᓂᕋᔭᕐᒪᑦ 

ᑕᐃᒪᐃᑦᑐᒥᒃ ᐅᒃᑑᑎᒥᒃ, ᐊᒻᒪᓗ ᖃᓄᐃᒻᒪᑦ 

ᓄᖅᑲᖅᑎᑕᐅᓂᑰᕙ ᐅᒃᑑᑎᖃᖁᔨᔾᔪᑖ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑦᑐᖓ, ᑕᐃᒪ 

ᐊᒃᑕᕐᕖᑦ ᐊᕕᒃᓯᒪᔪᒃᑯᑦ ᑲᒪᒋᔭᐅᓂᖏᑦ ᖃᐅᔨᓵᒃᓴᖅ, 

ᑖᓐᓇᐅᓈ ᐊᐱᖅᑯᑎᒋᔭᖓ? ᑖᓐᓇᐅᒍᓂ, 

ᐃᓱᓕᓐᓂᐊᓴᓕᖅᑐᖅ ᓴᓇᔭᐅᓂᖓ ᐊᒻᒪ ᐃᒻᒪᖄ 

ᓯᕗᓪᓕᖅᐹᖓᒍᑦ ᐱᓇᓱᐊᕈᓯᐅᑉ ᐃᑉᐳᕉᑉ 

ᓴᖅᑭᑕᖏᑦ ᕿᒥᕐᕈᓂᐅᔫᑉ ᐃᑲᔪᕐᓂᖃᕋᔭᖅᖢᓂ 

ᐊᓯᖏᓐᓂᒃ ᐃᓂᒃᓴᐅᔪᓂᒃ ᓇᓂᔭᒃᓴᑦ 

ᕿᓂᖅᑕᐅᓂᖏᓐᓄᑦ. 

 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒪᖄ ᐊᔾᔨᒌᓐᖏᑦᑐᒥᒃ ᒪᒃᐱᒐᕐᒥᒃ ᕿᒥᕐᕈᒐᑦᑕ, 

ᒪᒥᐊᑉᐳᖓ ᐊᓯᖓᓂᒃ ᐅᓂᒃᑳᕆᔭᖃᕐᓂᕈᓂ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐅᑉ 

ᐊᐱᖅᑯᑎᒋᔭᖓ ᓄᓇᕘᓕᒫᒧᑦ ᐊᒡᒍᖅᓯᒪᔪᓄᑦ 

ᐊᒃᑕᕐᕖᑦ ᑲᒪᒋᔭᐅᓂᖓᓄᑦ ᐸᕐᓇᐅᑎᓕᐊᕕᓂᖅ 

ᐅᒃᑑᑎᒃᓴᓕᐊᒧᑦ ᒪᑐᐃᕈᑕᐅᓂᑰᒐᓗᐊᖅ ᑕᐃᔅᓱᒪᓂ 

ᓄᕕᐱᕆᒥᑦ ᐊᕐᕌᒎᓚᐅᖅᑐᒥᒃ, ᑭᖑᓂᐊᒍᑦ 

ᓄᖅᑲᖅᑎᑕᐅᓪᓗᓂ ᒪᑐᐃᖅᑕᐅᓯᒪᔪᖅ. ᑖᓐᓇ 

ᖃᓄᐃᒻᒪᑦ ᒪᑐᔭᐅᓐᓂᕐᒪᖔᑦ ᑐᓴᕈᒪᔭᖓ ᐊᒻᒪᓗ 

ᖃᖓᓕ ᒪᑐᐃᒃᑲᓐᓂᓛᖅᐸᒎᖅ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᒃᑲᓐᓂᖅᐳᖓ 

ᑐᓴᖅᑲᐅᖏᓐᓇᒪ ᐃᒻᒪᖄ ᐅᑎᕐᕕᒋᓛᕐᓗᒍ 

ᐃᓂᓕᐅᕆᔭᕆᐊᓕᕗᑦ, ᑕᒻᒪᖅᓯᒪᓐᖏᑦᑐᒥᒃ 

ᑭᐅᔪᓐᓇᖁᓪᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᐃᓱᒪᒋᔭᒃᓴᐅᔪᖅ ᓴᖅᑭᑕᐅᒐᔪᓲᖅ 

ᓄᓇᓖᑦ ᒐᕙᒪᖏᓐᓄᑦ, ᑕᒪᓐᓇ ᐃᑲᔫᓯᐊᕆᔭᐅᓲᖅ 

ᑮᓇᐅᔭᖅ ᐊᓇᕐᓗᓄᑦ ᒥᓪᓗᐊᕈᑎᑦ ᐃᒥᖅᑕᐅᑎᓄᓪᓗ 

ᐃᑲᔫᑎᖓ ᑕᑯᓪᓗᒍ ᑖᓐᓇ ᐊᑭᒋᑎᑕᐅᓲᖅ ᐊᑐᓂ 

ᓖᑕᒧᑦ ᐊᓂᒍᖅᑕᐅᔪᓄᑦ. ᐃᓛᒃ, ᒐᕙᒪᒃᑯᑦ 

ᐊᑭᓕᖅᓱᐃᒐᔪᓲᑦ ᑕᒪᐃᓐᓂᑲᓴᒃ ᐊᑭᓕᐅᑎᒃᓴᓕᐊᑦ 

ᓄᓇᕘᑉ ᐃᒡᓗᓕᕆᔨᕐᔪᐊᖏᓐᓄᑦ 

ᓇᒃᓯᐅᔾᔭᐅᕙᒃᖢᑎᒃ. ᐅᓇᓕ ᒥᓂᔅᑕᒧᑦ 

ᐊᐱᖅᑯᑎᒋᔪᒪᔭᕋ ᐆᒥᖓ ᐃᓚᖓᑕ ᐊᑭᓕᐅᑕᐅᓲᑉ 

ᑮᓇᐅᔭᖏᑦ ᐊᑐᒐᒃᓴᐅᖕᒪᖔᑕ, ᐊᒻᒪ ᑕᒻᒪᕈᒪ 

ᐃᒃᓯᕙᐅᑖᖅ ᐅᖃᐅᑎᓂᐊᖅᐹᓐᖓ. ᑕᒪᓐᓇ 

ᐊᒃᑐᐊᓂᖃᕐᒪᑦ ᐱᖁᑎᕐᔪᐊᑦ ᑮᓇᐅᔭᕆᓲᖏᓐᓄᑦ. 

 

ᑕᐃᒪᓕ ᓄᓇᓕᐅᑉ ᒐᕙᒪᖓ ᐅᖓᑕᐅᔾᔨᓯᒪᓂᖓ 

ᖁᑦᑎᖕᓂᐊ ᓈᒻᒪᒃᑯᓂ ᐃᒥᕐᒧᑦ ᐊᓇᕐᓗᓄᑦ 

ᒥᓪᓗᐊᕈᑕᐅᓲᑉ ᑮᓇᐅᔭᖏᓐᓂᒃ, ᑐᑭᓯᐅᒪᔭᒃᑯᑦ 

ᑮᓇᐅᔭᓕᐅᕈᑕᐅᓇᓱᐊᓐᖏᒻᒪᑦ, ᐃᑲᔪᐃᓇᓱᖕᒪᑦ 

ᕼᐋᒻᒪᓚᐅᔪᓂᒃ ᐊᓯᐅᔨᓗᐊᖁᓇᒋᑦ ᑭᓯᐊᓂᑦᑕᐅᖅ 

ᑮᓇᐅᔭᓕᐅᕈᑕᐅᓗᐊᕆᐊᖃᕐᒥᓇᑎᒃ. ᐃᑲᔫᓯᐊᖓᑕ 

ᑕᑯᒃᓴᐅᓂᖓ ᐅᖓᑕᐅᔾᔨᓯᒪᒐᓛᒃᑯᓂ, ᑖᓐᓇ 

ᕼᐋᒻᒪᓚᒃᑯᓐᓄᑦ ᐊᑐᖅᑕᐅᔪᓐᓇᕋᔭᖅᐹ 

ᓴᓇᔭᖃᕐᓗᑎᒃ ᐅᖅᑯᐃᕐᕕᓂᒃ ᓄᓇᓯᐅᑎᖏᓐᓄᑦ 

ᑐᕌᖓᔪᓃᒃ? ᖃᐅᔨᒪᔪᖓ ᐱᖁᑎᕐᔪᐊᓄᑦ 

ᓂᐅᕕᕋᐅᑎᖏᒍᑦ ᑮᓇᐅᔭᒥᒃ ᓄᑖᒥᒃ ᓴᖅᑮᔪᑦ 

ᑐᕌᖓᔪᒥᒃ ᑕᒪᑐᒧᖓ. ᑭᓯᐊᓂᓕ, ᐃᓚᖏᑦ  

ᖄᖏᐅᑎᓯᒪᔪᑦ ᐊᑐᒐᒃᓴᐅᒐᔭᖅᐹᑦ ᑕᒪᑐᒧᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᒃᑯᐊ 

ᓅᑎᕆᔪᒪᓂᐅᔪᑦ ᓱᖁᑕᐅᖅᑰᓐᖏᑦᑐᑦ ᑕᕝᕘᓇ. 

ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑖᓐᓇ ᐃᒥᒻᒧᑦ 

ᐊᓇᕐᓗᖕᓂᒡᓗ ᒥᓪᓗᐊᕆᓂᕐᒧᑦ ᐃᑲᔫᑎᖓ 

ᐊᑐᖅᑕᐅᓲᖅ ᐊᑭᓕᖅᓱᒐᐅᔪᓄᑦ ᐅᑎᖅᑎᔾᔪᑕᐅᓪᓂ 

ᓄᓇᓕᖕᒧᑦ ᐊᒻᒪᓗ ᐅᖓᑖᓂ ᑮᓇᐅᔭᖃᓕᕐᓂᕈᑎᒃ 

ᕼᐋᒻᓚᑦ ᐊᑐᖅᓯᒪᔪᓂᒃ 

ᑕᐃᒪᐃᒐᔪᓗᐊᓐᖏᑦᑑᒐᓗᐊᖅ, ᑭᓯᐊᓂ, 

ᑕᑯᓇᒍᓐᓇᓲᕗᑦ ᐊᑐᓃᖓᑦᑕᖅᖢᑎᒍᑦ ᐱᔪᒪᓂᐅᔪᑦ 

ᑕᕝᕙᓂ, ᖃᓄᕐᓗ ᑕᑯᒃᓴᐅᑎᑕᕗᑦ 

ᐃᑲᔪᐃᒃᑲᓐᓂᕈᓐᓇᕐᓂᕆᓲᖏᑦ ᓄᓇᓕᖕᒥ 

ᐱᓕᕆᖃᑎᖃᖅᖢᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐅᖃᐅᓯᓪᓗᐊᑕᑐᐃᓐᓇᖅ ᐱᔭᕇᕈᒃᑯᓗ, 

ᑕᐃᒫᑲᐃᓐᓇᕐᓂᐊᖅᖢᖓ. ᐊᓯᒃᑲ 

ᐊᐱᖅᓱᕈᒪᔪᒃᓴᐅᖕᒪᑕ.  
 

ᑖᓐᓇ ᐃᒥᕐᒧᑦ ᐊᓇᕐᓗᓄᓪᓗ ᒥᓪᓗᐊᕈᑎᓄᑦ 

ᑕᑯᒃᓴᐅᑎᑕᐅᓲᖅ ᓄᓇᓕᖕᓂ ᐊᒻᒪᓗ ᐊᕐᕕᐊᑦ 

ᓄᓇᖃᕐᕕᒋᒐᒃᑯᑦ ᑐᑭᓕᐅᑎᓂᐊᖅᖢᒍ. ᖃᐅᔨᒪᔭᒃᑯᑦ 

ᐃᒻᒪᖄ ᐊᕐᕕᐅᑦ ᐅᓄᓛᓂᒃ ᐃᒥᖅᑕᐅᑎᓂᒃ 

ᒥᓪᓗᐊᕈᑎᓂᓪᓗ ᓄᓇᓯᐅᑎᖃᖅᑰᕐᒪᑕ ᑕᑯᓪᓗᒋᑦ 

ᐊᓯᖏᑦ ᓄᓇᓖᑦ, ᐊᖏᓛᓪᓚᕆᐅᖅᑯᖅᖢᑎᒃ 

ᓴᓂᕋᓕᒫᒥᓂᒃ ᓲᖃᐃᒻᒪ ᓄᓇᓯᐅᑎᑐᐊᓄᑦ 

ᐱᔨᑦᑎᓲᖑᖕᒪᑕ ᓄᓇᓕᑦᑎᓐᓂ. ᐊᒻᒪᓗᑦᑕᐅᖅ ᐅᓇ 

ᐃᓱᒪᒋᔭᕆᐊᓕᒃ ᓴᖅᑭᓯᒪᖕᒪᑦ ᐱᓗᐊᖅᑐᒥᒃ ᓴᖅᑭᓲᖅ 

ᐅᑭᐅᓐᖑᕌᖓᑦ ᑕᒪᐃᓐᓂᒃ ᐅᖅᑯᐃᕝᕕᖕᒧᑦ 

ᐃᓯᖅᑎᒐᒃᓴᐅᓐᖏᒻᒪᑕ ᓄᓇᓯᐅᑎᑦ ᕿᓄᓗᐊᖁᓇᒋᑦ 

ᐊᑐᐃᓐᓇᐅᖁᓪᓗᒋᑦ ᐊᑐᕆᐊᖃᓕᕌᖓᑕ. 

ᖁᕕᐊᓱᒃᑐᖓ ᑐᓴᖅᑎᕋᑖᕋᕕᖓ ᐊᑐᓂ 

ᑕᑯᓇᒃᑕᐅᖃᑦᑕᕐᓂᐊᖅᑐᑦ ᐱᔪᒪᓂᖃᕐᓂᖏᑦ ᓄᓇᓖᑦ 

ᒐᕙᒪᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᐅᖕᒪᑦ, ᑭᖑᓪᓕᐅᔪᖅ ᐊᑎᖁᑎᓐᓂ, ᒥᔅ 

ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ 

ᒥᓂᔅᑕ ᔪᐊᓇᓰ ᑐᓐᖓᓱᒋᑦ, ᒪᒥᐊᖅᑳᕐᓗᖓ 

ᐊᓂᓚᐅᑲᒋᐊᖃᕋᑖᕋᒪ ᐃᑉᐸᒃᓴᖅ, 

ᑐᑭᓯᐅᒪᓪᓚᑦᑖᖏᑦᑐᖓ ᓇᒦᓐᓂᑦᑎᓐᓂᒃ ᐃᒻᒪᖄ 

ᐊᐱᖅᑯᑕᐅᔭᕇᕐᓂᑯᒥᖅᑲᐃ ᓴᖅᑮᓂᐊᖅᑐᖓ 

ᐃᓱᒪᒋᖁᔭᐅᔪᓂᒃ ᑲᑎᒪᔨᐅᖃᑎᓐᓄᑦ 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᓵᕆᒃᑲᓐᓂᕈᒪ ᖃᐅᔨᒪᕙᒌᖁᓪᓗᓯ 

ᐊᓂᒍᖅᑎᓇᓱᖕᓂᓐᓂᒃ.  

 

ᑕᐃᒪ ᐱᓕᕆᕝᕕᓯ ᐸᕐᓇᐅᑎᓕᐊᖏᑦ ᐊᕐᕌᒍᓄᑦ 2022-

26 ᐅᖃᖅᓯᒪᓂᖃᕐᒪᑕ, ᒪᒃᐱᒐᖓᒍᑦ 196, 

ᓯᕗᓕᐅᕆᔭᓯ ᐃᓚᖓ 2022-23 ᑮᓇᐅᔭᑦ ᐊᕐᕌᒍᐊᓄᑦ 

ᑲᑐᔾᔨᖃᑎᖃᕐᓗᓯ ᐱᓕᕆᖃᑎᒋᓲᔅᓯᓐᓂᒃ 

ᐃᓚᐅᖃᑕᐅᓂᓖᓪᓗ ᓴᓇᕙᓪᓕᐊᓪᓗᑎᒃ 

ᓴᖅᑮᓗᑎᒡᓘᓐᓃᑦ ᐃᒥᕐᒧᑦ ᐊᑐᒐᒃᓴᓕᐊᒃᓴᒥᒃ 

ᐸᕐᓈᖃᕐᓂᖅ ᑐᓐᖓᕕᒃᓵᓄᑦ ᑎᑎᕋᖅᑕᐅᔪᓄᑦ 

ᑲᒪᒋᔪᒪᔭᑦ. ᑕᐃᒪ ᑲᒪᒋᔭᖃᕋᒪ ᐅᖃᐅᔾᔪᕈᓐᓇᖅᐱᖔ 

ᐅᓪᓗᒥ ᓇᒦᓕᕐᒪᓪᓕ ᐅᓇ ᐊᑐᕐᓂᐊᖅᑕᐅᓯᒪᔪᖅ 

ᑲᔪᓯᓯᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ, ᐃᓛᒃ ᐅᓪᓗᒥᒧᑦ 

ᐱᔨᑦᑎᕋᖅᑎᒃᑯ ᐃᓂᖓᓄᑦ, ᐱᓕᕆᕝᕕᕗᑦ 

ᑐᓐᓂᕆᔭᖃᓚᐅᖅᑐᖅ ᓴᖅᑭᑕᒃᓴᒥᒃ ᓄᓇᕘᑉ 

ᐃᒪᓕᕆᓂᕐᒧᑦ ᑲᑎᒪᔨᖏᓐᓄᑦ, ᐅᖃᐅᓯᖃᕆᐊᓕᕈᑏᑦ 

ᖃᓄᖅ ᒪᑐᐃᖅᑐᖃᕈᓐᓇᕐᓂᖃᕐᒪᖔᑦ ᐊᑯᓐᓂᑦᑎᒍᑦ 

ᓄᓇᓕᐅᔪᓪᓗ ᐊᑐᒐᒃᓴᓕᐊᕆᓯᒪᔭᑦᑎᓐᓄᑦ ᐅᑯᓇᓂ. 

ᐅᑯᐊ ᐊᑐᕋᓱᒍᒪᔭᕗᑦ ᐱᔭᕇᖅᓯᒋᐊᓕᖕᓂᒃ 

ᐊᑐᐊᒐᒃᓴᓕᖕᒥᒃ ᐊᐅᓚᔾᔭᐃᔾᔪᑎᖏᓐᓄᑦ 

ᐸᕐᓇᐅᑎᖓᓂᒃ, ᑖᓐᓇ ᐃᓚᐅᑎᑦᑎᓗᓂ ᑕᒪᐃᓐᓂᒃ 

ᐃᓚᐅᖃᑕᐅᓂᓕᖕᓂᒃ ᑲᑐᔾᔨᖃᑎᕗᓪᓗ ᒐᕙᒪᒃᑯᓐᓂᒃ 

ᐱᓕᕆᕝᕕᐅᔪᓂᒃ, ᐃᓄᐃᑦ ᑎᒥᖁᑎᖏᑦ, ᓄᓇᕘᑉ 

ᓄᓇᓕᖏᑕ ᒐᕙᒪᕋᓛᖏᓐᓄᑦ ᐸᕐᓇᐅᑎᓕᐊᒃᓴᒧᑦ 

ᐅᓪᓗᖁᑎᖃᕐᓂᐊᖅᑐᑦ ᓯᕗᓪᓕᖅᐹᑦ ᐱᖓᓱᑦ 

ᑕᖅᑭᖏᑕ ᐃᓗᐊᒍᑦ ᐊᕐᕌᒍᒧᑦ 2022-23. ᑖᓐᓇ 

ᓇᓗᓇᐃᖅᓯᕝᕕᐅᓂᐊᖅᑐᖅ ᐃᓚᐅᓂᒃᓴᖏᓐᓄᑦ 

ᑲᑎᒪᖃᑎᒌᖕᓂᖃᕐᓂᖅ, ᑕᒪᓐᓇ ᑐᑭᒧᐊᕆᔭᒃᓴᒥᒃ 

ᐊᑐᒐᒥᒃ ᐃᓂᓪᓚᐃᓗᑕ ᐸᕐᓇᐅᑎᓕᐊᒐᕐᒃᓴᐅᑦ 

ᐊᖅᑯᑎᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᑲᐃᓐᓇᕐᓗᒍ ᐅᖃᐅᓯᕗᑦ ᐊᒃᑕᕐᕕᓕᕆᓂᕐᒧᑦ, 

ᐃᓚᖓ ᓯᕗᓕᐅᕆᔭᓯ ᑲᔪᓯᑎᑦᑎᓂᖅ 

ᐱᓕᕆᓂᒃᓴᑦᑎᓐᓄᑦ ᑐᓴᖅᑎᑦᑎᓂᕗᓪᓗ ᓯᕗᓕᐅᕆᓲᑦ 

ᑎᒥᖏᓐᓄᑦ ᐊᓯᓐᓄᓪᓗ ᐃᓚᐅᔭᕆᐊᖃᓲᓄᑦ 

ᓴᓇᑎᓪᓗᑕ ᐊᒃᑕᕐᕕᓄᑦ ᓯᕗᒧᑦ ᐸᕐᓇᐅᑎᓕᐅᕐᓂᕐᒥᒃ 

ᑖᒃᑯᐊᓗ ᒪᓕᒐᕋᓛᖏᑕ ᐊᒃᑕᕐᕕᓕᕆᓂᕐᒧᑦ 

ᐊᐅᓚᑦᑎᓂᖃᕐᓂᐅᑉ, ᑕᒪᓐᓇᑦᑕᐅᖅ ᑐᓴᕈᒪᓯᒪᔭᕋ 

ᓇᒦᓪᓚᕆᓕᕐᒪᖔᓪᓕᐊᑭᐊᖅ ᑖᓐᓇ 

ᐊᑐᕐᓂᐊᖅᑕᕕᓂᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ, 

ᑕᑯᒋᐊᑲᐃᓐᓇᕐᖓᐃᑦ...  

 

ᒪᒥᐊᓇᖅ, ᑕᐃᒪᓕ ᐱᓕᕆᕝᕕᕗᑦ 

ᐊᖏᖅᑕᐅᓚᐅᖅᑑᒐᓗᐊᖅ ᐊᓯᔾᔨᕆᐊᖅᓯᒪᔪᒧᑦ 

ᓴᓇᔭᐅᓂᒃᓴᓄᑦ ᕿᓂᕆᐊᖅᑎᓪᓗᑕ ᒐᕙᒪᑐᖃᒃᑯᑦ 

ᐱᖁᑎᕐᔪᐊᓄᑦ ᑮᓇᐅᔭᖃᖅᑎᑦᑎᓂᕆᓲᖏᑦ ᐱᓛᑦ 

ᐊᒥᓱᒐᓚᖕᓄᑦ ᐊᒃᑕᕐᕕᖕᓄᑦ ᓴᓇᐅᔭᔪᒃᓴᑦ 

ᐊᑕᐅᑦᑎᒃᑯᐸᓗᒃ ᐃᓱᒪᓕᐊᑦ ᐊᒥᓱᓄᑦ ᓄᓇᓕᖕᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᔪᐊᓇᓰ, ᑕᐃᒪᓕ 

ᐃᓱᒪᒋᓗᒋᑦ ᐸᕐᓈᕆᔭᒃᓴᒐᓚᒃᓯ ᐊᒻᒪ 

ᐊᑐᕐᓂᐊᕐᓂᕋᖅᑕᓯ ᑭᖑᓪᓕᖅᐹᒥᒃ 

ᑎᑎᕋᖅᑕᐅᓂᖃᕐᓂᖏᑕ ᓄᓇᕘᑉ 

ᐱᓕᕆᕝᕕᒋᔭᖏᓐᓄᑦ ᑐᐊᕕᕐᓇᖅᑐᓕᕆᓂᕐᒧᑦ 

ᑕᒪᒃᑯᐊᓗ ᒐᕙᒪᐃᑦ ᑎᒥᖁᑎᒋᔭᖏᑕ. 

ᑖᒃᑯᐊᓕᑭᐊᖅ ᐅᓪᓗᒥᒧᑦ ᓇᓪᓕᐊᒃ ᐸᕐᓇᐅᑎᓕᐊᑦ 

ᐱᓕᕆᕝᕕᒋᔭᑦᑎᓐᓂ ᐅᕝᕙᓗ ᒐᕙᒪᓅᖓᔪᑦ 

ᑲᑎᒪᔨᕐᔪᐊᑦ ᒐᕙᒪᑦᑕᓗ ᑎᒥᖁᑎᖏᑕ 

ᑎᒥᓕᐊᖑᓯᒪᔪᓄᓪᓗ ᑖᒃᑯᓇᓐᖓᑦ ᖃᔅᓯᐅᕙᑦ 

ᐱᓕᕆᓯᒪᔭᕆᐊᓖᑦ ᓴᖅᑭᑎᑦᑎᓯᒪᓐᖏᓚᑦ 

ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᑎᓕᐊᕆᔭᒃᓴᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ 

ᒪᓕᒐᓕᐅᖅᑎᐅᖃᑎᒐ ᐊᐱᕆᔮᓄᑦ. ᑖᒃᑯᐊ 

ᐱᓕᕆᕝᕕᓄᑦ ᐸᕐᓇᐅᑎᓕᐊᒃᓴᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐊᑐᐃᓐᓇᕆᐊᖃᕐᒪᑕ. 



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᖃᕐᓂᖏᑕ ᐊᑐᓂ ᐱᓕᕆᕝᕕᕗᑦ 

ᑐᐊᕕᕐᓇᖅᑐᓕᕆᓂᕐᒧᑦ ᑎᒥᖁᑎᖏᑕᓗ ᒐᕙᒪᑐᖃᐃᑦ 

ᒐᕙᒪᑦᑕᓗ ᑎᒥᖁᑎᖏᓐᓄᑦ ᖃᖓᑦᑎᐊᖑᔪᒥᒃ 

ᑭᐅᔭᐅᕙᓪᓕᐊᓂᐊᖅᑐᒍᑦ. ᑲᒪᒋᔾᔪᑎᒃᓴᖏᑦ 

ᑐᐊᕕᕐᓇᖅᑐᖃᓕᕈᓂ ᐊᒻᒪᓗ ᐅᓄᖅᑑᓂᖏᑕ 

ᐃᓚᐅᓂᖃᖅᑐᑦ ᑕᕝᕙᓐᖓᑲᐅᑎᒋ 

ᑭᐅᔭᐅᔪᓐᓇᓐᖏᑦᑐᖅ ᑲᒪᓂᕗᑦ ᐅᓪᓗᒥᒧᑦ ᑐᕌᒐᖃᕐᒪᑦ 

ᐅᓄᕐᓂᖅᓴᑦ ᑭᐅᓯᒪᓪᓗᑎᒃ ᑭᓯᐊᓂᑦᑕᐅᖅ ᐃᓚᖏᑦ 

ᓄᕙᒡᔪᐊᕐᓇᖅᑕᖃᕐᓂᐊᓄᑦ ᐱᓕᕆᓇᓱᓕᓚᐅᕋᑦᑎᒍᑦ. 

ᑕᐃᒫᒃ ᑐᐊᕕᓗᐊᖅᓯᒪᖅᑰᔨᖕᒪᑦ ᓴᖅᑮᓪᓚᕆᒃᑐᖅ 

ᐱᑕᖃᕆᐊᖃᕐᓂᖏᑕ ᑕᒪᒃᑯᐊ ᑐᐊᕕᕐᓇᖅᑐᒃᑯᑦ 

ᐊᑐᓚᐅᖅᑎᓪᓗᑎᒍᑦ. ᑕᐃᒪᑦᑕᐅᖅ 

ᐊᑕᐅᑦᑎᒃᑰᕆᔭᖃᖅᓯᒪᖕᒪᑕ ᑲᔪᓯᑦᑎᐊᕆᑎᑦᑎᓂᕐᒧᑦ 

ᐱᒋᐊᖅᑕᐅᓯᒪᔪᓄᑦ, ᑖᒃᑯᐊ ᐃᓗᓕᖃᑯᓘᔭᖃᕐᒪᑕ 

ᐊᒥᓱᓂᒃ.  

 

ᑕᐃᒪᐃᓐᓂᑯᐊᓄᑦ ᐊᐱᖅᑯᑎᓂᐊᓄᑦ ᖃᔅᓯᑦ 

ᓇᓕᐊᒡᓘᓐᓃᑦ ᑎᒥᐅᔪᓂᒃ ᐱᓕᕆᕝᕕᕗᓪᓘᓐᓃᑦ 

ᓴᖅᑮᓚᐅᓐᖏᑦᑐᑦ, ᑖᓐᓇ ᖃᐅᔨᓴᕆᐊᓚᐅᕐᓗᒍ ᑭᓯᐊᓂ 

ᑭᐅᔪᓐᓇᕈᒫᖅᑕᕋ ᒪᓕᒐᓕᐅᖅᑎᐅᖃᑎᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᔪᐊᓇᓯ. 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔭᕋ 

ᑭᐅᓂᕆᔭᖓ ᐊᒻᒪᓗ ᓂᕆᐅᖕᓂᖃᓕᖅᑐᖓ ᑕᑯᓛᕋᒪ 

ᑐᓴᕐᓗᖓᓘᓐᓃᑦ ᖃᓄᐃᓕᕐᓂᖏᑕ.  

 

ᑕᐃᒪᓕ ᑭᐅᔪᓐᓇᖅᐲᑦ ᖃᔅᓯᐅᔪᑦ ᓄᓇᓖᑦ 

ᐱᔭᕇᖅᓯᓯᒪᓐᖏᓚᑦ ᑭᖑᓪᓕᖅᐹᒥᒃ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᒋᔭᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᑲᐃᓐᓇᕐᓗᒍ 

ᐊᐱᖅᑯᑎᒋᖅᑲᐅᔭᖓ ᑖᒃᑯᐊ ᐱᓕᕆᕝᕕᓕᒫᑦ 

ᑐᓂᓯᓯᒪᔪᑦ ᑎᒥᖁᑎᓕᐊᓂᒡᓗ ᑖᒃᑯᐊ ᑕᒪᐃᓐᓂᒃ 

ᐆᒪᐃᓐᓇᖅᑐᑐᑦ ᐊᐅᓚᒃᑲᑦᑎᒍᑦ ᑕᐃᒪᓐᖓᑦ 

ᐊᓯᔾᔨᒐᓛᓲᑦ ᐊᕐᕌᒍᑦ ᒪᓕᒃᖢᒋᑦ, ᓇᓗᓇᓲᖑᖕᒪᑦ 

ᓇᓪᓕᐊᒃ ᑐᐊᕕᕐᓇᖅᑐᖅ ᓴᖅᑭᑐᐃᓐᓇᕆᐊᖃᕐᒪᖔᑦ. 

ᑕᐃᒪ ᑲᒪᒋᓇᓱᐊᓐᖏᓐᓇᖅᑕᕗᑦ ᐱᓕᕆᖃᑎᒋᓂᕗᑦ 

ᐊᒻᒪᓗᑦᑕᐅᖅ ᓄᓇᓖᑦ ᑐᐊᕕᕐᓇᖅᑐᓄᑦ 

ᐸᕐᓇᐅᑎᓕᐊᖏᑦ ᐊᓯᔾᔨᓲᑦ ᐱᓯᒪᔭᖃᖅᑐᖅ 

ᑕᒪᐃᓐᓄᑦ ᓄᓇᓕᐅᔪᑦ ᐸᕐᓇᐅᑎᓕᐊᖏᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᒐᕕᐅᒃ ᑖᓐᓇ. ᑕᒪᐃᓕ 

ᑐᑭᓯᓇᑦᑎᐊᖁᓪᓗᒍ, ᐊᑐᓂ ᓄᓇᓖᑦ ᓄᑖᕈᖅᓯᒪᔭᒥᓂᒃ 

ᐸᕐᓇᐅᑎᖃᖅᑐᐃᓐᓇᐅᓕᖅᐹᑦ ᐅᓪᓗᒥᒧᑦ? 

ᖃᐅᔨᒪᓪᓗᑎᒍᑦ ᐊᕐᕌᒍᑦ ᕿᒪᓕᓵᖅᑕᕗᑦ ᐊᖏᔪᒥᒃ 

ᐊᒃᑐᐃᓯᒪᔪᑦ ᐱᓕᕆᔪᓐᓇᕐᓂᖏᑕ ᓄᓇᓖᑦ, ᑖᓐᓇ 

ᖃᓂᒻᒪᓯᐅᓂᕋᖅᑕᖅ ᐱᕐᔪᐊᖑᑎᑕᐅᓚᐅᖅᑎᓪᓗᒍ 

ᐊᒻᒪᓗ ᐊᓴᔭᐅᒐᓛᒍᒪᔪᖓ ᑕᒪᒃᑯᐊ 

ᐱᓕᕆᔪᓐᓇᖅᑕᓕᒫᑦᑎᒍᑦ ᓄᓇᓖᑦ ᑐᐊᕕᕐᓇᖅᑐᓄᑦ 

ᐊᓯᖏᓐᓄᑦ ᐊᐅᓚᑦᑎᔪᓐᓇᖁᓪᓗᒋᑦ ᑕᑯᒃᓴᕈᖅᑐᖃᕈᓂ. 

ᖃᓄᑎᒋᑭᐊᕐᖓᐃᑦ ᐅᖃᐅᓯᕆᔪᓐᓇᖅᐱᒋᑦ ᖃᖓᒃᑯᑦ 

ᓄᑖᕈᖅᑕᐅᔭᕆᐊᖃᓲᖑᕙᑦ ᑎᑎᕋᖅᓯᒪᔪᑦ, 

ᐊᕐᕌᒍᑕᒫᒃᑰᑦ ᐅᕝᕙᓗ ᖃᓄᖅ? ᖃᓄᑎᒋ 

ᐃᑲᔪᕈᑎᒃᓴᓂᒃ ᐊᑐᐃᓐᓇᓕᐅᕆᓲᖑᕕᓯ ᓄᓇᓕᐅᔪᓄᑦ 

ᐊᒻᒪᑦᑕᐅᖅ ᐃᓱᒪᒋᔭᕋᑦᑕᐅᖅ ᐃᒻᒪᖄ, ᑐᓴᕈᒪᔪᖓ 

ᑭᓱᓂᒃ ᑐᓗᕈᑎᖃᓲᖑᕙᑦ ᓄᓇᓕᐅᔪᑦ 

ᓵᓐᖓᔭᕆᐊᖃᓲᖏᑦ ᑲᒪᒋᑦᑎᐊᕈᓐᓇᖁᓪᓗᒋᑦ 

ᐃᓄᖁᑎᒋᔭᖏᑦ ᑐᐊᕕᕐᓇᖅᑐᑦ ᓴᖅᑭᒃᑯᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᒪᓕᒐᓕᐅᖅᑎᐅᖃᑎᕗᑦ ᐊᐱᖅᓱᐊᖓᑕ ᑐᕌᖅᑕᖏᓐᓄᑦ. 

ᑕᒪᓐᓇ ᒐᕙᒪᐅᓪᓗᑕ ᑐᑭᒧᐊᕆᓲᕆᒐᑦᑎᒍᑦ 

ᑐᐊᕕᕐᓇᖅᑐᓄᑦ ᐊᐅᓚᑦᑎᓂᖃᕐᓂᕗᑦ, 

ᑲᑐᔾᔨᖃᑎᒋᓪᓗᒋᑦ ᐱᓕᕆᕝᕕᐅᖃᑎᕗᑦ ᓄᓇᓖᓪᓗ 

ᒐᕙᒪᖏᑦ, ᑕᒪᓐᓇ ᑲᒪᒋᔭᐅᓂᕆᔭᖓ 

ᖁᕕᐊᓲᑎᒋᓂᑦᑎᓐᓄᑦ ᐅᖃᐅᓯᕆᖅᑳᕐᓗᒍ, ᑕᒪᒃᑯᐊ 

ᑐᕌᖓᓲᑦ ᑐᐊᕕᕐᓇᖅᑐᓄᑦ ᓄᓇᓕᐊᓂᒃ ᐊᓯᖏᓐᓄᓪᓗ 

ᓄᓇᕘᒥᑦ ᑲᒪᒋᔭᕆᐊᖃᓲᕗᑦ. 

ᓄᕙᒡᔪᐊᕐᓇᖅ ᐊᓯᖏᓪᓗ, ᑕᒪᒃᑯᐊ ᐸᕐᓇᐅᑎᓕᐊᖑᔪᑦ 

ᕿᒥᕐᕈᔭᐅᓲᑦ ᐊᕐᕌᒍ ᐃᓱᓕᓕᕌᖓᑦ ᐃᓕᔭᐅᓪᓗᑎᒃ 

ᑕᒪᒃᑯᐊ ᓄᑖᑦ, ᐃᑲᔪᖅᓱᐃᓂᕐᒧᓪᓕ, ᐱᓕᒻᒪᒃᓴᐅᑎᓄᑦ 

ᑐᐊᕕᕐᓇᖅᑐᓕᕆᓂᕐᒧᑦ ᓴᖅᑮᖃᑦᑕᖅᑐᒍᑦ ᑕᒪᒃᑯᐊ 

ᓄᓇᓖᑦ ᑐᐊᕕᕐᓇᖅᑐᒥᒃ ᐊᒻᒪᓗ ᐱᓕᕆᕝᕕᕗᑦ 

ᓄᑖᕈᐃᓕᕌᖓᑦᑕ ᐸᕐᓇᐅᑎᒃᓴᑦ, ᐃᓱᒪᒋᖃᓯᐅᔾᔭᐅᓲᑦ 

ᖃᓄᖅ ᐊᑐᕆᐊᖃᖅᑕᐅᓲᑦ ᐃᓗᓕᕆᔭᖏᑦ ᑕᕝᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᒋᔭᒃᑯᑦ ᐃᒻᒪᖄ ᐃᑲᔫᑎᖃᕈᓐᓇᖅᑐᖅ 

ᑐᑭᓕᐅᑎᒃᓴᒥᒃ ᐊᕐᕌᒍᒧᑦ ᐸᕐᓇᐅᑎᖏᓐᓄᑦ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᓕᐊᒥᒃ ᐊᒻᒪᓗ ᐊᕐᕌᒍᒧᑦ 2019-20 ᐊᕐᕌᒍᒧᑦ 

ᓴᓇᔭᕕᓂᕐᒥᒃ ᐊᑖᒍᑦ ᑐᐊᕕᕐᓇᖅᑐᓕᕆᓂᐅᑉ 

ᒪᓕᒐᕆᔭᖓᑕ ᓴᖅᑭᑕᐅᓂᑰᖕᒪ ᔪᓂ 1, 2021 

ᐃᓗᐊᓄᑦ. ᖃᖓᓕᑕᐃᒪ 2020-21 ᐊᕐᕌᒍᒧᑦ 

ᐅᓂᒃᑳᓕᐊᖅ ᐊᑐᐃᓐᓇᐅᑎᓛᖅᐱᓯᐅᒃ 

ᓴᖅᑭᑕᐅᓂᒃᓴᖓᓄᑦ ᐃᓗᐊᓄᑦ ᓄᓇᕘᑉ 

ᒪᓕᒐᓕᐅᕐᕕᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒪᒋᔭᒃᑯᑦ 

ᓴᖅᑭᓐᓇᓱᒍᒪᔭᕗᑦ ᐃᓱᓕᑎᓐᓇᒍᑦ ᑖᓐᓇ ᐅᐱᕐᖔᒃᑯᑦ 

ᑲᑎᒪᓂᕆᔭᑦᑎᒍᑦ ᐊᕐᕌᒎᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᓐᖏᑕᖅᑲᐃ ᐃᒻᒪᖄ ᐊᕝᕙᖓᒍᑦ, ᐅᖃᖅᑎᐅᑉ 

ᑐᖏᓕᐊ ᑕᒻᒪᓕᕋᓗᐊᕋᒪ ᖃᓄᑭᐊᖅ. 

 

ᑕᐃᒪᓕ ᓄᓇᕘᑉ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖓ 

ᐊᓂᒍᖅᑎᑕᐅᓚᐅᖅᓯᒪᖕᒪᑦ ᓄᓇᕘᑉ 

ᒪᓕᒐᓕᐅᕐᕕᖓᓂᒃ 2007 ᐊᕐᕌᒍᖓᓂᒃ ᑖᒃᑯᐊᓗ 

ᑎᑎᕋᖅᓯᒪᓂᖏᑦ 5-ᒥ 9-ᒧᑦ ᒪᓕᒐᕆᔭᐅᔫᑉ 

ᓴᖅᑮᔭᖃᖅᓯᒪᕗᑦ ᑕᒪᒃᑯᐊ 

ᐸᕐᓈᕆᔭᐅᖃᑦᑕᕐᓂᖏᓐᓄᑦ ᑲᒪᒋᔭᐅᓂᖏᓐᓄᑦ 

ᑐᐊᕕᕐᓇᖅᑐᑦ ᐸᕐᓇᐅᑎᓕᐊᖏᓐᓄᑦ 

ᑕᑯᒃᓴᐅᑎᑕᐅᓲᓂᒃ ᒐᕙᒪᑦᑎᓐᓄᑦ, ᑎᒥᖁᑎᖏᓐᓄᑦ 

ᐊᒻᒪᓗ ᓄᓇᓕᖁᑎᑦᑕ ᑲᑎᒪᔨᖏᓐᓄᑦ 

ᐊᑐᖅᑕᐅᔪᒃᓴᓂᒃ. ᑭᓯᐊᓂᓕ, ᑖᒃᑯᐊ 

ᑎᑎᕋᖅᓯᒪᓂᖏᑦ ᐅᓪᓗᒥᒧᑦ ᓴᖅᑭᑎᑕᐅᓯᒪᓇᑎᒃ 

ᐊᑐᓪᓚᕆᒃᑎᑕᐅᓕᕐᓂᖏᑎᒍᑦ, ᑕᒪᐃᓕ 

ᐅᓪᓗᒥᐅᔪᒧᑦ ᒐᕙᒪᕗᑦ ᖃᓄᐃᑦᑐᒥᒃ 

ᐅᓪᓗᖁᑎᒃᓴᓪᓗᐊᓂᒃ ᓴᖅᑮᓯᒪᕙᑦ ᑕᒪᒃᑯᐊ 

ᐱᔭᕇᖅᑕᐅᓂᖏᓐᓄᑦ ᑎᑎᕋᖅᓯᒪᓂᖏᑦ ᑖᒃᑯᐊ 

ᒪᓕᒐᑦᑎᓐᓂ ᐊᑐᓪᓚᕆᒃᑕᐅᓕᕋᔭᕐᓂᖏᓐᓄᑦ 

ᑐᐊᕕᕐᓇᖅᑐᓕᕆᔾᔪᑕᐅᓲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒍᒪᔪᒍᑦ ᑖᒃᑯᐊ 

ᑎᑎᕋᖅᓯᒪᓂᖏᑦ ᐃᓱᓕᑎᓐᓇᒍ ᐆᒪ ᒐᕙᒪᐅᔫᑉ 

ᐊᐅᓚᓂᐊᑕ, ᐊᑐᓕᖅᑎᓯᒪᓇᓱᖕᓂᐊᖅᑕᕗᑦ 

ᑕᒪᐃᓐᓂᒃ ᒐᕙᒪᐅᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᖅᑐᖓ ᒫᓐᓇ. ᐅᕙᓃᓕᖅᑐᒍᑦ 

ᒪᒃᐱᒐᖅ J-5, ᓄᓇᓖᑦ ᒐᕙᒪᖏᓐᓄᑦ 

ᐱᔨᑦᑎᕈᑕᐅᓲᑦ, $88,900,000. ᐊᖏᖅᐱᓯᐆᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓂᐊᓄᑦ 

ᒪᒃᐱᒐᕐᒧᑦ ᓅᓪᓗᑕ. ᑐᑭᓯᐅᒪᔾᔪᑎᒋᔭᐅᓲᑦ 

ᐊᐅᓚᑕᐅᓂᖏᑦ ᐊᒻᒪᓗ ᐃᑭᐊᖅᑭᕕᓕᕆᔾᔪᑕᐅᓲᓄᑦ 

ᑐᕌᖓᔪᑦ, ᒪᒃᐱᒐᖅ J-6, $44,756,000. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᑎᒋ ᐊᒃᑎᒋᔪᖅ ᑮᓇᐅᔭᒃᓴᖅ 

ᐊᖅᑯᓵᖅᑎᓪᓗᐊᖏᓐᓇᑦᑎᒍᑦ ᐊᑕᐅᓯᕐᒥᒃ 

ᐊᐱᖅᑯᑎᑕᖃᖅᑎᓐᓇᒍ.  

 

ᐃᒃᓯᕙᐅᑖᖅ, ᓇᒦᓐᓇ, ᒪᒃᐱᒐᖅ 197 ᐃᓗᐊᑕ 

ᐱᔭᒃᓴᓄᑦ ᐊᑐᖅᑕᐅᔪᒃᓴᓕᐊᑦ ᐸᕐᓇᐅᑎᑦ 

ᐅᖃᐅᓯᖃᕐᒪᑦ ᑕᒪᑐᒧᖓᒎᖅ ᑐᓴᐅᒪᔾᔪᑎᓄᑦ 

ᑐᓴᐅᒪᖃᑎᒌᒍᑎᓄᓪᓗ. ᑕᐃᒪᓕ ᐊᕐᕌᒍᒧᑦ 2020-21, 

ᑮᓇᐅᔭᖅᑐᕐᓂᖏᑦ ᐅᖓᑖᓃᓚᐅᖅᑐᖅ $32 ᒥᓕᐊᓐ 

ᑕᒪᑐᒧᖓᓗ ᐊᕐᕌᒍᒧᑦ ᑮᓇᐅᔭᓄᑦ ᐊᑭᖓ 

ᑲᑕᒋᐊᖅᓯᒪᓪᓗᓂ $23 ᒥᓕᐊᓐ ᐃᓂᖓᓄᑦ, ᑖᓐᓇ 

ᐅᖓᑖᓂᒃ $9 ᒥᓕᐊᓐ ᑲᑕᒋᐊᖅᓯᒪᓪᓗᓂ. 

ᖃᐅᔨᑎᑕᐅᔪᒪᔪᖓ ᖃᓄᐃᒻᒪᑦ ᑖᓐᓇ 

ᑲᑕᒋᐊᖅᓯᒪᓂᖃᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᐊᓄᑦ. ᑕᐃᒪ ᐃᓚᖏᑦ 

ᐊᑐᓛᕐᓂᐊᖅᑐᑦ ᓅᒃᑎᖅᑕᐅᒐᓛᒃᓯᒪᖕᒪᑕ ᐊᓯᖏᓐᓄᑦ, 

ᑕᑯᓂᐊᕐᒥᔭᑎᑦ ᐃᓗᐊᒍᑦ ᒪᒃᐱᒐᖅ 198 ᐃᓗᐊᓂ 

ᑕᐃᒪ ᒐᕙᒪᒃᑯᑦ ᑐᓴᐅᒪᖃᑦᑕᐅᑎᔾᔪᑎᖏᓐᓄᑦ 

ᐸᕐᓇᐅᑎᓕᐊᒃᓴᓕᕆᔨᖏᑦ ᐊᑐᓃᖓᔪᑦ 

ᐊᑭᑦᑐᕆᐊᖔᖅᑐᓪᓕ $6 ᒥᓕᐊᓐ ᑭᖑᕝᕕᐅᑎᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑕᐃᒪ 

ᓇᐃᓴᐅᓯᕆᓂᕐᒥᒃ ᐊᔪᓐᖏᑕᖄᕐᔪᓚᐅᕋᒪ ᐊᒻᒪᓗ 

ᐅᖃᕋᑖᖅᖢᖓ $9 ᒥᓕᐊᓐ; ᐅᖃᐅᓯᕆᖅᑲᐅᔭᕋ 

ᐃᕝᕕᑦ ᐅᓂᒃᑳᖃᖅᖢᑎᑦ $6 ᒥᓕᐊᓐ. ᑕᐃᒪᓕ 

ᓇᐅᒃᑕᐃᒪ ᐊᒥᐊᒃᑯᖓ $3 ᒥᓕᐊᓐ ᓇᒧᓐᖓᕐᒪᑦ? 

ᓴᓂᕐᕙᒃᓯᒪᓂᐊᖅᑐᓅᑦ, ᐊᓯᖓᓅᑦ ᓄᖅᑲᖓᔾᔪᑎᓄᑦ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖓᓂᐊᖅᐹ, ᖃᓄᕐᓕ ᐊᑐᕐᓂᐊᖅᐸ ᐊᒥᐊᒃᑯᖓ 

ᒥᓂᔅᑑᑉ ᐅᓂᒃᑳᕆᔪᓐᓇᕈᓂᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ, 

ᐃᓛᓐᓃᑦ ᐊᑲᐅᓪᓚᕆᓲᖅ ᑎᔅᓯᓈᕿᓐᓇᒐᓛᒥᒃ 

ᐅᓪᓗᕈᓗᑐᐃᓐᓇᒥ ᐊᑐᓕᕌᖓᑦᑕ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃᑕᐅᖅ 

ᐅᔾᔨᕆᓂᐊᕆᕙᐃᑦ ᑕᐃᑲᓂ 198, ᑖᓐᓇ 

ᐊᖓᔪᖅᑳᒃᓴᖅ ᑐᓴᐅᒪᒃᑲᐃᓂᕐᒧᑦ ᓴᓇᔨᒃᓴᐅᑉ 

ᐊᑭᓕᒐᒃᓴᖏᑦ $1.7 ᒥᓕᐊᓐ ᐊᒻᒪᓗ ᐊᑖᒍᑦ 

ᑐᓴᐅᒪᖃᑦᑕᐅᑎᔾᔪᑎᑦ ᑕᓚᕘᒃᑯᑦ 

ᐃᓚᒋᐊᖅᑕᐅᓯᒪᖕᒥᔪᖅ ᐊᒥᐊᒃᑯᓪᓗᐊᖓᓂᒃ ᐃᒻᒪᖄ 

ᖃᓂᒋᔮᑕ $3 ᒥᓕᐊᓐ. ᑖᒃᑯᐊ ᑕᑯᓪᓗᒋᑦ ᐊᓯᖏᓐᓄᑦ 

ᓅᑎᕆᓃᑦ, ᑲᑎᑦᑐᒍ ᐊᔾᔨᒌᓪᓗᐊᐸᓗᒃ ᓅᑕᐅᔪᑦ 

ᑕᕝᕗᖓᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑯᒪᒃᓯᐅᑐᐃᓐᓇᖏᑦᑐᖓᐅᒐᓗᐊᖅ, ᑭᓯᐊᓂ 

ᑎᒥᒨᖓᔪᑦ, ᐃᓛᒃ ᒥᓂᔅᑕ ᐅᖃᐅᓯᖃᕋᑖᖅᑑᖅ 

ᐱᓕᕆᕝᕕᐅᑉ ᑎᒥᐊᓄᑦ ᑐᕌᖅᑐᒥᒃ “ᑎᒥᖓᓅᑦ 

ᐊᖓᔪᖅᑳᖅ ᑐᓴᐅᒪᒃᑲᐃᓂᒻᒧᑦ ᐱᓕᕆᔨᒃᓴᒨᑦ”? ᑖᓐᓇ 

ᑮᓇᐅᔭᖓ ᐱᒋᐊᖅᑐᖅ 2021-ᒥ ᑎᑭᓪᓗᒍ 2023 

ᐊᔾᔨᑐᐃᓐᓇᕆᖕᒪᒍ, $1,769,000 ᐃᓗᐊᓂ 2021-22, 

ᐊᒻᒪᓗ ᑕᐃᒫᑐᐃᓐᓇᖅ ᐊᕐᕌᒍᐊᓂ 2023-ᒥ, ᑕᒪᓐᓇ 

ᑕᑯᔭᒃᑯᑦ ᐊᖏᒡᓕᒋᐊᖅᑐᒥᓪᓕ ᑕᑯᔭᖃᓐᖏᑦᑐᖓ 

ᑕᕝᕘᓇ. ᒥᓂᔅᑑᑉ ᐅᓂᒃᑳᕆᔪᓐᓇᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵ-ᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕ ᐃᓗᐊᓅᖓᔪᑦ 

ᑕᕝᕙᓂ ᑮᓇᐅᔭᖅᑑᑎᒃᓴᓄᑦ 2021-22, 

ᑮᓇᐅᔭᖅᑕᖃᓚᐅᕋᓂ ᓴᖅᑭᑕᐅᓯᒪᔪᓂᒃ ᐃᓂᖓᒍᑦ 

ᑖᔅᓱᒪ, ᑭᓯᐊᓂᓕ ᑕᒪᑐᒧᖓ ᐸᐃᑉᐹᓄᑦ 

ᓇᓚᐅᑦᑖᕈᑎᓪᓗᐊᑕᑦᑎᓐᓄᑦ ᑮᓇᐅᔭᖅᑑᑎᒃᓴᓄᑦ 

ᓴᓂᖅᑯᐃᓯᒪᕗᒍᑦ ᑕᐃᒫᓪᓗᐊᖅ $1,769,000 

ᐊᑐᓛᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᓇᓗᓕᑳᓪᓚᒃᑲᒪ ᑖᔅᓱᒥᖓᑦᑕᐃᓐᓇᖅ 

ᕿᒥᕐᕈᓂᑦᑎᓐᓄᑦ ᑮᓇᐅᔭᖅᑑᑎᓄᑦ, ᐊᑖᒍᑦ 2021- 

22, ᑮᓇᐅᔭᓂᒃ ᐱᑕᖃᖅᑑᒐᓗᐊᖅ ᐊᑕᒍᑦ ᑎᒥᐅᔪᒧᑦ 

ᐊᖓᔪᖅᑳᖅ ᑐᓴᐅᒪᒃᑲᐃᓂᕐᒥᒃ ᓴᓇᔨ $1.7 ᒥᓕᐊᓐ 

ᐊᓱᐃᓛᒃ ᓄᑖᖅ ᒥᓂᔅᑑᑉ ᐅᓂᒃᑳᕆᔭᖓ ᐊᑖᒍᑦ 

ᒐᕙᒪᒃᑯᑦ ᑐᓴᐅᒪᒃᑲᐃᓂᕐᒧᑦ ᐸᕐᓇᐃᔨᒋᔭᖏᑕ 

ᐊᒡᒍᖅᓯᒪᓂᐊᑕ ᐱᑕᖃᓚᐅᖅᖢᓂ ᑮᓇᐅᔭᖅᑑᑎᒃᓴᓂᒃ 

$6.7 ᒥᓕᐊᓐᒥᒃ. ᑕᐃᒪᓕ ᑕᒻᒪᖅᓯᒪᔪᖅᑕᖃᕐᒫᑦ ᑕᕝᕘᓇ 

ᐸᕐᓇᐅᑎᓕᐊᖏᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓇᓱᒋᐊᖃᓐᓂᐊᖅᑕᕋ 

ᖃᓄᓪᓚᕆᒃ ᑕᒪᓐᓇ, ᐃᒻᒪᖄ ᓴᓂᓕᕇᒡᓗᒍ 

ᐸᕐᓇᐅᑎᓕᐊᑦ ᐊᕐᕌᒍᒧᑦ ᐃᒻᒪᖄ? ᑭᓯᐊᓂᓕ ᑖᒃᑯᐊ 

ᑕᑯᓇᒃᑕᒃᑲ ᑎᑎᕋᖅᓯᒪᔪᑦ 2021-22, ᒪᒃᐱᒐᖅ 198 

ᑎᒥᐅᔫᑉ ᐊᖓᔪᖅᑳᖓᑕ ᑐᓴᐅᒪᒃᑲᐃᓂᕐᒧᑦ ᐱᓕᕆᔨᖓ 

ᐊᑐᖅᑐᖃᓚᐅᕋᓂ ᑮᓇᐅᔭᓂᒃ, ᑕᐃᒪᓕ ᑕᒪᑐᒪᓂ 

ᐊᕐᕌᒍᒥ ᐊᒻᒪᓗ ᓯᕗᓂᕆᔭᖓᒍᑦ $1,769,000 

ᑎᑎᖅᓯᒪᓪᓗᓂ ᐱᓯᒪᔭᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕆᓪᓗᒍᓕ ᑕᐃᒪ ᐃᑲᕐᕋᕗᑦ, ᐊᒻᒪᓗ ᒥᓂᔅᑕᓗ 

ᐅᕙᒍᑦ ᑲᑎᒪᓗᓄᒃ ᖃᐅᔨᒋᐊᕐᓂᐊᕋᓐᓄᑦ 

ᑕᒻᒪᖅᓯᒪᔪᓂᒃ ᐱᓯᒪᖕᒪᖔᕐᒪ, ᒫᓐᓇᐅᔪᖅ 

ᓄᖅᑲᑲᐃᓐᓇᕈᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓴᕕᑲᑖᖅ. 

ᑕᐃᒪᓕ ᒪᓕᒐᓕᐅᖅᑎ ᓄᖅᑲᑲᐃᓐᓇᕈᒪᓕᕐᒪᑦ 

ᑲᑎᒪᓂᑦᑎᓐᓄᑦ, ᑖᓐᓇᓗ ᐊᐃᕙᐅᑕᐅᔭᒃᓴᐅᓇᓂ 

ᐱᓕᕆᐊᑦᑎᒍᑦ, ᑲᑎᒪᔩᑦ ᓈᒻᒪᒃᓴᖅᑐᑦ. ᖁᔭᓐᓇᒦᒃ. 

ᒪᓕᒐᓕᐅᖅᑎ ᓈᒻᒪᒃᓴᕐᒪᑕ ᑲᔪᓯᕗᖅ. ᐃᖅᓱᖅᑏ, 

ᐊᓂᑎᑲᐃᓐᓇᕈᓐᓇᕈᕕᒋᑦ ᐅᖃᓪᓚᒋᐊᖅᑐᖅᓯᒪᔪᑦ 

ᓯᓚᑖᓄᑦ ᑲᑎᒪᕝᕕᑦᑕ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 21. 

ᐅᓂᒃᑳᖓᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᒪᓕᒐᓕᐅᖅᑎ. 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᑎᒪᔨᑎᑦ 

ᕿᒥᕐᕈᔭᖃᖅᑲᐅᖕᒪᑕ ᒪᓕᒐᒃᓴᖅ 1 ᐊᒻᒪᓗ 

ᐅᓪᓗᒥᒧᑦ ᓄᖅᖃᖓᑲᐃᓐᓇᕈᒪᓕᖅᖢᑎᒃ 

ᕿᒥᕐᕈᓂᕐᒥᒃ. ᐅᖃᖅᑏ, ᐱᒋᐊᖅᑎᑉᐸᕋ ᑖᓐᓇ  



ᐅᓪᓗᑐᐃᓐᓇᖅ, ᒪᐃ 27, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 

ᓵᑦᑎᓐᓂ, ᐊᐃᑉᐱᖅᑎᑕᖃᖅᐹ? ᒥᔅ ᓄᑕᕋᖅ. 

ᐱᖁᔨᕗᖔᕈᑎ ᓈᒻᒪᒃᑐᖅ, ᐱᖁᔨᕗᖔᕈᒻᒧᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ 

ᐱᖁᔨᕗᖔᕈᒻᒥᒃ? ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ. ᑲᑎᒪᔾᔪᑎᒃᓴ 23. ᑭᖑᓪᓕᒻᒥ 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᔾᔪᑎᕗᑦ, ᑲᑎᒪᔨᕋᓛᑦ ᖃᐅᔨᓴᖅᑎᐅᔪᓄᑦ 

ᒐᕙᒪᐅᑉ ᐊᐅᓚᖃᑦᑕᖅᑕᖏᓄᑦ ᐊᒻᒪᓗ ᑭᒃᑯᓕᒫᓄᑦ 

ᑮᓇᐅᔭᖁᑎᒃᓴᐅᓲᓄᑦ ᐅᓐᓄᓴᒃ ᑲᑎᒪᓂᐊᖅᑐᑦ 1:30 

ᐱᒋᐊᓪᓗᒍ ᑲᑎᒪᕝᕕᕋᓛᒥᒃ. 

 

ᒫᑦᓯ 30-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 5 - 6(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᐅᖃᑎᒃᑲ 

ᐱᓇᓱᐊᕈᓯᐅᑉ ᓄᓐᖑᐊᓂ ᓄᖅᑲᖓᑦᑎᐊᕈᒫᖅᑯᒍᑦ 

ᑕᖄᖅᓯᑦᑎᐊᕐᓗᓯᓗ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᑲᑎᒪᓂᖅ ᒪᑐᓯᒪᔪᖅ. ᒪᐃ 

30 ᓇᒡᒐᔾᔭᐅᒥ ᒪᑐᐃᓛᕐᒥᔪᖅ 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 11:56ᒥ



 

 

 


